ޔައުމިއްޔާ
މާލިއްޔަތު ކޮމިޓީގެ 23 ވަނަ ބައްދަލުވުން. (20.06.2010)

ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ މިއަހަރުގެ 23 ވަނަ ޖަލްސާއަށް ވަޑައިގެންނެވި ޢިއްޒަތްތެރި މެންބަރުންނަށް މަރުހަބާ ދަންނަވަން. އާދެ، މިއަދުގެ ޖަލްސާގައި އަޅުގަނޑުމެން އެޖެންޑާކޮށްފައި މި އޮތީ ފުރަތަމަ ކަމަކަށް އިދާރީ އެއްވެސް މައްސަލަ އެއް އޮތް ނަމަ އެކަމަކާ ބެހޭ ގޮތުން މެންބަރަކު ފުރުޞަތަކަށް އެދިވަޑައިގަންނަވަންޏާ އެ ފުރުޞަތު އެރުވުން. ފުރަތަމަ 5 މިނެޓު. އާދެ، ރިޔާޟު ރަޝީދު. 

ވިލިފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އިދާރީގޮތުން އަޅުގަނޑު ސާފުކޮށްލަން ބޭނުންވަނީ ކުރީ ދުވަހު އަޅުގަނޑުމެން ނިންމާފައިވާނެ ޤާނޫނުއަސާސީގެ 102 ވަނަ މާއްދާގެ ދަށުން މުސާރައާއި އިނާޔަތްތައް. ދެން ކުރީދުވަހު އަޅުގަނޑުމެން ސަބް ކޮމިޓީ އެއް ނެގިއިރުގައި އެ ސަބްކޮމިޓީގެ މަސްއޫލިއްޔަތުގެ ތެރެއިން އެކަން ލެވިފައިތޯ އޮތީ. އެ ގޮތަށްތޯ ނިންމާފައި އޮތީ. އަޅުގަނޑަށް ޔަޤީން ނުވާތީ އެކަން ސާފުކޮށްލަން އަޅުގަނޑު ބޭނުން. އަޅުގަނޑަށް ހީވަނީ ސަބްކޮމިޓީ އާ އެކަންވެސް އެ ދުވަހު ހަވާލުކުރިހެން. އެހެންވީމާ، އެކަން އަޅުގަނޑު ސާފުކޮށްލަ ދިނިއްޔާ ރަނގަޅު. ދެން އިތުރު ކަމެއް ނެތް. 
ރިޔާސަތުން ވާހަކަދެއްކެވުން:

އާދެ، އަޅުގަނޑު ޖަލްސާ ކުރިއަށް ގެންދަން ގަސްދުކުރަނީ ދޮޅުގަޑިއިރުގެ ސެޝަންތަކަކަށް. ދެން އެއް ސެޝަން ނިމޭއިރު ނުނިމިއްޖެއްޔާ ބައިގަޑިއިރުގެ ބްރޭކެއް ދީފައި އަނެއް ސެޝަން ކުރިއަށް ގެންދާ ގޮތަށް. ދެން މެންދުރު ކުރިއަށްދާ ކަމަށް ވަންޏާ ތި ބޭފުޅުންގެ ފަރިއްކޮޅުގެ ކަންތައް ވެސް އަޅުގަނޑު ހަމަޖައްސާނަން. ނާޝިޒު. އާދެ، ރިޔާޟު ރަޝީދު ނެންގެވި ނުކުތާގައި އަޅުގަނޑު ދަންނަވަން އޮތީ ކުރީ ދުވަހުގައި ވެސް ސަބް ކޮމިޓީން ބަލައިގެންފައި އޮތީ ރިޔާޟު ރަޝީދު ހުށަހެޅުއްވި މައްސަލަ އެއް. އެ ހުށަހަޅުއްވައި ޣަފޫރު ތާއީދުކުރެއްވި މައްސަލަ އޭ. 102 ވަނަ މާއްދާގެ ދަށުން މާލިއްޔަތު ކޮމިޓީން މުސާރަ ކަނޑައަޅަންޖެހޭ ހުރިހާ ފަރާތްތަކެއްގެ މުސާރަ މުރާޖަޢާ ކުރުމުގެ މައްސަލަ. އެ ގޮތަށް ސަބްކޮމިޓީ އަށް އެ މައްސަލަ ފޮނުވާފައި އޮތްވާ މަޖިލީހުގެ ރައީސް ކުރީ ދުވަހު ޖަލްސާ ފައްޓަވަމުން އެބަ އޮތް އިތުރު މައްސަލަ އެއް ފޮނުއްވާފައި. އެއީ މެޖޯރިޓީ ލީޑަރާއި މައިނޯރިޓީ ލީޑަރުގެ އިނާޔަތްތައް ކަނޑައެޅުމުގެ މައްސަލަ. ދެން އެ ކަމާ ބެހޭ ގޮތުން އަދި ސިޓީ އެއް ނާދޭ އަޅުގަނޑާ ހިސާބަކަށް. އެހެންވީމާ، އެ މައްސަލަ އައިމަ އަޅުގަނޑު ގަސްދުކުރަނީ ކޮމިޓީ އަށް ދަންނަވަލާފައި އެ މައްސަލަ ވެސް ހަމަ ދެ މައްސަލަ އެއްކޮށްލާފައި ސަބްކޮމިޓީ ކުރިއަށް ގެންދާ ގޮތަށް ދަންނަވާލަން. އާދެ، އެހެންވީމާ، އަޅުގަނޑު ޖަލްސާ އައިގެން ކުރިއަށް ދާނަން. މިއަދު ޖަލްސާގެ ފުރަތަމަ ކަމަކަށް މިއޮތީ މޯލްޑިވްސް ބްރޯޑްކާސްޓިން ކޯޕަރޭޝަންގެ ޑިރެކްޓަރުންގެ ބޯޑަށް ކުރިމަތިލެއްވި ބޭފުޅުންގެ ތެރެއިން ޝޯޓު ލިސްޓު ކުރެވިފައިވާ ފަރާތްތަކާ ބެހޭ ގޮތުން މިހާރު ކޮމެންޓު ކުރައްވާ ނިންމަވާފައި ވާތީ މަޖިލީހަށް ނަންތައް ހުށަހެޅުމަށްޓަކައި ރިކޮމެންޑު ކުރެއްވުން. ދެން މި ޖަލްސާއަކީ އެ ގޮތަށް އަޅުގަނޑުމެން ޢާއްމުކޮށް ކޮމެންޓަށް ހުޅުވާލީމާ، ޢާއްމުން ކުރި ކޮމެންޓުތަކާ ދޭތެރޭގައި ވެސް ވާހަކަދެކެވޭނެ ޖަލްސާއަކަށްވާތީ، ޢާއްމުން ފޮނުވާފައި ހުރި ބައެއް ކޮމެންޓުތަކުގެ ތެރޭގައި އެ މެންބަރުންގެ ޒާތީ ކަންތައްތަކާ ބެހޭ ނެގެޓިވް ކޮމެންޓްސްތައް ހުރުމާ އެއްކޮށް ޢާއްމު ފަރުދުންތަކެއްގެ ޒާތީ ވާހަކަތައް ވެސް ދެކެވިދާނެ ޖަލްސާއަކަށް ވާތީ މި ޖަލްސާ ކުރިއަށް ގެންދަން ބޭނުންވަނީ އޯޕަންކޮށްތޯ ނުވަތަ ސިއްރުންތޯ. އެއެއް އަޅުގަނޑު ބޭނުންވޭ ތި ބޭފުޅުން ކަނޑައަޅުއްވައި ދެއްވަން. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑަކަށް ނުފެނޭ މި ސިއްރު ކުރާކަށް. މިތާގައި ނޫސްވެރިއަކު ހުރެއްޖެ ކަމަށް ވެއްޖެއްޔާ އަޅުގަނޑުމެން މި ސިއްރުކުރަން ބޭނުންވާ ކަންތައްތައް އަޅުގަނޑުމެން ސިއްރުކުރަން އެދޭ ފަދައިން ހަމަ އެ ފަރާތުން ވެސް ޖެހޭނެ އެކަން ކުރަން. އެއީ ނޫސްވެރިކަމުގެ މިނިވަންކަމާއި ހުދޫދުގެ ތެރެއިން އެ ބޭފުޅުން ބޭނުންކުރަން ޖެހޭނީ. ލިޔެގެނެއް ނުވާނެ. ގޮވައިގެނެއް ނުވާނެ ގޮވަން ނުވާވަރުގެ އެއްޗެއް. ދެން އެ ގޮތަށް ބަލައިގެން އަޅުގަނޑުމެން މިކަން ބަޔަކު ތިބެގެން މިކަންކޮށްފިއްޔާ އަޅުގަނޑު މިކަން ކުރާ ގޮތަ ދޭތެރޭގައި ސުވާލު އުފެދޭނެ ޖާގައެއް ނޯންނާނެ. އެ ބޭފުޅުން ވެސް ތިބެގެން މިކަން އަޅުގަނޑުމެން މި ކުރިއަށް ގެންދާނީ. އެހެންވީމާ، އަޅުފަނޑު އެފަދަ ބޭފުޅަކު މިތާ އިނިއްޔާ އަޅުގަނޑު ދަންނަވާލަން ބޭނުން ވަނީ މިތާ އެކަހަލަ ވާހަކައެއް ދެކެވުނުކަމުގައި ވީނަމަވެސް އެ ކަންތައް އެއީ އަމިއްލަ މަޢުލޫމާތެއް ކަމަށް ބައްލަވާށޭ. ދެން އެކަންތައް އަޅުގަނޑަށް ރަނގަޅޭ ޚަބަރެއްގައި އެއްވެސް ގޮތަކަށް ޝާއިޢު ނުކުރިއްޔާ. އެއީ އަޅުގަނޑު އެ ކަމާ ދޭތެރޭގައި ދެކޭ ގޮތަކީ. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

އަޅުގަނޑުވެސް ރިޔާޟު ރަޝީދު ވިދާޅުވި ގޮތަށް ވަރަށްބޮޑަށް ތާއީދުކުރަން. އެއީ އެއްވެސް ބޭފުޅަކާ ބެހޭ ގޮތުން ދެއްކޭ ގޯސް ވާހަކަ އެއް އަދި ނޫސްވެރިން މިތާ ތިބި ކަމުގައި ވިއަސް އަޅުގަނޑުމެން ވެސް ފައިނަލް ސްޓޭޖުގަ އެއް ނޫން މި ދައްކަނީކީ އެއް. އައިސްފައި ހުރި ކޮމެންޓުތަކަށް އަޅުގަނޑުމެންނަށް ވެސް ވާހަކަދައްކަނީ. އެހެންވީމާ، ޖަލްސާ ހަމަ އޯޕަން ޖަލްސާއެއް ގޮތުގައި ގެންދިއުމަށް. ދެން އެއްވެސް ބޭފުޅަކު އެކަން ހާމަކޮށްގެން ނުވާނެ ރިޔާޟު އެ ބުނުއްވިހެން. އެ ގޮތަށް. ޝުކުރިއްޔާ. 

ރިޔާސަތުން ވާހަކަދެއްކެވުން:


ހުޅުވާލެވިފައި އޮތް ޖަލްސާ އެއް ގޮތަށް ކުރިއަށް ގެންދަނީ. އާދެ، އަޅުގަނޑު ސެކެރެޓޭރިއެޓުން މިހާރު ވާނީ ތި ބޭފުޅުނަށް ހުރިހާ ކޮމެންޓްސް އެއް އީމެއިލް ކުރައްވާފައި. އަޅުގަނޑަށް މަޢުލޫމާތު ލިބިފައި އޮތްގޮތުގައި މުޅިއެކު ޖުމްލަ 3109 ކޮމެންޓު ވަނީ ލިބިފައި. އޭގެތެރޭގައި އީމެއިލްގެ ގޮތުގައި ލިބުނު 159 އީމެއިލާއި 21 ފެކްސް އާއި ދެން މި އުޅެނީ ހަމަ މި ތަނަށް ސިޓީގެ ގޮތުގައި ފޮނުވާފައި ހުރި އެއްޗެހި. ދެން އަޅުގަނޑު ދަންނަވާލާހިތްވޭ ހަމަ މިއީ ވަރަށް ޕޮޒިޓިވު ޕްރޮސެސްއެއްގެ ގޮތުގައޭ މި އޮތީ ނިމިފައި. ރާއްޖެ އިން ބޭރުގައި ތިއްބެވި ބައެއް ބޭފުޅުން ވެސް އީމެއިލް ފޮނުއްވާފައި އެބަހުރި، ބްރޯޑްކާސްޓިން ދާއިރާގައި އުޅުއްވާ. ދެން އަޅުގަނޑު ދަންނަވާލަން އޮތީ އަޅުގަނޑުގެ އަތުގައި މިހިރަ ކޮމެންޓްސްތައް ފިޔަވައި ހުރިހާ ކޮމެންޓްސް އަކީ ޕޮޒިޓިވް ކޮމެންޓްސް އޭ އިނގޭތޯ. އަޅުގަނޑުގެ އަތުގައި މި އޮތީ 1،2،3،4،5،6،7. 7 ކޮމެންޓްސް. ދެން މީތި އަޅުގަނޑު މި ކޮމެންޓްސްތައް މި ނެގީ މީގެ ހުރި މަޢުލޫމާތުގެ ގޮތުން މީގައި ހުރި ވާހަކަތަކުގެ ގޮތުން އިތުރަށް ފޮޓޯކޮޕީ ހައްދާ ތި ބޭފުޅުންނަށް ނުބަހާނަމޭ ހިތާ. އިނގޭތޯ. ދެން ތި ބޭފުޅުން ބޭނުންފުޅިއްޔާ އަޅުގަނޑު ބޭނުން ވަނީ ތި ބޭފުޅުން ހަމަ މި އެއްޗެހި ބައްލަވާލެއްވުން. ލިޔުމުގެ ގޮތުގައި އަޅުގަނޑަށް ހިއެއް ނުވޭ މިއެއްޗެހި ކޮމިޓީން ބޭރުވާންވާނެ ހެނެއް. ދެން މިދެންނެވި ކޮމިޓީގެ މެންބަރުންނަށް މި ކޮމެންޓްސްތައް އަޅުގަނޑު ސަރކިއުލޭޓު ކުރާނަމޭ. އެކަމަކު ހުރިހާ ކޮމެންޓްސް އަކީ ޕޮޒިޓިވް ކޮމެންޓްސް އޭ. އެހެންވީމާ، އެ 3109 ސެޓް ފޮޓޯ ކޮޕީ ހަދާ އެހެން ނުހެދިދާނޭ. އެހެންވީމާ، މި ސެޓު އަޅުގަނޑު ތި ބޭފުޅުންނަށް މި އަރުވަނީ. އެކަމުން ކޮމިޓީން ބޭރަށް ގެންދަވަން މި ދެންނެވީ ޢާންމުވުން އެހާ ރަނގަޅު ނޫން މަޢުލޫމާތު މީގައި އެބަހުއްޓޭ. އެހެންވީމާ، ކޮމިޓީގެ ހުރިހާ މެންބަރުންނަށް އޭތި ލިބިވަޑައިގަންނަވާނެ މިހާރު. ދެން އަޅުގަނޑު ކުރީ ދުވަހު ތި ބޭފުޅުންނަށް ދަންނަވާލިން މިހާރު ޤާނޫނުގެ 12 ވަނަ މާއްދާގެ (ބ) ގައި ބުނާ ގޮތުން މަޖިލީހަށް ފޮނުވަންޖެހޭ ނަންތަކުގެ އަދަދަކީ ކޮބައިހެއްޔޭ. އެއީ އެ ގޮތަށް އަޅުގަނޑު އެހެން ދަންނަވާލީ ޑީ.އާރު.ޕީ ގެ ފަރާތުން އަލިފުށީ ދާއިރާގެ މެންބަރު އަޅުގަނޑާ އެ ސުވާލު ކުރިމަތި ކުރީމަ. ދެން އަޅުގަނޑު އެ ދުވަހު ކޮމިޓީން ވިދާޅުވި ފޮނުވަންޖެހެނީ 9 ނަން ކަމަށް. ކޮމިޓީ އަށް ފެނިވަޑައިގަންނަވާ ކަމަށް. ދެން އެ ދުވަހު އިތުރަކަށް އެ ވާހަކަ އެއް ނުދެކެވޭ. ދެން އަނެއްކާ ފަހުން ވެސް އަލިފުށީ ދާއިރާގެ މެންބަރު ހަމަ އެ ސުވާލު ކުރިމަތިކުރުވި. ދެން ހަމަ އޭގައި އަޅުގަނޑު މިހާރު ވާނީ މަޖިލީހުގެ އަމީންޢާއްމުގެ ޤާނޫނީ ލަފާ ހޯދާފައި. މަޖިލީހުގެ އަމީންޢާއްމު އަޅުގަނޑަށް ދެއްވާފައި އޮތް ޤާނޫނީ ލަފައަކީ 12 ވަނަ މާއްދާގެ (ބ) ބުނާ ގޮތުން އެ އަދަދު ބަރާބަރު އަދަދު ކަމަށް ވާ 9 ށް ވާކަށް ނުޖެހޭ ކަމަށް. އެއީ އެއަށްވުރެ މަދުވެސް ކުރެވިދާނެ ކަމަށް ޤާނޫނުގައި އޮތުމާ އެކު އެއަށްވުރެ އިތުރަށް ވެސް ފޮނުވިދާނެ ކަމަށް. އެ ދެން ކޮމިޓީން ނިންމާ ގޮތަކަށް އެކަން ކުރެއްވިދާނެ ކަމަށް. އެހެންނަމަވެސް އަމީންޢާއްމު ވިދާޅުވަނީ މި ޤާނޫނުގެ އެހެން މާއްދާއެއްގައި އެބަ އޮތް ކަމަށް މަޖިލީހުން ރިޢާޔަތް ކުރަންޖެހޭނެ ކަމަށް ވަކި ދާއިރާތަކަކުން ބޯޑު މެންބަރުން ނަންގަވަން. އެހެންވެއްޖެ ކަމަށް ވަންޏާ މަޖިލީހުގައި މެންބަރުން ވޯޓުދެއްވާއިރުގައި އެ ބޭފުޅުން ވޯޓުދެއްވުމުގެ ކުރިން އ ެބޭފުޅުންނަށް އެގިވަޑައިގަންނަވާ ކަހަލަ ގޮތަކަށް ޖެހޭނޭ ފޮނުއްވަން. އަމީންޢާއްމު އެ ހަވާލާ ދެއްވަނީ 11 ވަނަ މާއްދާގެ (ރ) ށް. 11 ވަނަ މާއްދާގެ (ރ) ގައި މި ބުނަނީ، މިއޮތީ 7 ދާއިރާ އެއް ކަނޑައަޅާފައި. 7 ދާއިރާގެ ދަށަށް ނަންތައް ޖެހޭނޭ ކެޓެގަރައިޒް ކުރައްވަން. އެއީ މެންބަރުން ވޯޓު ދެއްވާއިރު އެގިވަޑައިގަންނަވަންޖެހޭނޭ އެ މެންބަރުންނަށް އެ ބޭފުޅުން އެވޯޓު ދެއްވެނީ ކޮން ދާއިރާއެއްގެ ކޮން ބޭފުޅަކަށް ކަމަށް. ދެން އެ ގޮތަށް ވޯޓުދެއްވައިގެން ކޮންމެ ގޮތަކަށް ބޭފުޅުން އަދި ހޮވުމަކީ ވަކި ކަމެކޭ. މިއީ އެއްވެސް ދާއިރާއަކުން ނުހޮވުނަސް އަދި އިސްކަން ދޭންޖެހޭނޭ. އެކަމަކު މެންބަރުންނަށް އިސްކަން ދިނުމަށްޓަކައި އެ މަޢުލޫމާތު ކޮމިޓީން ފޯރުކޮށްދެއްވަންޖެހޭނެ ކަމަށް އަމީންޢާއްމު އަޅުގަނޑަށް ޤާނޫނީ ލަފާ ދެއްވާފައި އޮތީ. އެހެންވީމާ، މިދެންނެވި ކޮމެންޓްސްތަކުގެ އަލީގައި މިހާރު ތިޔަ ބޭފުޅުންނަށް އެ ފޮޓޯ ކޮޕީތައް ވެސް ލިބިވަޑައިގަންނަވާނެ. ދެން ޚުލާސާކޮށް އަޅުގަނޑު ދަންނަވާލާ ކަމަށް ވަންޏާ ދަންނަވާލަންޖެހެނީ ހުރިހާ މެންބަރުންނާ ބެހޭ ގޮތުން ވެސް ޕޮޒިޓިވު ކޮމެންޓްސް އެބަހުއްޓޭ. ދެން މި ވަގުތު އެމް.އެން.ބީ.ސީގެ ބޯޑުގައި ހިމެނިވަޑައިގަންނަވާ 3 ބޭފުޅަކާއި ދެން އަދި ހިމެނިވަޑައިނުގަންނަވާ ހަމަ މި 18 ބޭފުޅުންގެ ތެރޭގައި ހިމެނިވަޑައިގަންނަވާ 4 ބޭފުޅަކާ ބެހޭ ގޮތުންނޭ ނެގެޓިވް ކޮމެންޓްސް އޮތީ. އެހެންވީމާ، އެ މަޢުލޫމާތު ތި ބޭފުޅުންނަށް ލިބިވަޑައިގަންނަވާނެ މިހާރު. އެހެންވީމާ، މިހާރު މިހާހިސާބުން ފްލޯ ހުޅުވާލަން ކުރިއަށް ގެންދާނެ ގޮތަކާ ބެހޭ ގޮތުން ގޮތެއް ނިންމަވަން. ފުރަތަމަ ޙަމްޒާ ދެން ނަޝީދު. 

ބިލެތްދޫ ދާއިރާގެ މެންބަރު އަޙްމަަދު ޙަމްޒާ ވާހަކަދެއްކެވުން:

އަޅުގަނޑު ސާފުކޮށްލަން ބޭނުންވަނީ އަމީންޢާއްމު ދެއްވި ލަފާ ލިޔުމުން ލިބިވަޑައިގެންފައި އެބައޮތްތޯއޭ؟ އެނގިވަޑައިގަންނަވާނެ ފަދައިން ގަވާއިދުގައި އޮންނާނެ ބުނެފައި ކައުންސިލް ޖެނެރަލުގެ މަޤާމުގެ ބޭފުޅަކު ހުންނަވާނެ ކަމާއި އެ ބޭފުޅާ ލަފާދެއްވާނެ އުސޫލުތަކެއް މަޖިލީހުގައި ކަނޑައެޅިފައި އޮންނަންޖެހޭނެ. އެހެންވީމާ، ދެންމެ މުޤައްރިރު ތި ވިދާޅުވި ލަފާ އެބައޮތްތޯ ލިޔުމަކުން އަރުވާފައި. އަޅުގަނޑު ދެކޭގޮތުގައި ރަސްމީކޮށް ކަންކަން ހިނގަންޖެހޭނެ. ދެން އަޅުގަނޑު ހިތުން އަޅުގަނޑުމެން އޮތީ ކުރީ ދުވަހު ކޮމިޓީން ނިންމާފައި ސީދާ 9 ނަން  ފޮނުވާނެ ކަމަށް. ދެން ވީއިރު އަޅުގަނޑު ހިތުން ކީއްވެތޯ އިތުރު ގޮތަކަށް އެކަންތައް ބަދަލުވާންޖެހެނީ. އަލުން ރީވިޒިޓުކުރަންޖެހޭނެ ކަމަށް ވެސް އަޅުގަނޑު ޤަބޫލެއް ނުކުރަން. ވީއިރު އަޅުގަނޑު ދެކޭގޮތުގައި އެ ލަފާ ކޮޕީ އޮތިއްޔާ އެ ލަފާގެ ކޮޕީ އެއް އަޅުގަނޑު ބޭނުންވާ ވާހަކަ ދަންނަވަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ކުރީ ދުވަހުގެ އެ ޖަލްސާ ނިމެމުންދަނިކޮށް އަޅުގަނޑު ދަންނަވާލީ ނިންމަމުން ދަންނަވާލި ކަންތަކުގެ ތެރޭގައި މިކަހަލަ އިޝޫ އެއް އަޅުގަނޑާ ހަމައަށް އައިސްފައި އެބަ އޮތޭ. އެހެންވީމާ، މެންބަރުންގެ އޮޕީނިއަނަކީ ކޮބައިތޯ؟ ނިންމުމެއްގެ ގޮތުގައި މި ނިންމާކަށް އަޅުގަނޑު އެހި ކަމެއް ނޫން އެއީކީ. އެ އޮޕީނިއަން ހަމަ ހޯދާލަންވެގެން ކޮމިޓީގެ ގިނަ މެންބަރުންގެ އޮޕީނިއަން ހުރީ ކިހިނެއްތޯ؟ ތި ބޭފުޅުން ދެކިވަޑައިގަންނަވަނީ ކޮން ގޮތަކަށްތޯ؟ ނަޝީދު.

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑު ވެސް ޤަބޫލުކުރަނީ ބޯޑެއް ކަމަށް އަޅުގަނޑުމެން ހޮވަން މި އުޅެނީ. އެހެންވީމާ، ވަކިވަކި ނަންތަކެއް ނުވަތަ އެއަށްވުރެ ގިނަ ވާނެ އަދަދަކަށް ނަންތަކެއް މަޖިލީހުގެ ތަޅުމަށް ހުށަހެޅިދާނެ ކަަމަށް ޤަބޫލެއް ނުކުރޭ. އެންމެ ފަހުން އޮތް ޖަލްސާގައި އަޅުގަނޑުމެން ނިންމާފައި ވަނީ 9 ނަންފުޅެއް ފޮނުވާނީ. މުޤައްރިރު ވެސް އިންނަވައިގެން އެ ކޮމިޓީގެ ތެރޭގައި ނިންމިފައި އޮތް ނިންމުމެއް އަލުން އަޅުގަނޑަކަށް ވެސް ޤަބޫލެއް ނުކުރެވޭ ރީ ވިޒިޓު ކުރަންޖެހޭނެ ކަމަކަށް. ދެން އަޅުގަނޑުމެން 9 ނަންފުޅު ފޮނުވީމާ މަޖިލީހުން އަދި އޭގެތެރެއިން 9 ނަންފުޅުގެ ތެރެއިން ނަންފުޅެއް ފާސް ނުވެއްޖެއްޔާ އަނެއްކާ އެހެން ނަމެއް ފަހުން އޮންނަ ޕްރޮސީޖަރގެ ތެރެއިން އެ ފޮނުވުމާއި ނުފޮނުވުމުގެ ވާހަކަ އެއް ނޫން މި ދައްކަނީ މި ފަހަރު. އެކަމަކު އަޅުގަނޑުމެން ފުރަތަމަ ފަހަރު ބޯޑު އެއްކޮށް ހަމަ ބޯޑެއް މާލިއްޔަތު ކޮމިޓީގެ މެންޑޭޓުގެ ދަށުގައި އެބަ އޮތޭ މަޖީލީހުގެ ތަޅުމަށް ފޮނުވަން ބޯޑެއްގައި ހިމެނޭ ވަރަށް މެންބަރުން 9. އެ އަދަދު ގިނަ ކުރާކަށް މަދުކުރާކަށް ވެސް އަޅުގަނޑަކަށް ހިޔެއް ނުވޭ ޖެހޭނެހެނެއް. ދެން އެކި ދާއިރާތަކުން އަޅުގަނޑުމެން ބޭފުޅުން ނަގަން ހަމަ އެ ލިބިފައި ހުރި ބޭފުޅުންގެ ތެރެއިން ވީ ވަރަކުން އަޅުގަނޑުމެން ބަލާފައި ކަންނޭނގެ މިހާރު ވެސް މި ވަނީ. އެހެންވީމާ، އެއީ މައްސަލަ އެއް ކަމަކަށް އަޅުގަނޑު ޤަބޫލެއް ނުކުރަން. ދެން އެހުރިހާ ދާއިރާތަކުން ބޭފުޅުން ނުލިބުން އެއީ އަޅުގަނޑުމެންގެ މައްސަލަ އެއް ކަމަށް ވާނެ ކަމަކަށް ވެސް އަޅުގަނޑެއް ޤަބޫލެއް ނުކުރެވޭ. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑުމެންނާއި ހަވާލުވެފައި މި އޮތީ ވަރަށް ބޮޑު މަސްއޫލިއްޔަތެއް ކަމަށް އަޅުގަނޑު ޤަބޫލުކުރަނީ. އެއީ ވަރަށް ގިނަ ބޭފުޅުން 29 ބޭފުޅުން ކުރިމަތިލައިގެން އަޅުގަނޑުމެން ޝޯޓުލިސްޓު ކުރީ 18 އަށް. 18 އަނެއްކާ އަޅުގަނޑުމެން 9 އަށް ބަދަލުކުރަން. މިކަން ޤާނޫނު ބުނާ ގޮތުން މިކަން ކުރަން މި ޖެހެނީ މަޖިލީހުން. އެހެންނަމަވެސް މަޖިލީހުން މިކަން ހަވާލުކޮށްފައި އޮތީ މި ކޮމިޓީ އަށް. މި ކޮމިޓީން އަޅުގަނޑުމެން އެ ގޮތަށް 9 މީހުންގެ މައްޗަށް އެކަން އެ ގޮތަށް ނިންމާނީތޯ؟ މިއީ އަޅުގަނޑަށް އުފެދޭ ވަރަށް ބޮޑު ސުވާލެއް މިއީ. ދެން ކިހާ މިންވަރަަކަށްތޯ މިކަމުގައި ސިޔާސީ ކުލަ ޖެހިގެން ދާނީ؟ ކޮންގޮތަކަށްތޯ އަޅުގަނޑުމެން އެ 9 މީހުން ކަނޑައަޅާނީ؟ މިހާރު ހުރި ތިބި ބޭފުޅުންގެ ތަޖުރިބާ އަށް ބަލައިގެންތޯ އެކަން ކުރާނީ؟ އެ ބޭފުޅުންގެ ތަޢުލީމީ ފެންވަރަށް ބަލައިގެންތޯ އެކަން ކުރާނީ؟ ނޫނީ ސިޔާސީ ވަކި ޕާޓީއަކުން ބޭނުންވާ މީހުން ލާނީތޯ އޭގެ އެއްވެސް އެއްޗަކަށް ބަލައިނުލާ؟ އަޅުގަނޑު އެ ވާހަކަ މިހެން މިދަންނަވަން މި ޖެހެނީ ކުރީގައި ހަމަ އަޅުގަނޑުމެން ހަމަ މި މަޖިލީހުގައި މި ކޮމިޓީން ހަމަ ވަރަށް ބޮޑަށް މި މަސައްކަތް މިހެން ކޮށްފައި އޮއްވާ އަޅުގަނޑުމެންނަަށް ފަހުން ފެނިގެން ދިޔައީ މިތަނުން ފެނިގެން ދިޔައީ ސިޔާސީ ވިސްނުމަކާ އެއްގޮތަށް މިދެންނެވި ގޮތަށް ނަންތައް ބަދަލުވެގެން ދާން އުޅުނު މަންޒަރެއް. އެހެންވީމާ، އަޅުގަނޑު ކަންބޮޑުވާ ކަމެއް އެއީ. އެހެންވީމާ، އަޅުގަނޑު ޤަބޫލުކުރާ ގޮތުގައި މިހާރު މި ތަނަށް ހުށަހެޅިފައި ހުރި ނަންތައް 18 ނަން ވެސް ހަމަ މަޖިލީސް ފްލޯ އަށް ފޮނުވާ ގޮތަށް އަޅުގަނޑުމެން ނިންމަންވީ. އޭރުން އަޅުގަނޑުމެންނަށް އަޅުގަނޑުމެން މި ކަމުން ސަލާމަތްވޭ އެބަ. އަޅުގަނޑުމެން މާލިއްޔަތު ކޮމިޓީގެ ޒިންމާއަކަށް ނިންމި ނިންމުމަކަށް މި ނިންމުން ވާކަށް ނުޖެހޭ. އެއީ މި ގޮތަށް މި 9 ނަން އަޅުގަނޑުމެން ކަނޑައަޅާއިފި ކަމަށް ވެއްޖިއްޔާ މީގެ ސަބަބުން ވަރަށް ނޭދެވޭ ވަރަށް ތަފާތު ވާހަކަތަކެއް ދެކެވިގެން ދާނެ. އެހެންވީމާ، އަޅުގަނޑު ހުށަހަޅަނީ ވެސް އަޅުގަނޑު ޤަބޫލުކުރަނީ ވެސް މިހާރު މި ތަނުގައި އޮތް 18 ނަން މަޖިލީސް ފްލޯއަށް ފޮނުވަންޖެހޭނެ ކަމަށް. ފޮނުވައިގެން އެ މަޖިލީސް މެންބަރުންކަން ނިންމާނީ އޭގެތެރެއިން 9 މީހުން ވެއްޖިއްޔާ 9 މީހުން. ނޫން ނަމަ އަދި 9 ނަމުގެ ތެރެއިން 18 ނަމުގެ ތެރެއިން އެ އަދަދު ހަމަނުވެ ވެސް ދާނެ. އެކަމަކު އެހެންނަމަވެސް 9 ނަން ފޮނުވައިފި ކަމަށް ވެއްޖިއްޔާ ވަކި މުއްދަތަކަށް މިކަން ނިންމަން އަޅުގަނޑުމެން ޖެހޭއިރު އެ މުއްދަތަށް ނުނިންމުމަކީ ވެސް އެކަށީގެންވާ ކަމެއް. އެއީ އެހެން މި ދަންނަވަނީ މިސާލަކަށް (ވަގުތުކޮޅަކަށްފަހު) ޙަމްޒާ އެ ވިދާޅުވީ ރަނގަޅު ވާހަކަފުޅެއް. މި ފަރާތްތައް އަޅުގަނޑުމެން މި އުޅެނީ. އަޅުގަނޑު ޤަބޫލުކުރާ ގޮތުގައި އެ ފަރާތްތަކުގެ ތެރެއިން ރައްޔިތުންގެ މަޖިލީހުން އަޅުގަނޑުމެން މި ފޮނުވި 18 މީހުންގެ ތެރެއިން މަޖިލީހަށް ފެންނަ ގޮތަކަށް ފެންނަ 18 މީހަކު ނިންމަންހެން. އެއީހެން އަޅުގަނޑަށް ހީވަނީ އަޅުގަނޑުމެންގެ އެންމެ މަޞްލަޙަތު ހުރި ގޮތަކަށް އެކަން ވެގެންދާނީ. ދެން އެ ނޫން ގޮތަކަށް މިކަން ކޮށްފި ކަމަށް ވަންޏާ މީގެ ތަފާތު ބޭބޭފުޅުންގެ ތަފާތު ގޮތްގޮތަށް އަޅުގަނޑުމެންނާ ދިމާލަށް އިނގިލިދިއްކުރުމާއި މި ކަންތައްތައް އޮންނާނެ. މިހާރުވެސް އަޅުގަނޑުމެންގެ ފޯނުތަކަށް އެތައް ބައިވަރު އެސް.އެމް.އެސްތަކެއް އެބަ އާދެ. އެތައް ބައިވަރު ބަޔަކު ގުޅާފައި އެބަ ބުނޭ. އެހެންވީމާ، އަޅުގަނޑަށް ވަރަށް އުނދަގޫ އޭގެތެރެއަށް 9 މީހުން ނަގާފައި އޭގައި ނުހިމެނޭ މީހުން އަޅުގަނޑާއި ދިމާލަށް ހަޅޭއްލަވާ ގޮތަށް ނޫނީ އެހެންކަމެއް ކުރާ ގޮތަށް މިކަން އޮންނަން. އެކަމަކު މި ދެންނެވީ މިބޭފުޅުން ސީދާ މަޖިލީހަށް ފޮނުވައިފި ކަމުގައި ވެއްޖިއްޔާ ސިޔާސީ ޕާޓީތަކުގެ ތެރޭގައި މަޝްވަރާކޮށްގެން. އާދެ، އެމް.ޑީ.ޕީ އާއި ޑީ.އާރު.ޕީން ބޭނުންވާ ގޮތަކަށް މަޖިލީހުގެ ކަންތައްތައް ދާނީ. އެހެންވީމާ، ދެބައި މީހުން ނެގޯޝިއޭޓުކޮށްގެން އޭގެން 9 ނަން ސެލެކްޓު ކުރުމާ ދޭތެރޭގައި ދެން ބުނާނެ އެއްޗެއް ނެތް. އެކަމަކު މި ކޮމިޓީގައި އެ ގޮތަށް މަޝްވަރާކޮށްގެން ކަމެއް ނިންމާކަށް އަޅުގަނޑު ހުއްޓަކާ ނުކެރޭނެ އެކަން ކުރާކަށް. އަޅުގަނޑަށް އެނގިގެނެއް. އެއީ 9 ނަން އެ ގޮތަށް ނިންމައިފި ކަމަށް ވަންޏާ ހަމަ ކަނޑައެޅިގެން އޭގެތެރޭގައި އެބަ އޮތް ދެކޮޅަށް ވާހަކަ ދެއްކުމުގެ ފުރުޞަތު އެބަ އޮތް. ދެން އައިސްހުރި ކޮމެންޓުތަކަށް ބަލައިލާއިރު ވަރަށް ބައިވަރު ކޮމެންޓުތައް އައިއްސަ އެހެރީ. އަޅުގަނޑުމެން އަމިއްލަ އަށް އެގޮތަށް ނިންމައިފި ކަމަށް ވެއްޖިއްޔާ އަޅުގަނޑުމެންތޯ އޭތި އެންމެ ރަނގަޅަށް ނިންމާނީ. އަނެއްކާ މިއަދު އެބަ އޮތްތޯ އަޅުގަނޑުމެންނަށް މި ހުރިހާ އެއްޗެއް ދިރާސާކުރާ އެންމެ ބޭފުޅަކު ވެސް އެބަ އޮތް ކަށްނޭނގެ ތިންހާސް އަނެއްކޮޅުން އެ ފޮނުވާފައި ހުރި ގޮތަށް ބަލާއިރު ވެސް ހަމަ ސީދާ އެންމެ ބޭފުޅަކު އެ ބޭފުޅާ ބޭނުންވާ ވަކި ފޯމެޓެއްގައި ލިޔެފައި އެހެން މީހުންލައްވާ ސޮއިކުރުވާފައި ވެސް ފޮނުވާފައި. އިނގޭ މި ކަމަށް ޝައުޤުވެރިވެގެން އޭނަ ތާއީދުކުރާ ބަޔަކުލައްވާ އޭނަ ފޮނުވާ. އެހެންވީމާ، އެ ޤާނޫނީ ގޮތުން ބަލާއިރު ނޫނިއްޔާ އޭނަގެ އިންޓަގްރިޓީ އަށް މިކަންތައްތަކަށް ބަލާއިރުގައި އެއީ ކިހާ ކޮންކަހަލަ ކަމެއްތޯ އެވެސް އަޅުގަނޑުމެންނަށް ސުވާލު އުފެދޭ ކަންތައްތައް އެބަހުރި. އެހެންވީމާ، މިކަމުގެ މަސްލަހަތާ މި ކަންތައްތަކަށް ބަލާއިރު އަޅުގަނޑަށް ބޮޑަށް ޤަބޫލުކުރެވެނީ މިހުރި ހުރިހާ ނަންތައް މަޖިލިސް ފްލޯ އަށް ފޮނުވަން. އެ ގޮތަށް އަޅުގަނޑަށް ފެންނަނީ. އެއީ މީގެ އެންމެ އިންސާފުވެރި ގޮތް ކަމަށް އަޅުގަނޑަށް ޤަބޫލުކުރެވެނީ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑަށް އަންޑަސްޓޭންޑު ވަނީ މަޖިލީހުން ކުރަންޖެހޭ ކަމެއް ކޮމިޓީ އަކަށް ނުނިންމޭނެ. މަޖިލީހުން ކުރަންޖެހޭ ކަމެއް ކޮމިޓީ އަށް މި އޮތީ އައިސް. އެތައް ނަންތަކެއް އައިމަ ޤާނޫނުގައި އެބުނާ އިސްކަންދޭ ތަރުތީބެއް، ގޮތްތަކެއް، ކޮމިޓީން މަޖިލީހަށް ރެކޮމެންޑޭޝަނެއް ފޮނުވަންޖެހޭނީ. އެހެންވީމާ، މަޖިލީހަށް ފޮނުވާ ރެކޮމެންޑޭޝަނެއް ކޮމިޓީ އަށް ފޮނުވިދާނެ. އެކަމަކު މަޖިލީހަކީ ކޮމިޓީން ނިންމާ އެއްޗެއް ރަބަރ ސްޓޭމްޕު ކުރަންޖެހޭނެ ކަމެއް ކަމަށް ބަލައިގެން އަޅުގަނޑުމެންނަކަށް އިޝޫ ފޯރކްލޯސް ކުރެވޭނެ ކަމަށް އަޅުގަނޑަށް ޤަބޫލެއް ނުކުރަން. އެހެންވީމާ، މިތަނަށް 29 ނަން ނުވަތަ 28 ނަން އައިމަ ކޮމިޓީން މި ކުރި މަސައްކަތަކީ އޭގެތެރޭގައި ކޮލިފައިވާ ބަޔަކު ނެގީ. 18 ނަމަށް ހެދީ. ހަދާފައި އޭގެތެރެއިން ކޮމިޓީން އިސްކަންދޭ 9 ނަމެއްގެ މައްސަލަ މި އޮތީ ނިންމާފައި. އެހެންވީމާ، އަޅުގަނޑަށް ތާއީދުކުރެވެނީ ރިޔާޟު ދެންމެ އެ ހުށަހެޅުއްވި ހުށަހެޅުމެއް ކަމަށް ވަންޏާ އެ ކޮލިފައިވާ 18 ނަން މަޖިލީހަށް ފޮނުވުން. 18 ނަންވެސް މަޖިލީހަށް ފޮނުވަންެޖެހޭނެ. މަޖިލީހުން ނިންމާނީ އޭގެތެރެއިން ކޮން 9 ނަމެއްތޯ ނަގާނީ. އެ ބޯޑުގައި ހިމެނޭނީ ކޮންބައެއްތޯ. ދެން މިކަންކުރާއިރު ކޮމިޓީން ކުރަންޖެހޭނެ ކަމެއް ކަމަށް އަޅުގަނޑަށް ފެންނަނީ 18 ނަމަކީ ކޮލިފައިވާ 18 ނަން ވީމަ ޤާނޫނުގައި އެ ބުނާ ކެޓަގަރީތަކަކަށް އަޅުގަނޑުމެން އިސްކަންދޭ ތަރުތީބަކުން ކޮމިޓީން ނިންމާއިރު މިސާލަކަށް އެކްސްޕީރިއެންސްގެ ދާއިރާ އިން އެންމެ އިސްކަން މި ލިބެނީ މިސާލަކަށް ކާނަލަށް ކަމަށް ވަންޏާ ކާނަލްގެ ނަން ފުރަތަމަ ޖަހާފައި ދެން އެކްސްޕީރިއެންސްގެ ދާއިރާ އިން 2 ވަނަ އަށް ތާއީދުކުރެވޭ މީހެއް ކަމަށް ވަންޏާ 2 ވަނަ އަށް އޭނަގެ ނަން ޖަހާފައި ކެޓަގަރީ ތައް އިނގޭ ގޮތަށް މި 18 މީހުން ބަހާލާފައި މަޖިލީހަށް ފޮނުވަންވީ. ފޮނުވީމާ، މަޖިލީހުން 18 ނަމުގެ ތެރެއިން 9 ނަން ނިންމާނީ. އެއީ އަޅުގަނޑު ތާއީދުކުރާ ގޮތަކީ. އެހެންވީމާ، ރިޔާޟު ރަޝީދުގެ ހުށަހެޅުއްވުމަކީ ހުށަހެޅުއްވުމެއް ކަމަށް ވަންޏާ އަޅުގަނޑު އެއަށް ތާއީދުކުރަން. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އާދެ، އަޅުގަނޑު ޔާމީން ދެއްކި ވާހަކަ އަށްވެސް އަދި ރިޔާޟު ރަޝީދު ދެއްކި ވާހަކަފުޅަށް ވެސް ދެ ބޭފުޅުން ދެއްކި ވާހަކަފުޅަށް ވެސް އަޅުގަނޑު އިޙްތިރާމުކުރަން. އަޅުގަނޑުމެން ކޮމިޓީން ކަމެއް ނިންމާއިރު ނޫނީ އެހެން ތަނެއްގައި ވެސް ކަމެއް ނިންމާއިރު ނިންމަން ވާނީ އަޅުގަނޑުމެންނަށް ފެންނަ ގޮތަކަށް ނޫން. ޤާނޫނުގައި އެބަ އޮތް ވަރަށް ރީއްޗަށް ޤާނޫނުގައި ޢަމަލުކުރަންވާ ގޮތް ބުނެފައި. ޤާނޫނުގަ 12 ވަނަ މާއްދާގެ (ބ)ގައި އެބަބުނޭ މީގައި އަޅުގަނޑުމެން ކިޔާލަމުންދާއިރު ކަމާ ބެހޭ ކޮމިޓީން ދިރާސާ ކުރުމަށްފަހު ބޯޑަށް އައްޔަންކުރަން ފެންނަ ފަރާތްތަކުގެ ނަންތައް މަޖިލީހަށް ފޮނުވަންވާނެ އެވެ. ޤާނޫނުގައި ހަމަ ސީދާ އެބަ ބުނޭ އަޅުގަނޑުމެން ފޮނުވަންޖެހެނީ ބޯޑަށް ޢައްޔަންކުރަން ފެންނަ މީހުންގެ ނަންތަކޭ. އެހެންވެ އަޅުގަނޑުމެންނަށް ކޮމިޓީން ދިރާސާ ކުރުމަށްފަހު ކޮމިޓީން މި ފޮނުވަންޖެހެނީ މި ބޯޑަށް ޢައްޔަންކުރާ ފެންނަ ބޭފުޅުންގެ ނަންތަކެއް ފްލޯއަށް. އެހެންވީމާ، ޤާނޫނުގައި ހަމަ ސީދާ މި ބުނަނީ ކަމާ ބެހޭ ކޮމިޓީން ދިރާސާ ކުރުމަށްފަހު ބޯޑަށް ޢައްޔަންކުރަން ފެންނަ ފަރާތްތަކުގެ ނަންތައް މަޖިލީހަށް ފޮނުވަންވާނެ އެވެ. ދެން މި ބުނަނީ ބޯޑަށް ޢައްޔަންކުރާ މީހުންގެ އަދަދު 9 އަށް ވުރެ މަދުވެއްޖިއްޔާ މަދުކުރަންވީ ގޮތް. އަލުން އިޢުލާންކޮށްގެން އެކަން ކުރަންޖެހެނީ. އެކަމަކު ގިނަވީމަ ވާ ގޮތުގެ ވާހަކައެއް ނެތް. އޭގެ މާނައަކީ ވެސް އެ ތަނުން ވެސް އަޅުގަނޑުމެންނަށް އެބަ ދޭހަވޭ އަޅުގަނޑުމެން 9 އަށް ވުރެ ގިނައިން ފޮނުވަން ނުޖެހޭނެ ކަމަށް. އެހެންވީމާ، އަޅުގަނޑުމެން ޢަމަލުކުރަންޖެހެނީ ޤާނޫނާ އެއް ގޮތަށް. އަޅުގަނޑުމެންނަށް ފެންނަ ގޮތަކަށް ނޫން. އެހެންވީމާ، ޤާނޫނުގައި ވަރަށް ސާފުކޮށް ހަމަ ވަރަށް ސީދާކޮށް ހަމަ އޮތް ކަމެއް މީ. އެހެންވީމާ، މިކަން އެ ގޮތަށް އެހެންގޮތަކަށް ގެންދާކަށް އަޅުގަނޑަށް ޤަބޫލެއް ނުކުރަން. އޭރުން އަޅުގަނޑަށް ބެލޭނީ ޤާނޫނާ ޚިލާފު ކަމެއް އަޅުގަނޑުމެން ކުރަނީއޭ. ޝުކުރިއްޔާ. އެހެންވީމާ، އަޅުގަނޑު ހުށަހަޅަން ހަމަ މި ޤާނޫނުގައި އޮތް ގޮތަށް 9 މެންބަރުން 9 ބޭފުޅުންގެ ނަމެއް ފްލޯއަށް ފޮނުވަންޖެހޭނީ. 

އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުވެސް ރިޔާޟު ރަޝީދު ދެއްކެވި ވާހަކަފުޅަށާއި ޔާމީނު ދެއްކެވި ވާހަކަފުޅަށް ތާއީދުކުރަން. އަޅުގަނޑު މީގައި ފާހަގަކޮށްލަން ބޭނުންވަނީ ޤާނޫނުގައި ކަނޑައެޅިގެން މި އޮންނަނީ ކަމަށް ޤާބިލު ނޫނީ އެކަށީގެންވާ ނަންތަކެއް ފޮނުވާ ވާހަކަ. އެހެންވީމާ، އަޅުގަނޑުމެންގެ 18 ނަމަކަށް ސަބް ކޮމިޓީން މި ނަންތައް ތިރިކޮށްގެން ގެނައިރު އެއީ އަޅުގަނޑުމެން ޤަބޫލުކުރިތޯ އަޅުގަނޑަށް ހީވަނީ އަޅުގަނޑުމެން ނެތް ޖަލްސާ އެއް ނަމަވެސް މި ތަނުގައި ތިއްބެވި މެންބަރުން އެ އޮތީ ނިންމާފައި 18 ނަމަކީ ވެސް އެކ ަމަށް ޤާބިލު ބޭފުޅުންގެ ނަންތަކަށް. އެހެންވީމާ، އެ ކަމަށް ޤާބިލު ނޫން ބޭފުޅެއް އޭގެތެރޭގައި ހުރިއްޔާ އ ެބޭފުޅަކުގެ ނަން އުނިކުރުން އެއީ ނެތް ކަމެއް ނޫން ކަށްނޭނގެ. އެހެންނަމަވެސް އަޅުގަނޑުމެން ޤަބޫލުކުރާ އަޅުގަނޑުމެން ކޮމިޓީން މަސައްކަތްކުރި އިރު އެކަމަށް ވަރަށް ޤާބިލު ވަރަށް ގިނަ ބޭފުޅުންތަކެއްގެ ތެރެއިން 18 ނަން ކަނޑައަޅައި އެ ރިޕޯޓު، މައި ކޮމިޓީ އަށް އަޅުގަނޑުމެން ހުށަހެޅީ. އެހެންވީމާ، އަޅުގަނޑު ޤަބޫލުކުރާ ގޮތުން ވެއްޖިއްޔާ އެ ނަންތަކަކީ އެ ކަމަށް ޤާބިލު ބޭފުޅުން ކަމަށް ވަންޏާ އެ 18 ނަން އެ އޮތް ގޮތަށް މަޖިލީހުގެ ފްލޯއަށް ކޮމެންޓްސް އާ އެކީގައި ޔާމީނު އެ ވިދާޅުވި ގޮތަށް ތަރުތީބުން ފްލޯ އަށް ދާންޖެހޭނެ ކަމަށް ވޯޓަށް. އެހެންވީމާ، އަޅުގަނޑު ރިޔާޟު ރަޝީދުގެ ހުށަހެޅުއްވުމަށް އަޅުގަނޑު ތާއީދުކުރަން. އަދި ޔާމީނު އެ ނަންތައް ތަރުތީބުކުރަން ހުށަހަޅުއްވާފައި އިން ހުށަހެޅުއްވުމަށް ވެސް އަޅުގަނޑު ތާއީދުކުރާ ވާހަކަ ދަންނަވާލަން. ޝުކުރިއްޔާ.

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުމެން މިނަންތައް ފޮނުއްވުމުގައި ތާރީޚަށް ބަލައިލަން އެބަޖެހޭ. ފުރަތަމަ ކަމަކީ ހިއުމަން ރައިޓްސް ކޮމިޝަން އެއީ މަޖިލީހުގެ 16 ވަނަ ރައްޔިތުންގެ މަޖިލީހުގެ ހަޔާތުގައި އެންމެ ފުރަތަމައިނުން އަލަށް މަޖިލީހުން މެންބަރުންތަކެއް ނިންމެވީ. އެ ކަމުގައި ރައީސް މައުމޫނު ޢަމަލުކުރެއްވި ގޮތަކީ ސީދާ ބަރާބަރަށް 5 ބޭފުޅުންގެ ނަން ފޮނުވީ. އެކަމާ އަޅުގަނޑުމެން އިހުތިޖާދު ކުރީމު. އެހެންނަމަވެސް އެ 5 ނަން ގަވާއިދުން ފޮނުވި. އޭގެ ފަހުން ރައްޔިތުންގެ މަޖިލީހުން ހެދި ޤާނޫނުތަކުގައި އޮންނާނެ ބުނެފައި އެކަނޑައަޅަންވާ އަދަދަށް ވުރެން 2 ގުނައަށް މެންބަރުން ފޮނުއްވަންވާނޭ. އޭގެ ފަހުން ހެދުނު ޤާނޫނުގައި. ފުރަތަމަ ޤާނޫނު އޮންނާނެ 2 ގުނަ އަށް ފޮނުވަންވާނޭ. ދެން އޭގެ ފަހުން މި ކަންތައް އެހެންވުމާ އެކު ދެން އޭގެ ފަހުން އިތުރު ކުރެވުނު ކަމަކީ އެ ހުށަހަޅާ ހުރިހާ އެންމެންގެ މަޢުލޫމާތު ވެސް ފޮނުވަންވާނޭ. ފެންނަ ފަރާތްތަކާއި އެ ހުރިހާ ފަރާތްތަކުގެ ނަންތައްވެސް ފޮނުވަންޖެހޭނެ ކަމަށް ފަހުން ހެދުނު ޤާނޫނުތަކުގައި އޮންނަނީ ލިޔެފައި. އެހެންނަމަވެސް މިކަންތައްތައް މިހެން ހުއްޓާ އަޅުގަނޑުމެން ދާދި ފަހުން މި މޯލްޑިވްސް ބްރޯޑްކާސްޓިން ކޯޕަރޭޝަނާ ބެހޭ ޤާނޫނު ހެދިއިރުގައި މިއޮތީ ވަރަށް ސާފުކޮށް އެ ގިނަވާ ބައި އުނިކުރުމަށްފަހު އުނިކުރުމުގެ ވިސްނުމަކުން މި ބައި އައިއްސަ އޮތްކަން އަޅުގަނޑުމެންނަށް މި ޤާނޫނުގެ މި ދެންނެވި 12 ވަނަ މާއްދާގެ (ބ)ގެ ފަހު ޕެރެގްރާފުތަކުން  އެބަ އިނގޭ. ދެން އެހެންކަމާ އެކު އަޅުގަނޑު ދަންނަވާނީ މި ކަމުގެ ބޭނުމަކީ ކޮމެންޓްސްތައް ފޮނުވުމަށްފަހު ކޮމެންޓްސް ދިރާސާ ކުރަނީ 77 ބޭފުޅުންނެއް ނޫން. ކޮމިޓީން. ދިރާސާ ކުރެއްވުމަށްފަހު ކޮމިޓީން މި ދެންނެވި ކޮމެންޓްސްތަކުގެ އަލީގައި ފޮނުވަންޖެހެނީ އަޅުގަނޑުމެންނަށް ފެންނަ ބޭފުޅުން. ދެން މީގެ ޕްރޮސެސް ދެންމެ އިލިޔާސް އެވިދާޅުވި ފަދައިން ދެންމެ އެ އޮތީ ލިޔެފައި. އެ މަދު ވެއްޖިއްޔާ ކިހިނެއްތޯ ހަދާނީ. ޙަޤީޤަތަށް ބަލާއިރުގައި ދެންމެ ޔާމީނު ފާހަގަކުރައްވައިފި ތަޖުރިބާތަކަށް ބައްލަވާ، އެ ކަންކަން ކުރައްވާފައި އަޅުގަނޑުމެން ފޮނުވަންޖެހޭ ވާހަކަ. އަޅުގަނޑު ދަންނަވާލަން ބޭނުންވާ ނުކުތާއަކީ ޚުދު އަޅުގަނޑުމެން މަޖިލީހުން އިޢުލާނުކޮށްގެން ވެސް ޤާނޫނުގައި ބުނެފައިވާ ޙާއްޞަކޮށް އެންމެ މުހިންމު އެއް ދާއިރާ. އަޅުގަނޑުމެން ދާދި ފަހުން ރައްޔިތުންގެ މަޖިލީހުން ހަދައިފީމު ޤާނޫނެއް. އެ ޤާނޫނާ ދޭތެރޭ ސުވާލު އުފެދޭ ރައްޔިތުންގެ އަޅުގަނޑުމެންގެ ރައްޔިތުންނަށް ލިބިފައިވާ އަސާސީ ޙައްޤުތައް ނިގުޅައިގަންނަ ފަދަ ޤާނޫނެއް ހަދައިފި. ކުޑަކުދިންނާ ބެހޭ މީހުންނާ ދޭތެރޭ ޚާއްޞަގޮތެއްގައި ޢަމަލު. އެކަމަކު ކުޑަކުދިންގެ ދާއިރާ އިން މީހަކު ނުވެސް ނެތޭ ރައްޔިތުންގެ މަޖިލީހުން ކުރި އިޢުލާނުން މިތަނަށް ލާފައި. އަލުން އިޢުލާންކުރަންވީ ނޫންތޯ އެ ދާއިރާ އިން މީހަކު ހޯދަން. އެ ދާއިރާއަށް ނުވެސް ނެތް މީހަކު. އެހެންވީމާ، އަޅުގަނޑުމެންނަށް އެބަ އެނގޭ އަޅުގަނޑުމެން މިކަންތައް ކުރާ ގޮތް. ރައްޔިތުންގެ މަޖިލީހުން ވެސް މި ކޮމިޓީން ވެސް އަދި މިހާތަނަށް މި އޮތީ އިހުމާލެއް ވެފައި. މި ޤާނޫނުގައި ބުނާ ގޮތުން ކުޑަކުދިންގެ ދާއިރާ އިން މީހަކު ނެތް ބޮޑުސިންގާ ޤާނޫނެއް ހަދައިގެން މި ތިބެނީ. އަޅުގަނޑުމެން ސުވާލު އުފައްދަންޖެހޭ ކީއްވެތޯ ޤާނޫނުގައި ކުޑަކުދިންނާ ބެހޭ ދާއިރާ އިން ވަކި މީހަކު ލާން އެ އޮތީ ސަޖެސްޓުކޮށްފައި. އެހެންވީމާ، އަޅުގަނޑު ދަންނަވާލަން މި އުޅޭ ޖުމްލަ ވާހަކައިގެ މާނައަކީ ސައްތަ އިން ސައްތަ ވަރަށް ފުރިހަމައަށް އެކުލަވާލެވޭ ބޯޑެއް ނޫނޭ މިއީކީ އެއް. އެހެންނޫން ނަމަ ކުޑަކުދިންގެ ދާއިރާ އިން ވެސް މީހަކު ވެސް އޮންނަންވާނޭ. އޭރުންނޭ މި ސައްތަ އިން ސައްތައް އަށް އަޅުގަނޑުމެންނަށް އެކަން ކުރެވޭނީ. މި ދެންނެވި ދެންނެވުމުގެ އަލީގައި އަޅުގަނޑު ދަންނަވާލަން ބޭނުންވަނީ އަޅުގަނޑު އިލިޔާސް ދެންމެ ހުށަހެޅުއްވި ހުށަހެޅުމަށް އަޅުގަނޑު ތާއީދުކުރާ ހާލު ސުވާލުކޮށްލަން ބޭނުންވަނީ ކޮމިޓީން އެންމެ ފަހުގެ ދުވަހުގައި ނިންމާފައި އޮތް ނިންމުން އަޅުގަނޑު ޔައުމިއްޔާ ބަލައިލަން ބޭނުމޭ، 1- ނިންމުމެއް ނިންމާފައި އޮތްތޯ. 2- ނިންމުމެއް ނިންމާފައި އޮތިއްޔާ ރީވިޒިޓުކުރެވޭނީ ކޮން އުސޫލަކުންތޯ އެ ޕްރޮސެސް އެއް ހިނގަމުން ދަނިކޮށް. މިހާރު މި ކަމަކީ އެއް ޕްރޮސެސް އެއް މި ހިނގަނީ. އެ ކޮމިޓީގައި އަޅުގަނޑު ޤަބޫލުކުރާ ގޮތުގައި ނިމިފައި އޮތީ. ދެން މުޤައްރިރު ތި ވިދާޅުވަނީ އެ ކަމެއް ނުއެއް ނިމެޔޭ އެއީ ހަމަ ދައްކާލި ވާހަކަ އެކޭ. ވެދާނެ ހަމަ ރަނގަޅު ވާހަކަފުޅަކަށް ވެސް. އެހެންވީމާ، އަޅުގަނޑު ބަލައިލަން ބޭނުން އެ ނިޔަތް. އަޅުގަނޑު ޤަބޫލުކުރާ ގޮތުން އެ ނިޔަތް އޮތީ އެކަން ނިމިފައި. ނިމިފައި އޮތިއްޔާ ރީވިޒިޓެއް ނުކުރެވޭނެ. އެހެންވީމާ، 1- ނިމިފައި އޮތްތޯ. 2- ނިމިފައި އޮތިއްޔާ ރީވިޒިޓުކުރެވޭނީ ކިހިނެތްތޯ. 3 ވަނަ ކަމަކީ އަޅުގަނޑު ޤަބޫލުކުރާ ގޮތުގައި 18 އަށް ވޯޓަކަށް ވެސް ނޭހޭނެ. އެއީ ސަބަބަކަށް ވަނީ އަޅުގަނޑު ޤަބޫލުކުރާ ގޮތުގައި ޤާނޫނާއި ޚިލާފު. އަނެއް ނުކުތާއަކަށް އަޅުގަނޑު ދަންނަވާލަން އަމީންޢާއްމުގެ އަޅުގަނޑު ބަލައިލަން ބޭނުމޭ ދެއްވާފައި އޮތް ޤާނޫނީ ލަފާ. އެހެނީ އެ ވަޒީފާ އަކީ މިދެންނެވި ކައުންސިލް ޖެނެރަލްގެ ވަޒީފާގެ ބައެއް. އެހެންވީމާ، ކީއްވެތޯ މުޤައްރިރު އެކަމުގައި ސާފުވެވަޑައިނުގެންނެވީތޯ އެ ލަފާ ހޯއްދަވަންޖެހުނީ. އަޅުގަނޑުމެން މި ކޮމިޓީން މުޤައްރިރަކަށް ލަފަ އެއް ނާރުވަން އިތުރަކަށް ޤާނޫނީ ލަފާ ހޯދާކަށެއް. އެހެންވީމާ، އިތުރަށް ޤާނޫނީ ލަފާ ހޯދައިގެން ގެންނަންޖެހުނީ މި ކޮމިޓީން ބޭރުގައި ކޮން ޕްރޮސެސް އެއް ހިނގައިގެންތޯ. އެހެންވީމާ، އެކަން ވެސް އަޅުގަނޑު ސާފުކޮށްލަން ބޭނުން. 

ރިޔާސަތުން ވާހަކަދެއްކެވުން:

އާދެ، ޙަމްޒާ ނެންގެވި އިޝޫގައި އަޅުގަނޑު ދަންނަވާލަން އޮތީ ކުރީ ދުވަހުގެ ޖަލްސާގައި، ކުރީ ދުވަހު އަޅުގަނޑުމެން ނިންމީ ޖަލްސާ ފެށޭއިރު 5 މިނެޓާއި ނިމޭއިރު 10 މިނެޓު އަރުވަން އެހެނިހެން ކަންކަމާ ބެހޭ ގޮތުން ވާހަކަދައްކަން. އެހެނިހެން ކަންކަމާ ބެހޭ ގޮތުން ދެކެވުނު ވާހަކައިގައި އަޅުގަނޑު ދެންނެވީ ޑީ.އާރު.ޕީގެ ފަރާތުން ނާޝިޒު މި ސުވާލު ކުރިމަތިކޮށްފިއޭ. އެހެންވީމާ، ތި ބޭފުޅުން މިކަމުގައި ދެކެވަޑައިގަންނަވާ ގޮތަކީ ކޮބައިތޯއޭ. އެހެންވީމާ، މި ތަނުގައި މަޝްވަރާ އެއް ކޮށްގެން ގޮތަކަށް ނިންމި ނިންމުމެއް ނޫން އެ ނިންމުމަކީ. ދެން އެ ދުވަހު ތިއްބެވި ބޭފުޅުން، އޭރު ދެން އެ 10 މިނެޓުގެ ތެރޭގައި ބައެއް ބޭފުޅުން ބޭރަށް ވަޑައިގެން ވެސް ގެންފި އިނގޭތޯ. މި ޖަލްސާގައި ތިއްބަވާފައި ވެސް ބައެއް ބޭފުޅުން ވަޑައިގެންފި. ދެން ޔައުމިއްޔާ ވެސް ސެކްރެޓޭރިއެޓުން ގެނެސްދެއްވުން އަޅުގަނޑު އެދެން. ދެން އެހެންވީމާ، އެއީކީ ނިންމި ނިންމުމެއް ކަމަށް ވިދާޅުވި ވިދާޅުވުމަކީ އެއީ ޙަޤީޤަތާއި ޚިލާފު ކަމެއް. ދެވަނަ ކަމަކީ މިކަހަލަ މައްސަލަ އެއް ދިމާވީމާ، ކޮމިޓީގެ މުޤައްރިރުގެ ބާރުތަކުގެ ތެރޭގައި އޮންނާނެ ގަވާއިދުގައި އިސްނަގައިގެން ކޮމިޓީގެ ކަންތައްތައް ކުރުން. އެހެންވީމާ، އެ ގޮތަށް އިސްނަގައިގެން ކުރުމުގެ ގޮތުން އަޅުގަނޑު އަމީންޢާއްމަށް ދަންނަވާލީ. ދެން އަޅުގަނޑުމެން އެންމެންނަށް ވެސް އެބަ އެނގޭ ކައުންސިލަރ ޖެނެރަލަކު އަދި ޢައްޔަންކުރެވިފައި ނެތްކަން. އެހެންވީމާ، ކައުންސިލަރ ޖެނެރަލުގެ ލަފަ އެއް ނުހޯދޭނެ. އެހެންވީމާ، މިހާތަނަށް ވެސް މަޖިލީހުގެ ރައީސް ވެސް އަމީންޢާއްމުގެ ޤާނޫނީ ލަފަޔާ އެއްގޮތްވާ ގޮތުގެ މަތީން މި މަޖިލީހުގެ ކަންތައް ހިންގަވަމުން ގެންދަވަނީ. އެހެންވީމާ، އެއީ ހިނގަމުންދާ ކަމެއް. ކައުންސިލަރ ޖެނެރަލަކު ޢައްޔަންކުރެވެން ދެން އެކަން ހިނގަމުން ދާނީ އެ ގޮތަށްކަންވެސް. އެހެންވީމާ، އަޅުގަނޑު އެދެނީ ހަމަ މި ޕްރޮސެސް ކޮމްޕްލިކޭޓުކުރުމުގެ ގޮތުން މިކަމާ ގުޅުން ނެތް ކަންކަން މީގެތެރެއަށް ވައްދާ މިކަން ކޮމްޕްލިކޭޓުކުރުމަށް އެއްވެސް މެންބަރަކު މަސައްކަތް ނުކުރެއްވުމަށް. ޢަބްދުﷲ ޢަބްދުއްރަޙީމް. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ޝުކުރިއްޔާ. ޤާނޫނުގައި ވަރަށް ސާފުކޮށް މިކަން ކުރަންވީ ގޮތް ބަޔާންކޮށްފައި އޮވެފައި މި މައްސަލަޖެހިގެން މި އުޅެނީ 18 ނަންތޯ 9 ނަންތޯ ފޮނުވާނީ މަޖިލީހުގެ ތަޅުމަށް. މަޖިލީހުން ރިޢާޔަތްކުރަންޖެހޭނީ އެންމެ ގިނަ އަދަދަށް މަޖިލީހުގެ ފޮނުވުމަށްފަހު މަޖިލީހުން ރިޢާޔަތްކުރަންވާނެ. އޭގެ މިސާލެއްގެ ގޮތުން ނޫނިއްޔާ މީގެ ކުރިން މި މަޖިލީހުގައި، 17 ވަނަ ރައްޔިތުންގެ މަޖިލީހުގައި ކޮށްފައިވާ މަސައްކަތެއްގެ ވާހަކަ އަޅުގަނޑު ހަމަ ހަނދާނަށް ގެނެސްލާނަން. އެއީ ޤާނޫނުއަސާސީގެ 158 ވަނަ މާއްދާގައި (ޅ) ގެ ދަށުން ޢާންމުންގެ ތެރެއިން ރައްޔިތުންގެ މަޖިލީހުން ކަނޑައަޅާ މީހަކު ޖުޑީޝަލް ސަރވިސް ކޮމިޝަނަށް ހޮވަން ވެގެން ކޮށްފައިވާ މަސައްކަތް. އެންމެ މީހަކު ކަނޑައަޅަން އޮތްތާކަށް އެތައް ބައިވަރު ނަންތަކެއް ރައްޔިތުންގެ މަޖިލީހުގެ ފްލޯރ އަށް ގޮސްފައި ވަނީ. އެންމެ މީހަކު ކަނޑައަޅަންޖެހޭ ތާކަށް މި ޤާނޫނުއަސާސީގައި ބުނެފައި އޮތް ކަމެއް. އިތުރު ޤާނޫނެއް ވެސް ނެތް މިކަމުގެ މައްޗަށް ބަޔާންކޮށްގެނެއް. އަދި އެ ކުރާނެ ގޮތްތަކެއް ވެސް ކަނޑައެޅީ މަޖިލީހުން. ހުރިހާ ނަންތަކެއް އެއްކޮށް މަޖިލީހުގެ ފްލޯރ އަށް ދިޔައީ. ގޮސްގެން އެ ތަނުން ވޯޓެއް ނެގިގެން ނިންމާފައި ވަނީ. އެހެންވީމާ، މިއީ 17 ވަނަ މަޖިލީހުން ފަހަރެއްގައި ޙަމްޒާ އަށް ވެސް އިންނަވާ މަޖިލީހެއްގައި ކަންވެފައި ހުރިގޮތުގެ ވާހަކަ ވީމާ، އަޅުގަނޑު އެ ވާހަކަ ވެސް ދަންނަވާލީ. ފަހަރެއްގައި ކޮމިޓީގެ ނީންނަވާފާނެ. ހަމަގައިމުވެސް އަޅުގަނޑު ނެތިން އެ ކޮމިޓީއަކު އެއް. އެކަމަކު ރައްޔިތުންގެ މަޖިލީހުން ކަންކޮށްފައިވާ ގޮތް. އެހެންވީމާ، ރައްޔިތުންގެ މަޖިލީހުން ކަންކޮށްފައިވާ ގޮތަށް ބަލައިފި ކަމަށް ވަންޏާ ޢާއްމުންގެ ތެރެއިން ނަންތަކެއް ހުޅުވާލައިގެން އެ ނަންތައް މަޖިލީހަށް ހުށަހަޅައިގެން މަޖިލީހުން ކަމެއް ނިންމާ ކަމަށް ވަންޏާ އެ ކަމެއް މި ނިންމަނީ މި މަޖިލީހުގެ ފްލޯރ އިން. މަޖިލީހުގެ ފްލޯރ އިން ނޫން ގޮތަކަށް އެ ކަމެއް ނުނިންމާ. ދެން އަޅުގަނޑުމެން މި ޤާނޫނުގެ 11 ވަނަ މާއްދާގެ (ރ) އިން ހަމަ ވަރަށް ސާފުކޮށް އެބަ އެނގޭ މަޖިލީހަށް ހަމަ ހުރިހާ އެއްޗެއް އެބަ ދޭންޖެހޭ. މަޖިލީހުގެ ކޮމިޓީ އަކީ ރެކޮމެންޑުތަކެއް ކުރާ ބައެއް. މަޖިލީހުގެ ކޮމިޓީއަކަށް ފެންނަ ގޮތް މަޖިލީހުގެ ކޮމިޓީން ރިޕޯޓެއްގެ ގޮތުގައި ހުށަހަޅާނީ. މަޖިލީހުން ކޮމިޓީ ރިޕޯޓަށް އިޞްލާޙު ހުށަހެޅުމަށްފަހުގައި ވެސް ކަންތައްތައް ކުރަމުން ދަނީ. އެހެންވީމާ، އަޅުގަނޑުމެން މިއީ ނުލާހިކު ފަސޭހަ ބޭސިސްއެއްގައި މިކަން ކުރެވެން އޮތީ. އޮއްވާ ދެން އެ ނޫން ގޮތަކަށް ކީއްވެބާއޭ މިކަން ކުރަން ވެގެން މިއުޅެނީ. ހަމަ ހިތަށް އަރާ ބައެއް ފަހަރު ފަހަރު މި އަދި މަޖިލީހުގެ އަޣުލަބިއްޔަތު ލިބިއްޖިއްޔާ ދިވެހި ރައްޔިތުން ކަތިލާ ތިރި ވެސް ކުރާނޭ ވެރިކަން ކުރާ ޕާޓީއަކުން. އެކަހަލަ ކަންތައް ވެސް ހިތަށް އަރައޭ. އެހެންވީމާ، އެއީ ރަނގަޅު ގޮތެއް ނޫން. ބައެއް ފަހަރު ފަހަރު ކަންތައްތައް ކުރާއިރު ވެސް ހަމަ ވިސްނާލަން އެބަޖެހޭ ކަންނޭނގެ. އަޅުގަނޑުމެން މީގެ ކުރިން ކޮށްފައި އަޅުގަނޑުމެން އަމިއްލަ އަތުން ކޮށްފައި އޮތް ކަންތައް. މިދެންނެވި ކޮމިޓީގައި ކަން ހިނގާ ދިޔަ ގޮތް އެނގިލައްވާ ބޭފުޅަކު ހުރިއްޔާ އެ ވާހަކަ ހިއްސާކޮށްލުން ވެސް ވަރަށް މުހިއްމު ކަންނޭނގެ. އެކަމަކު، އަޅުގަނޑަށް ހަމަގައިމުވެސް ކޮމިޓީ ރިޕޯޓެއް ހުށަހެޅުއްވި އިރުގައި ފެނިގެން ދިޔަ ވަރަށް ބައިވަރު ބޭފުޅުންގެ ނަންތައް ހުށަހެޅި އަދި ވަކިވަކިން ވޯޓަށް އެހެމުން ދިޔަ ތަން މަޖިލީހުގެ ފްލޯގައި. އެއީ ކަންތައް ދިމާވެފައި ހުރި ގޮތުގެ ވާހަކަ ހުރީމާ އަޅުގަނޑު އެ ވާހަކަ ދަންނަވާލީ. އުސޫލެއްގެ ގޮތުން އަޅުގަނޑު ހަމަ ވަރަށް ބޮޑަށް ތާއީދުކުރަން މި ޔާމިން ދެއްކެވި ވާހަކަފުޅަށާއި ރިޔާޟު ރަޝީދު ދެއްކެވި ވާހަކަފުޅަށް. އެއީ ވިސްނުމަކީ ހަމަ ރަނގަޅު ވިސްނުމެއް. މަޖިލީހުގެ ކޮމިޓީއަކުން މިކަން ކޮށްފި ކަމަށް ވަންޏާ ލިބޭ ބަދުނާމާއި ވާ ފަޟީޙަތް މާ ބޮޑު ވެގެން ހިނގައިދާނެ. ޝުކުރިއްޔާ.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

`. އާދެ، މި ހުށަހެޅިގެން އުޅޭ މައްސަލައިގައި މިހާރު ޤާނޫނުގެ 12 ވަނަ މާއްދާގެ (ށ) ގައި މި ބުނަނީ މި ހުރިހާ މަރުޙަލާތަކަކީ ހުޅުވާލެވިފައި ވާ ދެ ފުށް ފެންނަ މަރުޙަލާތަކަކަށް ވާންވާނެ އެވެ. އެހެންވީމާ، އަޅުގަނޑުމެން މި ދައްކާ ވާހަކައިގައި މިހާރު 12 ވަނަ މާއްދާގެ (ބ) އަށް ހަވާލާދީ ޚިޔާލު ތަފާތުވުމެއް އުޅޭ ކަމަށް މި ވަނީ. ދެން، އަޅުގަނޑުމެން ޢާއްމުގޮތެއްގައި ޤާނޫނުގެ އެ މާނަ ކުރާއިރު އެ ލަފުޒުތަކާއި އެ ޢިބާރާތްތަކުގެ މާނަ އާއި އެ ލަފުޒުތަކާއި އިބާރާތްތަކުގެ ރޫޙަށް ވެސް އަޅުގަނޑުމެން ބަލަން އެބަޖެހޭ. އޭގައި ބަލާއިރު 12 ވަނަ މާއްދާގެ މި އޮންނަނީ މި ރައްޔިތުންގެ މަޖިލީހުގައި ކަމަށް އެ ޢައްޔަންކުރަން ފެންނަ ފަރާތްތަކެއްގެ ނަންތައް ހުށަހަޅާއިރު އޭގައި ބުނެފައި އޮތް މާނަ އަޅުގަނޑުމެންނަށް ބުނަން އުޅޭ އެއްޗެއް އެނގުނަސް ދެން ބަލަންވީ މީގެ ރޫޙު. ރޫޙަކީ އެ ހުށަހަޅާ ނަމެއްގައި އެއްވެސް ގޮތަކުން ބޯޑުގައި ހިމެނިގެންވާ މީހަކު ފޮނުވައިގެން ނުވާނެ. އެއީ ކަންނޭނގެ އޭގައި ބުނަން އުޅޭ އެއްޗަކީ. މިވެނި އަދަދަކަށް ފޮނުވާ ވާހަކަ އެއް ނޫން ކަންނޭނގެ އޭގައި އެ ބުނަނީ. އަޅުގަނޑުމެން މިހާރު މަޖިލީހަށް ފޮނުވާ ނަމެއްގައި އެއްގޮތަކަށް ވެސް ހިމެނިގެން ވާ ވަރު. ދެން، އަނެއް ކަމަކަށް އޭގައި ތަންކޮޅެއް ތިރީގައި މި އޮންނަނީ މަޖިލީހުން ޢައްޔަންކުރަންޖެހޭ އެ އަދަދަށް ވުރެ މަދުން މަޖިލީހުން ފާސްކޮށްފި ކަމަށް ވަންޏާ އަލުން އިޢުލާން ކުރަންޖެހޭނެ. އެހެންވީމާ، އެއިންވެސް އަޅުގަނޑުމެންނަށް އެބަ އެނގޭ އެހެންކަމަށްވަންޏާ ދެން އަޅުގަނޑުމެން މިސާލަކަށް 9 ނަން ފޮނުވައިފި ކަމަށް ވަންޏާ އެ ހިސާބުން އޭގެތެރެއިން އެއްވެސް ނަމެއް އުނިވެއްޖެ ކަމަށް ވަންޏާ ދެން އަޅުގަނޑު އިޢުލާންކުރާށޭ ޖެހޭނީ. އެހެންވެސް އެބަ އިން. އެހެންވީމާ، އޭގެން އެ ހުރިހާ އެއްޗަކަށް ބަލާއިރު މީގެ މާނަ އާއި އަދި ރޫޙާ މި ހުރިހާ އެއްޗަކާ 12 ވަނަ މާއްދާގައި (ށ) ގައި މިބުނާ ދެ ފުށް ފެންނަ މަރުޙަލާތަކަކަށް ވާންވާނޭ. އެހެންވެސް، އަޅުގަނޑުމެން އެބަ ދޭހަވާން އެބަ އުޅޭ. އެ ކޮމީޓީތަކުން ކަނޑައެޅިގެން މީހުން އެ މީހުން ޑިސްކޮލިފައިވާ ވަރުގެ ހާލަތަކަށް ނުދާ ކަމަށް ވަންޏާ އެ މީހުން ޑިސްކޮލިފައިކުރުން އެއީ 12 ވަނަ މާއްދާގެ (ށ) ގައި ބުނާ، އެއީ ދެ ފުށް ފެންނަ މަރުޙަލާތަކަށް ވާންވާނޭ. މަޖިލީހުގެ 77 މެންބަރުންގެ ރަޢުޔަށް ހުށަހެޅުން މީގައި ރަނގަޅުވާނެ ކަމަށް ފެންނަނީ. އެއީ އަޅުގަނޑުމެން އެ ގޮތަށް ފޮނުވައިގެންނެއް ޔަޤީނުން ވެސް ގެއްލޭ އެއްވެސް އެއްޗެއް ނެތް. އެހެންވީމާ، އެ އޭންގަލުން ބެލި ކަމަށް ވިޔަސް އެއީ ފައިދާ ހައްތަހާ ވެސް ވަނީ. އެހެންވީމާ، މަޖިލީހުގައި 77 މެންބަރުން އެ ބޭފުޅުންގެ ރަޢުޔަށް ނިންމެވުމުގައި ވަރަށް ފުރިހަމަ އިޚުތިޔާރެއް އަޅުގަނޑުމެން މި ދެވެނީ. އެހެންވީމާ، އަޅުގަނޑަށް ހީވަނީ މި އެކަހަލަ ގޮތަކަށް އަޅުގަނޑުމެން މި ކަމުގައި ކުރިއަށް ގެންދިއުން ރަނގަޅުވާނެ ހެން. އެހެންވީމާ، އެ މޭރުމުން ވާހަކަފުޅު ދެއްކެވި ބޭފުޅުންނަށް އަަޅުގަނޑު ތާއީދުކުރާ ވާހަކަ ދަންނަވަން. 

ކުޅުދުއްފުށި އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

އަޅުގަނޑު ވެސް ފާހަގަކޮށްލަން ބޭނުންވަނީ މި މަޖިލީހުގައި މިހާތަނަށް ޕްރެކްޓިކްސް ކުރެވިފައި ހުރި ގޮތަށް ބަލާއިރުގައި އެ ހުށަހަޅާ ހުރިހާ ބޭފުޅުންގެ ނަންތައް މުޅި މަޖިލީހަށް ގޮސްގެން މި އެ ގޮތަކަށް ނޫނޭ ކުރެވިފައި ހުރީކީ. އެ ބޭނުންވާ އަދަދަަށް ނަން ފޮނުވައިގެން ހަމަ ވޯޓަށް ނެގިގެން އެކަން ކުރެވިފައި ހުރީ. އެހެންވީމާ، ފާސް ނުވީމާ އަނެއްކާ ވެސް އިތުރު ނަން ހުށަހަޅައިގެން އެކަން ކުރާ އުސޫލެއްގައި ގެންގުޅިފައި ހުރީ. ދެން، މީގައި މުޅި މަޖިލީހުން ހަމަ އިދާރާ އާއި ހަވާލުކޮށްލައިގެން ސާފުކޮށްލެވޭނެ ދެއްތޯ އެ ކޮލިފައިވާ މީހުންތޯ ނުވާ މީހުންތޯ ބަލައިލާފައި ހަމަ މަޖިލިހުން ނަމަށް އެހުން ވެސް. އެކަން އެހެން އޮއްވާ އިތުރު ޕްރޮސެސްއަކަށް މި ކަންތައްތައް ފޮނުވާފައި މިކަމުގެ ތެރޭގައި ޕްރޮސެސް ނުނިންމާ އަނެއްކާ ވެސް ނަންތައް މަޖިލީހަށް ގެންދިޔައިމަ މީގައި އެހެން ކަހަލަ ކަންތަކެއް މީގައި އެބަ އުޅޭ. އަސްލު ޙަޤީޤަތުގައި ހަމަ ލާން ޖެހެނީ 9 ނަން ފާސްވެގެން މަޖިލީހަށް ގޮސްގެން މަޖިލީހުގެ ތަޅުމުގައި ވޯޓެއް ނަގައިގެން އެކަން ނިމެންޖެހޭނީ. އަޅުގަނޑުމެންނާ މި މެންޑޭޓު ހަވާލުވެގެން މި ކޮމިޓީ އަށް އައިމާ، މީހަކު އިނގިލި ދިއްކޮށްފާނެތީވެ އެކަން ނިންމަން ނުކުރިގެން އުޅުމަކީ އެއީ، އަޅުގަނޑުމެން ކުރަންޖެހޭނެ ކަމެއް ނޫން. އަޅުގަނޑުމެން މިކަން ނިންމާފައި މި ބޭނުންވާ 9 ނަމެއް މަޖިލީހުގެ ތަޅުމަށް ފޮނުވަންޖެހޭނެ ކަމަށް އަޅުގަނޑު ޤަބޫލުކުރަނީ ޝުކުރިއްޔާ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:

ޝުކުރިއްޔާ. އަދިވެސް ހަމަ ޤާނޫނުގެ 12 ވަނަ މާއްދާގެ (ނ) ބޯޑުގައި ހިމަނަން ފެންނަ ފަރާތްތަކުގެ ނަންތައް ރައްޔިތުންގެ މަޖިލީހަށް ހުށަހަޅާނީ، ރައްޔިތުންގެ މަޖިލީހުގެ ކަމާ ބެހޭ ކޮމިޓީއަކުން އެ ކަމަށް އިޢުލާންކުރުމުން  އިޢުލާނެއްގައި ވާ ގޮތުގެ މަތިންނޭ. އެހެންވީމާ، މިތަނަށް އެޕްލައިކޮށްފައި އޮއްވާ ހަމަ ޤާނޫނުއަސާސީގައި ވެސް މާއްދާއަކާއި ހަވާލާދީ ވެސް ހަމަ މިތަނަށް އެޕްލައިކުރަން ބަޔަކު މީހުން އެޕްލައިކުރީމާ ކިހިނެއްތޯ ކަންވީ. ފަހަރެއްގައި ވެސް ރައީސުލްޖުމްހޫރިއްޔާ އަދަދަށް ނަން ފޮނުވުން މަޖިލީހުގައި ފްލޯ އަށް ނަން ފޮނުވުން ނޫން. މިހާރު ރައީސުލްޖުމްހޫރިއްޔާ އެކަން ކުރައްވާ ގޮތް އެނގިލައްވާތޯ. ރައީސުލްޖުމްހޫރިއްޔާ ޓެކްސް ކޮމިޝަނަށް މެންބަރުން ޢައްޔަންކުރުމަށްޓަކައި ކިހިނެއްތޯ ނަން ފޮނުވީ. ޑިރެކްޓަރަ ޖެނަރަލް އޮފް ޓެކްސޭޝަނަށް ވެސް ދެ ބޭފުޅުންގެ ނަން ފޮނުވާފައި އޮތީ. ޤާނޫނުގައި އެކަން އޮތީމަ އެ ގޮތަށް. އެ ވިދާޅުވަނީ. އެ އަޅުގަނޑުމެން ޤާނޫނުތައް ބައްޓަންކުރަމުން މި އަންނަނީ ހަމަ މިޤާނޫނުގައި ވެސް ރޫޙަކީ އެއީ. މި ޤާނޫނުގެ ރޫޙުގައި ނެތް މި މަޖިލީހަކަށް 18 ނަމެއް ނުފޮނުވޭނެ ކަމަކަށް. އެހެންވީމާ، އަޅުގަނޑުމެންގެ ވާހަަކަ އަކީ އަޅުގަނޑުމެން މި އުޅެނީ މިކަން ރައްޔިތުން މަޖިލީހުގެ ހުރިހާ މެންބަރުންނަށް ވެސް ވަރަށް ސަޕޯޓިވް ގޮތެއްގައި ރައްޔިތުން މަޖިލީހުގެ މެންބަރުންނަށް އެނގިގެން  މިކަން ކުރާށޭ. ކޮންމެހެނެއް ބާރު އޮތީމަކާ ބާރުގެ ބޭނުން ކުރާކަށް ނޫނޭ. ބާރު އޮތް ބަޔަކު ބާރުގެ ބޭނުން ކުރާނެ. އެއީ އެކަން ވާ ގޮތް. ބާރުވެރިކަމުގެ ތެރޭގައި އުޅެފައި ތިބި ބަޔަކަށް އެކަން ހަޖުމެއް ވެސް ނުކުރެވޭނެ. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

މި ބައްދަލުވުން ހޫނު ކުރުމުގެ ރޫޙުގައި ވާހަކަފުޅު ނުދެއްކެވުން އަޅުގަނޑުމެން ވަރަށް ބޮޑަށް އެދެން ދެން. ހަމަ ޞުލްޙަވެރިކޮށް އަޅުގަނޑުމެންގެ އެންމެންގެ ޚިޔާލު ތަފާތުވުންތަކެއް ހުއްޓަސް އަޅުގަނޑުމެން އެ ޚިޔާލު ތަފާތުވެވުނީ ކަމަށް ޤަބޫލުކޮށްގެން ކުރިއަށް ދެވެންޖެހޭނެ ކަމަށް އަޅުގަނޑުމެން ޤަބޫލުކުރަނީ. ދެން ޢާއްމު ގޮތެއްގައި ބައެއް މެންބަރުންގެ ވާހަކަފުޅު ހުރި ގޮތުން މި އުޅެނީ އަޅުގަނޑުމެން ކުރަންޖެހޭ ޤާނޫނީ މަސައްކަތް ބަޔަކު ކިޔާފާނެ އެއްޗަކާ ހެދި ކުރަން ނުކުރިގެން އަސްލު. އެހެންވީމާ، ބަޔަކު އަޅުގަނޑުމެންނަށް މީޑިޔާގެ ތެރޭގައި އެއްޗެހި ކިޔާ އަޅުގަނޑުމެންނަށް އިނގިލި ދިިއްކޮށްފާނެތީވެ އެ ކަމާ ބިރުން އަޅުގަނޑުމެންނަށް ކަމެއް ނުކުރެވެންޏާ ދެން އަޅުގަނޑުމެން ވަރަށް ފިޑި ބައެއް މިއީ ދެން. އެހެންވީމާ، އެހެން ވާކަން އަޅުގަނޑު ބޭނުމެއް ނޫން. އެއީ، އަޅުގަނޑުމެން ކުރަންޖެހޭ މަސައްކަތް އަޅުގަނޑުމެން ކުރަންޖެހޭނެ. ދެން، މުޅި ޤާނޫނުގެ ރޫޙަށް ބަލައިގެންނޭ ކަންތައްތައް ކުރަނީ ވިދާޅުވާއިރު ޤާނޫނުގެ ރޫޙަކީ އެންމެ ފުރަތަމަ އިނުން އެދިވަޑައިގަންނަވާ ބޭފުޅުން އެދިވަޑައިގަންނަވަންވީ. އެދިވަޑައިގަތީމާ އަޅުގަނޑުމެން ބަލާ ބެލުންތަކެއް ބަލާފައި ޢާއްމުންގެ ކޮމެންޓަށް މި ފޮނުވަނީ 18 ބޭފުޅުންގެ ނަންފުޅު. ފޮނުވީމާ، ޢާއްމުންގެ ކޮމެންޓު ލިބުނީމާ އަނެއްކާ އެ ކޮމެންޓު އަޅުގަނޑުމެން ބަލާފައި އަޅުގަނޑުމެން މަޖިލީހުގެ ފްލޯ އަށް 9 ނަންފުޅެއް ހުށަހަޅަނީ. ހުށަހެޅީމާ އެ 9 ނަންފުޅު އަނެއްކާ މަޖިލީހުގެ ތަޅުމުން ދިރާސާ ކުރުމަށްފަހުގައި މި އަޅުގަނޑަށް މިހާރު ޤާނޫނު އޮތް ގޮތުން ފަހަރުގައި މާނަކުރެވޭ ވަކިވަކި ބޭފުޅުންގެ ނަންފުޅުތަކަށް ވޯޓަށް އެހިދާނެ ކަމަށް ވެސް. އެހެންވީމާ، އެ ގޮތަށް އަހައިގެން ކޮމިޓީން އެއް ބޭފުޅެއްގެ ނަންފުޅު މިސާލަކަށް މަޖިލީހުން ފާސް ނުވި. އެހެންވެއްޖިއްޔާ އަނެއްކާވެސް މި ޑިއު ޕްރޮސިސްގެ ތެރެއިން ހަމަ ކުރިން އޮތް ގޮތަށް ހުރިހާ ކަމެއް ދާނެ ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، ޤާނޫނުން އަޅުގަނޑުމެންނަށް ލާޒިމުކުރާ ކަމެއް މީހަކު އަޅުގަނޑުމެންނާ ދިމާލަށް އެއްޗެތި ކިޔާފާނެތީވެ ނޫނީ ބުނެފާނެ ބަހަކަށް އަޅުގަނޑުމެން ޖެހިލުންވެގެން ނުކުރަން ވެއްޖިއްޔާ ވަރަށް ދެރަ ކަމެއް މިއީ. ދެން މިހުރިހާ ކަމެއްވެސް ވަރަށް ޓްރާންސްޕޭރަންޓުކޮށް މި ހިނގަނީ. ދެ ފުށް ފެންނަ ގޮތަށް އެއީ މި ބައްދަލުވުމަށް ވެސް ޢާއްމުންނަށް ވެސް ވަދެވޭ ގޮތަށް އަޅުގަނޑުމެން މި ބާއްވަނީ. ދެން އަޅުގަނޑުމެންގެ ކުޑަ ކޮމިޓީގެ ބައްދަލުވުންތަކެއް ހިނގި އިރުގައި ވެސް އެ ތަނަށް ވެސް ހަމަ ޢާއްމުންނަށް އާދެވޭ ގޮތަށް ހުޅުވާލެވިފައި އޮތީ. އެހެންވީމާ، ދެން ކޮމެންޓު ކުރެވޭނެ ގޮތެއް މިއޮތީ ފުރުޞަތު ހުޅުވިފައި. އެހެންވީމާ، ފުޅާ ދާއިރާއެއްގައި  ހަމަ ދެ ފުއް ފެންނާނެ ގޮތަށް އަޅުގަނޑުމެންގެ ކަންތައްތައް މި ކުރެވެނީ. އެހެންވީމާ، ދެ ފުށް ބަލަން ބަޔަކު ނޫޅެންޏަކާ ދެ ފުށް ނުފެންނާނެ. އެހެންވީމާ، ބެލޭނެ ގޮތްތަކަށް މިހިރީ. މިއަދުވެސް މިކޮމިޓީ އަށް ވެސް މީޑިޔާ އިން އެއް ބޭފުޅަކު އެބަ އިންނެވި ވަޑައިގެން. އެހެންނަމަވެސް، ހަމަ ޢާއްމުންގެ ކިތަންމެ ބަޔަކަށް ވެސް އާދެވޭނެ. އެއީ މަޖިލީހުގެ އެ އޮންނަ ގަވާއިދުތަކުގެ ތެރެއިން. އެހެންނަމަވެސް، އެއްވެސް ބޭފުޅަކު ވަޑައެއް ނުގަންނަވާ ދެން ކިހިނެއްތޯ ދެ ފުށް ފެންނާނީ. ދެން ދެ ފުށް ބަލަން ބޭނުންވާ ކޮމިޓީތައް މުޤައްރިރުން ހަމަ ޓީވީ ގެނެސްގެން ލައިވް ވެސް ކޮށްފައި އެބަހުރި. އެހެންވީމާ، ޤައުމީ ސަލާމަތްތަކުގެ ޚިދުމަތްތަކާބެހޭ ކޮމިޓީ ގުއަންޓަނާމޯބޭ މައްސަލައިގަ އެބަހުރި ލައިވް ކޮށްފައިވެސް. އެއީ ދެން ޔާމީނަކީ ވަރަށް ޤާބިލު ބޭފުޅެއް. އެހެންވީމާ، އެ މަނިކުފާނު އެކަހަލަ ކަންތައްތައް ކުރައްވާއިރު އެ ހުންނަ ހުޝިޔާރުކަން ގިނަ ބޭފުޅުންގެ ނެތިވެސް ދާނެ. އެކަމަކު، މި ކޮމިޓީގެ މުޤައްރިރު ވެސް އަޅުގަނޑަށް ފެނޭ މި ލައިވުކޮށްލަން. އޭރުން އަޅުގަނޑުމެންނަށް ދެ ފުށް ފެންނަ ގޮތަށް މިކަންކަން ކުރެވޭނެ ނޫންތޯ. އަޅުގަނޑުމެން ހަމަ އެކަމަކު ޤަބޫލުކުރާ ގޮތުގައި މަޖިލީހުގެ ތަޅުމަށް ދިޔައިމަ އެއް ނޫނޭ  ދެ ފުށް ފެންނަނީކީ. މިތާނގައި މިކޮމިޓީ މަޖިލީހުން ތަޅުމުން މަސައްކަތް ލުއިކުރުމަށްޓަކައި ކޮމިޓީތަކެއް މި ހަދަނީ. ހަދާފައި އެ ކޮމިޓީތަކާ މަސައްކަތްތައް ހަވާލުކުރަނީ. ދެން ކޮންމެ ކަމެއް އަނެއްކާ ކޮމިޓީގައި އެތައް ދުވަހަކު މަސައްކަތްކޮށްފައި މަޖިލީހުގެ ތަޅުމަށް ގޮސްފައި މަޖިލީހުގެ ތަޅުމުން ބޭނުންހާ ގޮތެއް ހަދަންޏާ ކީއްކުރަންތޯ ކޮމިޓީ އެއް ބާއްވަންވީ. ޝުކުރިއްޔާ. 
 އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު ދަންނަވާނީ 9 މަޤާމަކަށް ހުށަހަޅަން 18 ނަން ތަޅުމަށް ދިޔުމަކީ މައްސަލަ އެއް ނޫނޭ. އެ ބޭފުޅުން އެއީ ޤާބިލު ބޭފުޅުން ކަމަށް ވަންޏާ. އަޅުގަނޑު މި ކޮމިޓީން ވަކި ނަންތައް ކުޑަކުރަން ނޫނީ ނަންތަކުގެ އަދަދު މަދުކުރަން ނިންމަން ނުކެރިގެންނެއް ނޫން. އެއީ އެ ބޭފުޅުންނަކީ އެ މަޤާމަށް ޤާބިލު ކޭޕަބަލް އަދި ކެޕޭސިޓީ ހުރި ބޭފުޅުން ކަމަށް ވާތީވެ އެހުރިހާ ނަންތަކެއް މުޅި މަޖިލީހަށް ފޮނުވަން އެ ގޮތް އެއީ އަޅުގަނޑު ޤަބޫލުކުރާ ގޮތުގައި އެންމެ މިކަމުގެ އިންޞާފުވެރި ގޮތް ކަމަށް އަޅުގަނޑަށް ފެންނާތީ އެހެންވެގެން އެ ގޮތަށް އަޅުގަނޑު ތާއީދުކުރީ. މިއީ އެއްވެސް ހާލަތެއްގައި އަޅުގަނޑުމެންނަށް މި ކޮމިޓީން އެ ނަންތައް 9 ނަމަ ތިރިކުރަން ނުކެރިގެންނެއް ނޫންކަން އަޅުގަނޑު ބޭނުން އަޅުގަނޑުގެ އަޚު ނޮޅިވަރަމް ދާއިރާގެ ޢިއްޒަތްތެރި މެންބަރު މުޙައްމަދު ނަޝީދަށް ސާފުކޮށްލަ ދޭން. ދެން އަޅުގަނޑު ދަންނަވާނީ އަޅުގަނޑުމެން ތެރޭގައި މިހާރު މި ބަހުސް ކުރިއަށް ދިޔައިރު ހުށަހެޅުމެއް ހުށަހެޅި ތާއީދު ވެސް ލިބިފައި އެބަ އޮތޭ. އެހެންވީމާ، އެ ނޫން ގޮތަކަށް ހުށަހެޅުމެއް ދެ ހުށަހެޅުމެއް ހުށަހެޅި ތާއީދު ލިބިފައި ވަނީ. އެހެންވީމާ އެ ގޮތަށް ދެން މިކަން ނިންމެވުމަށް ވޯޓަކަށް އައްސަވަން އަޅުގަނޑު މުޤައްރިރަށް ހުށަހަޅަން. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، މިހާރު ދެން އަޅުގަނޑަށް ހީވަނީ މި މަޢުޟޫޢުގައި ވާހަކަ ދެކެވިއްޖެހެން ފުދޭ ވަރަކަށް. ދެން 12 ވަނަ މާއްދާގެ (ބ) ގައި މި ބުނަނީ ބޯޑަށް ޢައްޔަންކުރަން ފެންނަ ފަރާތްތަކުގެ ނަންތައް މަޖިލީހަށް ފޮނުވަންވާނެ އެވެ. ދެން ކޮންމެ ގޮތެއް ވިޔަސް ނަމާ ހިސާބަށް ދެވޭނީ އަދި އަދަދަށް ގޮތެއް ނިންމައިގެން. ދެން އަދަދަށް ގޮތެއް ނިންމުމުގައި އަމީންޢާއްމު އެ ދެއްވާ ލަފާފުޅު އަދި ޔައުމިއްޔާ ބައްލަވާލައްވަން ބޭނުންފުޅޭ ބޭފުޅުން ވިދާޅުވެފައި އޮތީމަ، އަޅުގަނޑު އެއަށް މި އިންތިޒާރު ކުރަނީ. ދެން އަޅުގަނޑު ދެންމެ ސެކްރެޓޭރިއަޓު މެދުވެރިކޮށް އަމީންޢާއްމަށް ދަންނަވާލައިފިން. ދެން އަމީންޢާއްމު ވިދާޅުވީ ތިމަންނަ އަށް ނޯޓެއް ފޮނުވާލަ ދޭށޭ. ތިމަންނަ އޭރުން ރަސްމީކޮށް ދޭނަމޭ. ތިމަންނަ ނާޒިމަށް ދިން ލަފައެކޭ އެއީ. އެހެންވީމާ، ކޮމިޓީގެ ފަރާތުން އެދިއްޖިއްޔާ ކޮމިޓީގެ ފަރާތުން އެ ގޮތަށް އެދި ފޮނުވާލައިފިއްޔާ ތިމަންނަ ރަސްމީކޮށް ދޭނަމޭ. އެއީ އަޅުގަނޑު ދެން އަމީންޢާއްމު ވިދާޅުވި ގޮތް އެއީ ދެން އަޅުގަނޑު އެ ނޯޓު މިހާރު މި ފޮނުވާލަނީ. އިލްޔާސް ލަބީބު ދެން ޙަމްޒާ.
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
އާދެ، ޝުކުރިއްޔާ މީގައި އަޅުގަނޑަށް ހީވަނީ ބައެއް ބޭފުޅުން ވާހަކަފުޅުގައި ވިދާޅުވި ޤާނޫނުގެ ރޫޙަށް ބަލާއިރު ވެސް މި 18 ނަން ފޮނުވަންޖެހެއޭ. މިހާރު އަޅުގަނޑުމެން ނަންތަކެއް ހޯދަން އިޢުލާންކުރީމަ އެ އިޢުލާންކުރައްވާ ނަންތަކުގެ ތެރެއިން ބޯޑަށް ޢައްޔަންކުރައްވަންޖެހޭ ބޭފުޅުންގެ ޑަބަލް މިސާލަކަށް 9 ބޭފުޅުން މި ތިއްބެވީ. އެހެންވީމާ، އޭގެ ޑަބަލް 18 ބޭފުޅުން މި ޕަބްލިކު ކޮމެންޓަަށް މި ހުޅުވާލަނީ. އެހެންވީމާ، 18 ނަންތަކުގެ ތެރެއިން މި ލިބުނު އެބަ އޮތް 3000 އެތައް ކޮމެންޓެއް ލިބިފައި. އެހެންވީމާ، މި 18 ނަންތަކުގެ ތެރެއިން އަޅުގަނޑުމެން މި ކޮމެންޓަށް ބަލާފައި ދެން އަނެއްކާ އަޅުގަނޑުމެން ޝޯޓު ލިސްޓުކުރަނީ ހަމަ ބޯޑަށް ބޯޑަށް ހޮވަންޖެހޭ އެންމެ ރަނގަޅު ބޭފުޅުން މި ހޮވަންޖެހެނީ 9 ބޭފުޅުން. ހޮވާފައި އެ 9 ބޭފުޅުން އަޅުގަނޑުމެން މި ފްލޯރ އަށް ފޮނުވަނީ. އެހެންވެއްޖިއްޔާ ކިހިނެއްތޯ ފްލޯރގައި ތިއްބެވި ހުރިހާ މެންބަރުންނަށް 18 ނަން ދިރާސާކުރައްވާނީ. އެ ބޭފުޅުން ފޮނުވާފައި އޮތް 3000 އެތައް ކޮމެންޓެއް ދިރާސާކުރައްވާނީ ކިހިނެއްތޯ. އެހެންވީމާ، އެކަމުން ވެސް އަޅުގަނޑުމެންނަށް ވަރަށް ރަނގަޅަ އެބަ އިނގޭ މި ކޮމިޓީން އެ 18 ބޭފުޅުންނަށް ލިބިފައި ހުރި ކޮމެންޓްސްތައް ދިރާސާކުރައްވާފައި ކޮމިޓީންކަން 9 ބޭފުޅުން ނިންމަވާފައި ފޮނުވަންޖެހޭނީ. ދެން ޤާނޫނުގައި ސީދަލަށް ބުނާ އެއްޗެއް އަޅުގަނޑުމެންގެ އެހެން ގޮތަކަށް އޮޅުވާލައިގެން ވާހަކަ ދެއްކުމަކީ ރައްޔިތުންގެ މަޖިލީހުގެ މެންބަރުން އެ ގޮތަށް ވާހަކަދެއްކުމަކީ އަޅުގަނޑު ހިތާމަކުރާ ކަމެއް. އަދި އަޅުގަނޑު ޤަބޫލެއް ނުކުރަން މުޤައްރިރަށް މިއަށް ވޯޓަށް އެހޭނެ ކަމަކަށްވެސް އެއީ ޤާނޫނާއި ޚިލާފު ކަމަކަށް ވާތީ. ޝުކުރިއްޔާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އާދެ، މި ނަންތައް ފޮނުއްވުމާ ބެހޭ ގޮތުން އަޅުގަނޑުމެން ދަންނަވާލާއިރުގައި ދެންމެ މެންބަރަކު ވިދާޅުވެއްޖެ ރައީސް ފޮނުއްވާފައި އޮތްއިރު ދެ ނަންފުޅު ފޮނުވާފައި އެއީ އަޅުގަނޑުމެން އަޅުގަނޑު ޤަބޫލުކުރާ ގޮތް. އަޅުގަނޑުމެން އަބަދު އަޅުގަނޑު އަބަދުވެސް ބުނަމުން މިދަނީ ޗެކް އެންޑު ބެލެންސް އޮންނަންޖެހެއޭ. ރައީސުލްޖުމްހޫރިއްޔާ އަށް ނަންތައް ހުށަހަޅުއްވާފައި މަޖިލީހުން އެ ކޮންފޮމޭޝަން ދިނީމަ ރައީސް ޢައްޔަންކުރައްވާ ގޮތަށް. މިހާރު ރައްޔިތުންގެ މަޖިލީހުން ބޭނުންވަނީ ރައްޔިތުންގެ މަޖިލީހުން ނަންތައް ހުށަހަޅާ، ރައްޔިތުންގެ މަޖިލީހުން ބަލާ، ރައްޔިތުންގެ މަޖިލީހުން މަޤާމު ދީ، ރައްޔިތުންގެ މަޖިލީހުން ވަކިކުރަން. އެއީ މިހާރު ރައްޔިތުންގެ މަޖިލީހުގެ ބައެއް ޢިއްޒަތްތެރި މެންބަރުންގެ ވިސްނުންފުޅު ހުރި ގޮތް. އެގޮތަށް މިޤާނޫނު ވެސް މިއޮތީ ފާސްވެގެން އައިސްފައި އޮތް ގޮތް. އެއީ އަޅުގަނޑު އަދި ތާއީދު ނުކުރިޔަސް ޤާނޫނެއް ވާނީ ޤާނޫނަކަށް. އެކަމަކު އަޅުގަނޑު ތާއީދުކުރާ އުސޫލެއް ނޫން ރައްޔިތުންގެ މަޖިލީހުން ނަންތައް ހުށަހެޅިގެން ރައްޔިތުންގެ މަޖިލީހުން ދިރާސާކުރުމަށްފަހު ރައްޔިތުންގެ މަޖިލީހުން މަޤާމު ދީ ރައްޔިތުންގެ މަޖިލީހުން ވަކިކުރާ ގޮތަށް. މިއީކީ އަޅުގަނޑު އެ ޕްރޮސެސް އެއް އެއީ ޗެކް އެންޑު ބެލެންސް މިހާރު މި އޮތީ ގެއްލިފައި. އެއްވެސް ކަހަލަ އެގްޒެކްޓިވުގެ ރޯލެއް މި އެޕޮއިންޓުމަންޓްސްތަކަކު އެއް ނެތް. އެހެންވީމާ، މިއީ އަޅުގަނޑު ވިސްނައިގެން ދެން އަޅުގަނޑު ފާހަގަކޮށްލަން ބޭނުންވާ އަނެއް ނުކުތާ އަކީ 12 ވަނަ މާއްދާގައި ވަރަށް ރަނގަޅަށް ބުނެފައި އެބަ އޮތް. ފުރަތަމައިނުން އިޢުލާންކުރަނީ. އިޢުލާންކޮށްފައި މަޖިލީހުން އޭތި ރެޑިއުސްކުރަނީ ކޮމިޓީން އޭތި ރެޑިއުސް ކުރަނީ 18 އަށް. ޕަބްލިކު ކޮމެންޓްސް ފޮނުވަނީ. ފޮނުވުމަށް ފަހުގައި ދެން 9 އަށް ރެޑިއުސްކޮށްގެން ދެން މި ދަނީ. އެހެންވެއްޖިއްޔާ، އަޅުގަނޑުގެ ސުވާލަކީ މިކޮމިޓީ ތި ވިދާޅުވާ ގޮތަށް ވާހަަކަފުޅު ދައްކަވަންޏާ ނުވަތަ ތި ވިދާޅުވާ ގޮތަށް މާނަ ކުރެވެންޏާ މި ކޮމިޓީ ބޭނުމެއް ނެތޭ. ހަމަ ވަގުތުން ކޮމެންޓްސްތަކާ އެއްކޮށް ފޮނުވާލަންވީ. މި ކީއްކުރަން ބާއްވައިގެން އުޅޭ ކޮމިޓީއެއްތޯ. ކޮބައިތޯ މާނަ އަކީ ޕްރޮސެސް އޮވެދާނެ މި ކޮމިޓީން ކޮންސިޑަރ ކުރަންޖެހޭ ކަމަކީ އެ ރެޑިއުސްކޮށް އެ ބަލާ. މިހާރު ދެންމެ ޢިއްޒަތްތެރި މެންބަރަކު ވިދާޅުވެއްޖެ ދެ ބޭފުޅެއްގެ ނަންފުޅު ފޮނުވީ. ތެދެއް. އެއީ މަޖިލީހަކުން ނޫން. މިހާރު ހުރިހާ ކަމެއް ވެސް މި ހިނގަނީ މަޖިލީހުން. ހުށަހެޅުނީ ވެސް މަޖިލީހަށް. ނަންތައް ފާސްކޮށްފައި ބަލާފައި ވެސް ރައްޔިތުންނަށް އެ ކޮމެންޓްސް ދޭން ނިންމީ ވެސް މަޖިލީސް. އަނެއްކާ އެ ކޮމެންޓްސްތައް އާއިމަ ވެޓު ކުރަނީ ވެސް މަޖިލީހުން. އަނެއްކާ ކޮންފޮމޭޝަނަށް މި ފޮނުވަނީ ފްލޯރ އަށް އަޅުގަނޑުމެން ވެސް މި މަޖިލީސް. އަޅުގަނޑުމެންގެ އަދަދު އަދި މަދުވިކަމުގައި ވިޔަސް އަޅުގަނޑުމެން މި މަޖިލީހުގެ ފަރާތުން މަސައްކަތްކުރާ ކޮމިޓީ. އެހެންވީމާ  މަޖިލީހުގެ ފްލޯ އަށް އަޅުގަނޑުމެން ފޮނުއްވުމަށްޓަކައި މަސައްކަތް މި ކުރަނީ. އެހެންވީރު ތި ގޮތަށް ނިންމަވައިފިއްޔާ އިތުރަކަށް މި ބަލާކަށް ނުޖެހޭނެ. 18 ބޭފުޅުންނަށް އަޅުގަނޑުމެން ނަންތައް ދެގުނަ އަށް ފޮނުވާ ކަމަށް ވަންޏާ އިތުރަކަށް މި ކޮމެޓީން ކުރާނެ މަސައްކަތެެއް ނޯންނާނެ. އެހެންވީމާ އެ ވިސްނުންފުޅަކީ ހުށަހެޅުމަކީ އެ ގޮތަށް ގެންދިއުމަކީ ޤާނޫނުގެ ވިސްނުމާ ޚިލާފު ކަމެއް ކަމުގައި އަޅުގަނޑު ދަންނަވަން. އެހެންނޫނީ މިޕްރޮސެސް އޮންނާކަށް ނުޖެހޭ. އެހެންވީމާ އަޅުގަނޑު އަދިވެސް ހަމަ ދަންނަވާލަން ބޭނުންވޭ މަޖިލީހުގެ މަސައްކަތް އަޅުގަނޑުމެން ކުރިއަށް ގެންދަން ރަނގަޅަށް ގެންދަން ބޭނުންވާ ކަމަށް ވަންޏާ ވެޓު ކުރުމަށްޓަކައި އަޅުގަނޑުމެން މަސައްކަތް މި ކުރަނީ. އެހެންވީމާ އަޅުގަނޑުމެން ހަމަ ސީދާ އެ ނަންތައް ދިރާސާކުރުމަށްފަހުގައި. ދެން އަދި މީގެއިތުރުން އަދި ފާހަގަކޮށްލަންޖެހޭ ތަންކޮޅެއް އެބަ އޮތް. އެއީ ކޮމެންޓްސްތައް އައުމަށްފަހު އެބަ އޮވޭ ދިރާސާކުރާ ވާހަކަ އެއް ވެސް. އެހެންވީމާ މި ދެންނެވި ނުކުތާތަކަށް އަޅުގަނޑުމެން ފުންކޮށް ވިސްނާލާފައި. ދެން އަދި ފާހަގަކޮށްލެވޭ އެ މާއްދާގެ ފަހަތުބައިގައި އަންނަނީ މުޅިން މީހުން މަދުވުމުން ކުރާނެ ކަންތައް. އަދި އަޅުގަނޑު ހުށަހަޅަން މިހާރު ވޯޓެއް އަޅުގަނޑުމެން ނަގައިފިއްޔާ އަޅުގަނޑެއް ވެސް ޤަބޫލެއް ނުކުރަން ވޯޓެއް ނެގޭނެ ކަމަށް. އެހެންނަމަވެސް މުޤަައްރިރު އެ ގޮތަށް ނިންމަވައިގެން ކުރިއަށް ގެންދަވައިފިއްޔާ 18 ބޭފުޅުންގެ ނަންފުޅު ފޮނުވާ ގޮތަށް ފާސްވެއްޖިއްޔާ ދެން އަޅުގަނޑުމެން ކުރާނެ މަސައްކަތެއް މި ކޮމިޓީއަކު ނޯންނާނެ. އެ ހިސާބުން މި ކަންތައް ނިމުނީ. އެއީ އަޅުގަނޑުމެންގެ ދިރާސާކުރުމުގެ ބައި މި ކޮމެޓީން ދޫކޮށްލީ. ދިރާސާ އެއް މި ކޮމިޓީއަކު ނުކުރޭ. ފަބްލިކު ކޮމެންޓްސް އަޅުގަނޑުމެން މި ފޮނުވަނީ ވަކި ސަބަބަކަށްޓަކައި. އޭގެ ފަހުން އަޅުގަނޑުމެން ދިރާސާ ކުރަނީ. ދެން އަޅުގަނޑު ދަންނަވާލަން ބޭނުންވާ އަނެއް ނުކުތާ އަކީ އަޅުގަނޑުމެން މި ނަންތައް ފޮނުވުމަށްފަހުގައި އަޅުގަނޑު ބޭނުން ކޮމެޓީން ރިޕޯޓު ފޮނުއްވާއިރުގައި ޚާއްޞަކޮށް ކުޑަކުދިންގެ ދާއިރާ އިން އެއްވެސް ބޭފުޅަކު ނަން މި ތަނަށް ހުށަހަޅުއްވާފައި ނުވާކަމާއި، އެކަން ފާހަގަކޮށް އިތުރަކަށް މަޖިލީހުން އިޢުލާނެއް ކުރައްވާފައި ނުވާކަމާއި ކޮމެޓީން އެ ކަމަކަށް މާ ބޮޑު މަސައްކަތެއް ކޮށްފައި ނުވާކަން އަޅުގަނޑު ފާހަގަކުރާ ވާހަކަ. އެ ވާހަކަ ރިޕޯޓުގައި ފާހަގަކޮށް ލިޔެދެއްވުމަށް އަޅުގަނޑު އެދޭ ވާހަކަ ދަންނަވަން. ޝުކުރިއްޔާ.
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
ޝުކުރިއްޔާ ޢިއްޒަތްތެރި މުޤައްރިރު. ޢިއްޒެތްތެރި މުޤައްރިރު އަޅުގަނޑަށް ލަފާކުރެވޭ ގޮތުން ވެއްޖިއްޔާ މި ކޮމެޓީން މިކުރަނީ ކޮމެޓީން ކުރުމަށް ޤާނޫނުގައި ކަނޑައަޅާފައި އޮތް މަސައްކަތް. އެކަމަކު ކޮމެޓީން ކުރުމަކަށް ޤާނޫނުގައި ކަނޑައެއް ނާޅާ ރައްޔިތުންގެ މަޖިލީހުން ނިންމަންޖެހޭ ކަމެއް ރައްޔިތުންގެ މަޖިލީހަށް ފުރުޞަތު ނެތި ކޮމެޓީން ނިންމަންޖެހޭނެ ކަމަކަށް ކަނޑަ އެއް ނާޅާ. 12 ވަނަ މާއްދާގެ (ހ) ގައި އެއީ 12 ވަނަ މާއްދާގެ އެންމެ ވަރުގަދަ މާއްދާ ކަމަށް އަޅުގަނޑު ޤަބޫލުކުރަނީ. 12 ވަނަ މާއްދާގެ (ހ) ގައި މި އޮންނަނީ ޑިރެކްޓަރުންގެ ބޯޑު ޢައްޔަންކުރަންވާނީ ރައްޔިތުންގެ މަޖިލީހުންނޭ. އޭގައި މިބުނަނީ ކޮމެޓީން ޢައްޔަންކުރާ ވާހަކަ އެއް ނޫން. އެހެންވީމާ ރައްޔިތުންގެ މަޖިލީހުން ޢައްޔަންކުރުމަށްޓަކައި ޢައްޔަންކުރަން ފަސޭހަވާނެ ކަންތައްތަކެއް ކޮމެޓީން މި ކުރަނީ. އެޕްރޮސެސް މި ބަޔާން ކޮށްދެނީ  12 ވަނަ މާއްދާގެ (ބ) ގައި. (ބ) ގައި ނުބުނޭ މި ތަނުން ފޮނުވަންޖެހޭނީ 9 ނަމެކޭ. ބޯޑުގައި ހިމެނެންޖެހޭ ފަރާތްތަކެއްގެ ނަންތަކެއް ފޮނުވާށޭ މި ބުނަނީ. އެ ފަރާތްތަކެއްގެ 9 ނަން ފޮނުވާކަށް މި ތާނގައި ނުބުނޭ. އެ ފަރާތްތަކެއްގެ ނަންތަކެއް ފޮނުވަންޖެހެނީ. މަޖިލީހުން މި 12 ވަނަ މާއްދާގެ (ހ) ގައި އެ ބުނާ އޮޕްޝަންތަކެއްގެ ތެރެއިން ކޮމެޓީން ވެޓުކޮށްފައި އިވަލުއޭޓުކޮށްފައިވާ ނަންތަކެއްގެ ތެރެއިން ރައްޔިތުންގެ މަޖިލީހަށް 12 ވަނަ މާއްދާގެ (ހ) އިން މި ލިބޭ ބާރު ތަންފީޛުކުރުމަށްޓަކައި ބޭނުންވާ އެނޭބަލްވާ ލިސްޓެއް ފޮނުވަން މި ބުނަނީ. އެހެންވެގެން އަދަދު ގިނަވާނެ ކަމުގެ އިޚުތިޔާރު އެ އޮންނަނީ މާއްދާގައި ބުނެފައި. އަދަދު ގިނަ ވެދާނެ ކަމަށް މި ބުނަނީ. އެކަމަކު މަދު ވީމާ ވާ ޕްރޮސެސް ބުނަންޖެހޭނީ މަދުވީމާ އިޢުލާންކުރަން ޖެހޭތީ. އެހެންވީމާ މަދުވީމާ އެކަންވާނެ ގޮތް އިޢުލާނުކުރަން ޖެހޭތީ އަކީ އެއަކުން އެއްގޮތަކަށް ވެސް ދޭހަ އެއް ނުކުރެވޭ މި ތަނުން ފޮނުވަންވާނީކީ ބަރާބަރު 9 ނަމެކޭ. މި ބުނަނީ ބޯޑުގައި ތިބުމަށް އެކަށީގެންވާ ނަންތަކެއް ފޮނުވާށޭ. އެހެންވީމާ 9 ނަމަށް ވުރެ ގިނަ ނަން އެބަ ފޮނުވަންޖެހޭ. ދެން 18 ނަން މި ކުރާ ކަމަކީ އެ މަޖިލީހަށް އޮޕްޝަން ދިނުމަށްޓަކައި ލެޓިޓިއުޑު ލެވަރޭޖު ދިނުމަށްޓަކައި އަޅުގަނޑުމެން ކުރާ މަސައްކަތޭ މި ކުރަނީ. އެހެންވީމާ އެޕްރޮސެސް މިތާ މި ކުރަނީ. އެހެންވީމާ ތި ޕަބްލިކު ކޮމެންޓުތަކަށް އަންނަ ނަންތައް މިތަނުން ދިރާސާކުރުމާއި ވެޓުކުރުމާއި އެއީ މި ކޮމެޓީން ކުރެވިދާނެ ކަމެއް. އެހެންނަމަވެސް 12 ވަނަ މާއްދާގެ މުޅި މާއްދާ ކީ ނަމަވެސް އަޅުގަނޑުމެންނަށް އޯވަލުކުކޮށްފައި ނޫނިއްޔާ ސްލައިޓުކޮށްފައި އޯވަރައިޑުކޮށްފައި ނުދެވޭނެ މާއްދާ އަކީ 12 ވަނަ މާއްދާގެ (ހ). 12 ވަނަ މާއްދާގެ (ހ) ގައި އެ ބުނަނީ ކޮމެޓީގެ އިޚުތިޔާރެއް ނޫނޭ މެންބަރުން ކަނޑައެޅުން އެއީ. ކޮމެޓީން ކުރަންޖެހޭނީ އެއަށް ބޭނުންވާ މަޖިލީހަށް ބޭނުންވާނެ ފަސޭހަކުރުމަށްޓަކައި މަސައްކަތްކުރުން. މަޖިލީހުން ނިންމަންޖެހޭނީ ބޯޑުގައި ތިބޭނެ މީހުން. އެހެންވީމާ 9 ނަމަށް ވުރެ ގިނަ ނަން މި ފޮނުވަންޖެހެނީ. 9 ނަމަށް ވުރެ ގިނަ ނަން ފޮނުވައިފި ކަމަށް ވަންޏާ މަޖިލީހުގެ އަތްމަތީގައި އޮތީ އަޅުގަނޑުމެން ފޮނުވާ ނަންތަކުގެ ތަރުތީބުން ވެސް އެ ކަންތައް ކޮށްފާނެ. އަޅުގަނޑުމެން ފޮނުވާ ތަރުތީބު ނޫން އެހެންގޮތަކަށް ވެސް އެކަން ކޮށްފާނެ. އެހެންވީމާ، އެއްގޮތަކަށްވެސް 12 ވަނަ މާއްދާގެ (ބ) އަކުއަކު ނުބުނޭ މި ޕްރޮސެސް ފޮނުވަންވާނީ މި ކޮމެޓީންނޭ. ބޯޑުގައި ތިބެން އެކަށީގެންވާ ފަރާތްތަކޭ ފޮނުވަންޖެހޭނީ. ބޯޑުގައި ތިބެން އެކަށީގެންވާ ފަރާތްތަކަކީ ބޯޑުގައި ތިބެނީ 4 މީހުން ކަމަށް ވަންޏާ އެއީ އެކަށީގެންވާ ފަރާތްތަކެއްގެ އަދަދު އޮވެދާނެ 4 އަކަށް ވުރެ ގިނައިން އެޕްލައިކޮށްފައި. އެކަން ކުރާކަށެއް މަޖިލީހުގެ ރައްޔިތުންގެ މަޖިލީހަށް އިޚުތިޔާރު ދީފައި އޮއްވާ އެ އަދަދެއް ކުޑަ އެއް ނުކުރެވޭނެ 4 އަކަށް ވުރެ ކުޑަ އެއް. 4 އަކަށްވުރެ ގިނަ މީހުން އީކުއަލީ އެލިޖިބަލް މީހުންތަކެއް ތިބެދާނެ ކުރިމަތިލާފައި ބޯޑަށް. ނޫނިއްޔާ 9 އަކަށްވުރެ ގިނަ މީހުން ތިބެދާނެ. އެހެން އޮއްވާ 12 ވަނަ މާއްދާގެ (ހ) ގައި މަޖިލީހަށް ދެވޭ އިޚުތިޔާރެއް ކިހިނެއްތޯ ކުރާނީ. އެހެންވީމާ، އެއްގޮތަކަށްވެސް މިކޮމެޓިން އަދަދު މަދެއް ނުކުރެވޭނެ. އަޅުގަނޑުމެން 18 ނަން އެކީގައި އީކުއަލީ ކޮމްޕީޓެންޓު ފަރާތްތައް ކަމަށް ވަންޏާ މި 12 ވަނަ މާއްދާގެ (ހ) ގައި ބުނާ ގޮތަށް ރައްޔިތުންގެ މަޖިލީހުން މިކަން ނިންމުމަށްޓަކައި މި ކޮމެޓީން ޖެހޭނީ ކެޓަގަރައިޒުކޮށްފައި ޤާނޫނުގައި މި ބުނަނީ މިވެނި ދާއިރާތަކުން މީހުން ޢައްޔަންކުރާށޭ. އެހެންވީމާ އަޅުގަނޑުމެންނަށް ފޮނުވާފައި ހުރި ނަންތަކުގެ ތެރޭގައި ދާއިރާތަކުން މި ހުރީ މިވެނި މިވެނި ނަންތަތަކެކޭ އެެހެންކިޔާފައި އަޅުގަނޑުމެން ކެޓަގަރައިޒް ކުރެވިދާނެ. ދެން ކޮމެޓީއަށް ރެކަމަންޑު ކުރެވިދާނެ ކެޓަގަރީކޮށް އަޅުގަނޑުމެން އިސްކަންދޭ ތަރުތީބުންނޭ ނަންތައް ޖަހާފައި އެ ހުރީ. އެހެންނަމަވެސް މި ކޮމެޓީން ތަރުތީބުން ފޮނުވި ނަމަވެސް ރައްޔިތުންގެ މަޖިލީހަކަށް ލާޒިމެއް ނުވޭ ބައިންޑެއް ނުވޭ މިތަނުން ކަނޑައަޅާ ތަރުތީބަކުން އޭތި ފާސްކުރާކަށް ވެސް. އަދި މިތަނުން ކަނޑައަޅާ 9 ނަން ފާސްކުރާކަށެއް ވެސް ރައްޔިތުންގެ މަޖިލީހަކަށް ލާޒިމެއް ނުވޭ. އެހެންވީމާ އެއްގޮތަކަށްވެސް ރައްޔިތުންގެ މަޖިލީހަށް އޮންނަ ކަމެއް އަޅުގަނޑުމެންނަށް މިތަނުން ބަދެވިދާނެ ކަމަށް ބައިންޑު ކުރެވިދާނެ ކަމަކަށް އަޅުގަނޑެއް ޤަބޫލެއް ނުކުރަން. ކޮމެޓީން ފޮނުވާ 9 ނަމެއް ޑިސްކާޑުކޮށްފައި އިތުރު 9 ނަން ފޮނުވާ ލިސްޓުގައި އޮތް ކަމަށް ވަންޏާ ރައްޔިތުންގެ މަޖިލީހުގެ 77 މެންބަރުންނަށް އިތުރު 9 ނަންވެސް ނެގިދާނެ. އެނީ ކޮމްބިނޭޝަން ނެގިދާނެ. އެހެންވީމާ އަޅުގަނޑު ޤަބޫލުކުރަނީ 12 ވަނަ މާއްދާގެ މުޅި މާއްދާ އަށް ބަލާއިރު 12 ވަނަ މާއްދާގެ (ހ) ގައި މިހެން އޮއްވާ މިކޮމެޓީއަކުންނެއް މަޖިލީހުގެ ބާރުތައް ފޯކްލޯސް ކޮށްފައި 9 ނަން ފޮނުވޭނެ ކަމަކަށް އަޅުގަނޑެއް ޤަބޫލެއް ނުކުރަން. އިތުރަށް ކޮލިފައިވާ މީހުން ތިބެއްޖެ ކަމަށް ވަންޏާ ހަމަ ރައްޔިތުންގެ މަންދޫބުން އެކަން ނިންމާނީ. އެކަން ނިންމަންވާނީ ރައްޔިތުންގެ މަޖިލީހުން. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ އަޅުގަނޑު މި ބަހުސް ހަމަ މި ދާ ގޮތުން އަޅުގަނޑަށް ހީވަނީ މި މަޢުޟޫޢަކީ ހަމަ  12 ވަނަ މާއްދާގެ (ބ) އަކީ ހަމަ ކަނޑައެޅިގެން އަދަދެއް ބަޔާންކޮށްފައި އޮތް މާއްދާ އެއް ނޫން. އެހެންވީމާ މި ދެއްކިދާނެ ވާހަކަ އެއް. 18 ތޯ، 12 ތޯ، 14 ތޯ. ދެއްކިދާނެ ވާހަކަ އެއް. ދެން އަޅުގަނޑަކަށް ހިއެއް ނުވޭ އަޅުގަނޑުގެ އަމިއްލަ އޮޕީނިއަން ދެން އަޅުގަނޑު މުޤައްރިރުގެ ހައިސިއްޔަތުން މިދަންނަވާލާއިރުގައި 17 އަށް ވުރެ މިއަދަދު ކުޑަ ކުރާ ކަމަށް ވަންޏާ ތި ބޭފުޅުން ކޮމެޓްސްތަކުގެ އަލީގައި އެއަދަދު މަދުކުރައްވަންޖެހޭނީ. ކޮމެންޓްސްތަކުގެ އަލީގައި. އެ ކޮންމެހެން 9 މީހުން ޢައްޔަންކުރަން ވެގެން 9 މީހުންގެ ނަން ފޮނުވުމުގެ ބޭނުމުގަ އެއް ނޫން. އެހެންވީމާ އަޅުގަނޑު ޤަބޫލުކުރާ ގޮތުގައި އެވެސް ގޮތެއް. 18 ނަމުގެ ތެރޭގައި މިހާރު ލިބިވަޑައިގެންފައި ހުރި ނެގެޓިވް ކޮމެންޓްސްތަކުގެ އަލީގައި ތި ބޭފުޅުން ނަމެއް އުނިކުރަން ބޭނުންކަމުގައި ވަނީ ވިއްޔާ އެ ނަމެއް އުނިކުރެވިދާނެ. އެހެންވީމާ އެއީ އޮތް ފުރުޞަތެކޭ. މިއީ މީގައި އޮތް ޙަޤީޤަތަކީ. އެއީ މީގައި ވަކި ވަރަކަށް އަދަދެއް ނެތް. ނުވައެކޭ ވެސް ނެތް. ބާރައެކޭ ވެސް ނެތް. އަށާރައެކޭ ވެސް ނެތް. އެހެންނަމަވެސް ދެގުނައަށް އިޢުލާންކުރަން ވެގެން ޖަހާފައި އޮތް އަދަދެއް ދެގުނަ އަކީ. އެވަގުތު ޢައްޔަންކުރަންޖެހޭ އަދަދެއްގެ ދެ ގުނަ އިޢުލާނުކުރަންވާނެއޭ. އެހެންވީމާ އިޢުލާނުތަކުގެ އަލީގައި ކޮމެންޓްސްތައް ހުށަހަޅައިގެން ކޮމެންޓްސްތައް މިހިރީ ލިބިފައޭ. ކޮމެންޓްސްތަކުގެ އަލީގައި ތި ބޭފުޅުން ވަކި ނަމެއް އުނިކުރަން ހުށަހަޅުއްވާ ކަމަށް ވަންޏާ އެ ނަމެއް ހުށަހަޅުއްވައިގެން އެ ނަން އުނިކުރުމާ ދޭތެރޭ އަޅުގަނޑަށް ހީވަނީ މަޝްވަރާ ކުރެވިދާނެހެން. ދެން އަޅުގަނޑު ޤަބޫލުކުރާ ގޮތުގައި ޤާނޫނުގައި ސާފުކޮށް ނެތް ކަމަކަށް ވެފައި އަޅުގަނޑަށް އަދި އަމީންޢާއްމު ދެއްވި އޮޕީނިއަން އިރިލަވެންޓު ކަމަށް ވިޔަސް ކޮމެޓީން ބަލައިގަތަސް އަދި ނުގަތަސް ކޮންމެ ގޮތެއް ވީ ކަމުގައި ވިޔަސް އަޅުގަނޑުގެ ވާހަކަ އަކީ ދެ ގޮތަކަށް ހުށަހަޅައިގެން ތާއީދު ލިބިފައި އޮތީމާ އަޅުގަނޑު ޖެހޭ ވޯޓަކަށް އަހަން. އެހެންވީމާ އަޅުގަނޑު އެ ވޯޓަށް އަހާނަމޭ. ވޯޓަށް އަހަން އަޅުގަނޑު މި ދެންނެވީ އަޅުގަނޑަކަށް 18 އަށް ވޯޓަށް ނޭހޭނެ  ނޫންތޯއޭ. މި ދެންނެވީ ނެގެޓިވު ކޮމެންޓްސްތަކުގެ އަލީގައި ތި ބޭފުޅުން އުނިކުރައްވަން ބޭނުންފުޅުވާ ނަމެއް މި ތަނުގައި އޮތިއްޔަކާ އެއް. އެހެންވީމާ އަޅުގަނޑު ޤަބޫލުކުރާ ގޮތުގައި އެ ގޮތަށް އަދަދެއް ކަނޑައެޅުމުގެ މައްސަލަ ކުރިން އަޅުގަނޑަށް ހީވަނީ ކޮމެންޓްސްތަކުގެ އަލީގައި އުނިކުރައްވަން ބޭނުންފުޅުވާ ނަމެއް އޮތް ކަމެއް އޮތިއްޔާ އެ ކަމެއް ހުށަހަޅަން ޖެހޭނެހެން. އެހެންވީމާ އަޅުގަނޑު ހަމަ ޑިބޭޓު ގައިޑުކޮށްދިނުމުގެ ގޮތުން މި ހުށަހެޅީ. އެއީ 18 އަށް ނިންމުމަށްފަހަކު ދެން އިތުރަކަށް މި ކޮމެންޓްސްތަކުގެ އަލީގައި އުނިކުރުމުގެ ޖާގަ އެއް ނޯންނާނެ. އެހެންވީމާ އަަޅުގަނޑު އެހެން މިދެންނެވީ. އެހެންވީމާ މި ގޮތަށް މި ބަހުސް ފޯކަސްކޮށްގެން ގެންދިއުމަށް އަޅުގަނޑު ބާރުއަޅުވަމުން އަޅުގަނޑު ފުރުޞަތު އަރުވަން ފަށަން. އަޅުގަނޑު އެދެން ވީހާވެސް ބޭފުޅުން ވާހަކަފުޅު ކުރުކޮށްލަ ދެއްވުން ވެސް. ފުރަތަމަ ރިޔާޟު ރަޝީދު. ދެން އިލިޔާސް ލަބީބު.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑަށް ދެއްވި ފުރުޞަތުގެ ކުރީގައި އަޅުގަނޑު ކަމެއް ސާފުކޮށްލަން ބޭނުންވޭ، އިދާރީ ކަމެއް. ދެންމެ ވިދާޅުވި އެއްޗެއް އަދި އެއް ފަހަރު އަޅުގަނޑުމެންނަށް ތަފްޞީލުވާ ގޮތަށް އަދި އެއް ފަހަރު ވިދާޅުވެދެއްވާ. ކީއްތޯކުރަންވީ...

ރިޔާސަތުން ވާހަކަދެއްކެވުން:
އިދާރީ މައްސަލަ އެއް ޢަބްދުﷲ ޢަބްދުއްރަޙީމް.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
އަޅުގަނޑު ހަމަ އިދާރީ މައްސަލަ އެއް މި ނެގީ ބިލެތްދޫ ދާއިރާގެ ޢިއްޒެތްތެރި މެންބަރު އަޙުމަދު ޙަމްޒާ މި ކޮމިޓީން ޤާނޫނީ ލަފައަކަށް ނޫނީ އެ މަނިކުފާނު ޤާނޫނީ ލަފަ އެއް އަމީންޢާއްމު މެދުވެރިކޮށް ބޭނުންވާތީ ކޮމެޓީން އެކަން މަޝްވަރާނުކުރެވި ޤާނޫނީ ލަފައަކަށް ނޭދެވޭނެކަން ފާހަގަކުރުމުގެ ގޮތުން ކޮމެޓީން ނިންމެވުމަށްފަހު ނޫނިއްޔާ ޤާނޫނީ ލަފަޔަކަށް ނޭހޭނެ. އެހެންވީމާ ޙަމްޒާ ބުނެގެންނޭ ކިޔާފަކާ މި ތަނަކަށް ޤާނޫނީ ލަފަ އެއް ގެންނާކަށް ނުޖެހޭނެ. އަމީންޢާއްމުގެ ވެސް އަދި މަޖިލީހުގެ ރިޔާސަތަށް މީގެކުރިން ވެސް ޤާނޫނީ ލަފަ އެއް ދެއްވާފައި އޮތީ ކޮމެޓީގެ މުޤައްރިރަށް ޤާނޫނީ ލަފަ އެއް ދެއްވާފައި އޮތީ ރައްޓެހިކަމުގައި ވެސް ވެދާނެ. ނޫނިއްޔާ މަޖިލީހުގެ މަސައްކަތަށް ފަސޭހަކުރުން ކަމުގައި ވެސް ވެދާނެ. އެހެންވީމާ، އެއީ އަދި މުޅިން އެހެން މައްސަލަ އެއް. އެކަމަކު މި ކޮމިޓީން ޤާނޫނީ ލަފައަކަށް  އެދޭ ކަމަށް ވަންޏާ އެ އެދެންޖެހޭނީ ރައްޔިތުންގެ މަޖިލީހުން ކައުންސިލަރ ޖެނެރަލެއް ނެތް ހާލަތެއް ވެއްޖިއްޔާ އެދެންޖެހޭނީ އެޓަރނީ ޖެނެރަލުގެ ފަރާތުން. އެކަމަކު އަޅުގަނޑުމެން މި ވަގުތަކު ބޭނުމެއް ނޫން ޤާނޫނީ ލަފަ އެއް މިތަނަކަށް ގެނެސްގެންނެއް މިކަންތައްތަކެއް ކުރާކަށް. ދެން މަޖިލީހުގެ ޔައުމިއްޔާ ނުނިންމާ އޮތިއްޔާ ދެން ޔައުމިއްޔާއަށްޓަކައި ކަންތައްތަކެއް ލަހެއް ނުކުރެވޭނެ. މަޖިލީހުގައި ހަމަ ވަރަށް ބައިވަރު ޔައުމިއްޔާތައް އެބަ އޮތް މިސާލަކަށް އަޅުގަނޑު މީގެކުރިން ޙަމްޒާ ދެއްކި ވާހަކައިގެ ޔައުމިއްޔާ ވެސް ހަމަ ބަލައިލަން ބޭނުންވޭ. އެއްކަލަ އަޅުގަނޑަށް ވެސް ހަމަ އަޑުނީވިދާ ބައެއް މާއްދާތައް އެބަހުރި. އެހެންވީމާ، އެގޮތަށް ބަލައިގެންނެއް މިކަން ކުރަން އުޅެއްޖިއްޔާ ނުވާނެ. އެހެންވީމާ، އަޅުގަނޑުގެ ވާހަކަ އަކީ އެ ކަމާ މެދުގައި ގޮތެއް ނިންމަވާލަދެއްވާށޭ ޤާނޫނީ ލަފައަކަށް އެދުމާ މެދު. 

ރިޔާސަތުން ވާހަކަދެއްކެވުން:

އާދެ، އިދާރީ ނުކުތާ އެއް ނޫން ތިއީކީ އިނގޭތޯ. އާދެ، އަޅުގަނޑު އޭރު ދެންނެވި ވާހަކަ އަކީ މިހާރު 12 ވަނަ މާއްދާގެ (ބ) ގައި ނެތޭ އަދަދެއް ބަޔާންކޮށްފަ އެއް. އިނގޭތޯ. އެއީ 9 ވެސް، 14 އެއް ވެސް، 12 އެއް ވެސް ނެތޭ. 9 އަށްވުރެ މަދުންވެސް ނަން ފޮނުވިދާނޭ އިނގޭތޯ. އެހެންވީމާ، އަޅުގަނޑުމެން އަދަދެއް ނިންމާ ކަމަށް ވަންޏާ އަދަދެއް ނިންމުމުގެ ކުރިން އެބަޖެހެއޭ ތި ބޭފުޅުން ގޮތެއް ނިންމަވަން މި 18 ނަމާ ދޭތެރޭގައި ލިބިފައި ހުރި ކޮމެންޓްސްތަކުގެ އަލީގައި ތިޔަ ބޭފުޅުން އުނިކުރައްވަން ބޭނުންފުޅުވާ ނަމެއް އޮތްތޯ ނުވަތަ ނޫންތޯ ތިޔަ ބޭފުޅުން އެބަޖެހެއޭ ނިންމަވަން. އެހެންވީމާ، އެހެން ނެތިއްޔާ ނެތް ކަމަށް ވެސް ނިންމަވާށޭ. އޮތިއްޔާ އޮތް ކަމަށް ވެސް ނިންމަވާށޭ. އޭގެފަހުންނެއް ނޫންތޯއޭ އަދަދެއް ކަނޑައެޅޭނީ. އެހެންވީމާ، އަޅުގަނޑު ބެލި ބެލުމުގައި 7 ބޭފުޅަކާ ބެހޭ ގޮތުން 4 ބޭފުޅަކު މިއޮތީ ކޮމެންޓު ކުރައްވާފައި ނެގެޓިވް ކޮމެންޓްސް. އެހެންވީމާ، އެ ނެގެޓިވް ކޮމެންޓްސްތަކުގެ އަލީގައި މި ތި ބޭފުޅުން އުނިކުރައްވަންޖެހޭ ނަމެއް އޮތިއްޔާ އެ ކަމާ ތި ބޭފުޅުން އޮބްޖެކްޓަރު އުނިކުރެއްވީމައޭ ދެން ނޫންތޯއޭ މި އަސްލު އަޅުގަނޑުމެން ހުށަހަޅަން ފެންނަ ނަންތައް އަންނާނީ. ދެން އެ ހުށަހެޅޭ ގޮތަށް އޮތް އަދަދުގެ ތެރެއިން މަޖިލީސް އަށް ރެކަމަންޑު ކުރާ ނަމެއް ނޫންތޯއޭ ނަންގަވަންވީ. އެހެންވީމާ، 18 އަށް ނިންމެވުމުގެ ކުރިން ތި ބޭފުޅުން ނިންމަން ޖެހޭނޭ ލިބިފައިހުރި ނެގެޓިވް ކޮމެންޓްސްތަކުގެ އަލީގައި ތި ބޭފުޅުން އުނިކުރަން ބޭނުންފުޅުވާ ނަމެއް މީގެތެރޭގައި އޮތްތޯ. އެހެންވީމާ، އެއެއް ނިންމަވަންވީ ނޫންތޯއޭ އަޅުގަނޑުގެ ވާހަކަ އަކީ. އެހެންވީމާ، އަޅުގަނޑު ފުރަތަމަ ރިޔާޟު ރަޝީދަށް ސާފުކޮށްދިނީ އަނެއްކާ ވެސް ރިޔާޟު ރަޝީދު. އާދެ، ދެން އޮތީ އިލިޔާސް ލަބީބު.  

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. ޢަބްދުﷲ ޔާމީނުގެ ވާހަކަފުޅުގައި ވިދާޅުވި ބޯޑުގައި ހިމެނަންޖެހޭ ފަރާތްތަކުގެ ވާހަކަ. ނޫނީ ބޯޑުގައި ތިބެން އެކަށީގެންވާ ފަރާތްތަކުގެ ވާހަކައޭ ޤާނޫނުގައި އޮތީ. އެހެނެއް ނޫން ޤާނޫނުގައި އޮތީ. ޤާނޫނުގައި އޮތީ ކަމާ ބެހޭ ކޮމިޓީން ދިރާސާކުރުމަށްފަހު ބޯޑަށް ޢައްޔަންކުރަން ފެންނަ ފަރާތްތަކުގެ ނަންތައް މަޖިލީހަށް ފޮނުވަންވާނޭ. ހިމަނަންޖެހޭ ފަރާތްތަކުގެ އެއް ނޫން ނޫނީ ތިބެން އެކަށީގެންވާ ފަރާތްތަކުގެ ވާހަކަ އެއް ނޫން އޮތީ. ބޯޑަށް ޢައްޔަންކުރަން ފެންނަ ފަރާތްތަކުގެ ވާހަކަ މީގައި މި އޮތީ. އެހެންވީމާ، އެތަންކޮޅު އަޅުގަނޑު ސާފު އެ ތަންކޮޅު އަޅުގަނޑަށް އޮޅޭ ގޮތަށް ވިދާޅުވެދެއްވީމާ އަޅުގަނޑު ދެން މި ޤާނޫނުން ފެންނަން އޮތް ގޮތުގެ ވާހަކަ މި ދަންނަވާލީ. ދެން މުޤައްރިރު ދެންމެ ވިދާޅުވެއްޖެ ތިމަންނަ ކޮންމެންޓުތައް ދިރާސާ ކުރެއްވިއިރު 4 ބޭފުޅުންގެ ނެގެޓިވް ކޮމެންޓްސްތަކޭ ހުރީ. ނެގެޓިވް ކޮމެންޓްސްތަކަށް ބަލާފައޭ އަޅުގަނޑުމެން ނަންތައް އުނި ކުރަންޏާ ކުރަންޖެހޭނީ. ދެން އަޅުގަނޑު ހިތަށް އަރަނީ 3000 އަށްވުރެ ގިނަ ކޮމެންޓުތައް ލިބިފައިވާއިރު މުޤައްރިރު މިހާރު 3000 ކޮމެންޓްސްތައް ކިޔުއްވާފައި އެ ހުރިހާ އެއްޗެއް ދިރާސާކުރައްވާފައި އެ ގޮތަށް ބެއްލެވި ބެއްލެވުމުން ފެނުނު ކޮމެންޓްސްތައްތޯއޭ ނޫނީ ރެންޑަމުކޮށް ބައްލަވާފައި ފެނުނު ނަންތަކެއްތޯ އެއީ. އެއީ އަޅުގަނޑަށް ހީވަނީ 3000 ތި ކިޔާލަން ވަގުތު ނަގާނެހެން ކޮމެންޓްސްތަކެއް ކިޔާލަން. ދެން އަޅުގަނޑުމެން ވެސް ބޭނުން ބަލައިލަން އެ 3000 ކޮމެންޓްސް. އޭރުން އަޅުގަނޑުމެން އެ ހުރިހާ އެއްޗެއް ބަލައިލީމާ އެނގޭނެ. ދެން އަޅުގަނޑަށް ހަމަ ޤަބޫލުކުރެވޭ ގޮތުގައި ޤާނޫނާ އެއްގޮތަށް އަޅުގަނޑުމެން ޢަމަލުކުރަންޖެހޭނެ. ދެން ޢަބްދުﷲ ޢަބްދުއްރަޙީމު ދެއްކެވި ވާހަކަފުޅަށް އަޅުގަނޑު ތާއީދު. ދައުލަތުގެ ބަންޑާރަ ނައިބެއް އެބަ އިންނެވި. އެެހެންވީމާ، މި ކަމުގެ ޤާނޫނީ ލަފައަކަށް އަހަން މި ވަގުތު ޖެހޭނީ ދައުލަތުގެ ބަންޑާރަ ނައިބު ކައިރިން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ދެންމެ އިލިޔާސް ލަބީބު ކުރިމަތިކުރެއްވި ސުވާލުގެ ޖަވާބުގައި އަޅުގަނޑު ދަންނަވަން އޮތީ ލިބިފައި ހުރި ކޮމެންޓްސްތަކުގެ ތެރެއިން މި ކެޓަގަރައިޒު ކުރީއޭ އެ ޕޮޒިޓިވް ކޮމެންޓްސް އާ ތާއީދުކޮށްފައި ހުރި ކޮމެންޓްސް އާއި ތާއީދުކުރުމުގެ ބަދަލުގައި އިދިކޮޅަށް ހުރި ކޮމެންޓްސް އާ ނެގެޓިވް ކޮމެންޓްސް އާ. ދެން އަޅުގަނޑެއް ނޫން ދެއްތޯ މި ކަންތައްތައް ކުރަނީކީ. ސެކެޓޭރިއަޓުން ކުރަނީ. އެ ބޭފުޅުން ރޭގެ ވަރަށް ދަންވަންދެން އެ މަސައްކަތް ކުރެއްވި. މި ހުރިހާ 3000 އެތައް އެއްޗެއް އެންޓަރ ކުރައްވާ އެ ކެޓަގަރައިޒު ކުރައްވާ އަދި އީމެއިލުކޮށް ތި ބޭފުޅުންނަށް އީމެއިލު ވެސް ކޮށްފައި އެ ނިންމާލާފައި އޮންނާނީ. އެހެންވީމާ، އޭގެތެރެއިން ނެގެޓިވް ކޮމެންޓްސް އޭ މިހާރު އަޅުގަނޑުމެން އިޝޫއަކަށް މި ނެގީ. އެއީ އަޅުގަނޑު އެ އެއްޗެހިތައް އައިސޮލައިޓު ކޮށްލީ އެ ބޭފުޅުންގެ ޒާތީ ކަންތައްތަކާއި އަމިއްލަ ދިރިއުޅުމާ ބެހޭ ކަންތައްތަކާ ބެހޭ ބައެއް ވާހަކަތަކާއި އެއްޗެހި ވެސް އެ އެއްޗެތީގައި ހުރީމަ، ހަމައެކަނި އެ ބޭފުޅުން ޕްރޮފެޝަނަލީ ކުރައްވާފައި ހުރި ކަންތައްތަކުގެ ވާހަކަ އެއް ނޫން އޭގައި ހުރީކީ. އެހެންވީމާ، އެގޮތަށް ހުރި ނެގެޓިވް ކޮމެންޓްސް މި އޮތީ ތި ބޭފުޅުންނަށް އަޅުގަނޑު ސެކްރެޓޭރިއަޓުން މެދުވެރިކޮށް އެކަން ކޮށްދީފައޭ. ދެން އެ 3000 އެތީގެ ތެރޭގައި އިތުރު ނެގެޓިވް ކޮމެންޓެއް ނޯންނާނެއެކޭ އަޅުގަނޑު ހަމަ ޔަޤީންކަމާ އެކު ދަންނަވާކަށް ނުކެރޭނެ. އެކަމަކު މި ހިރީ މީތި އިނގޭތޯ ހަމަ ކެޓަގަރައިޒް ކުރެވިފައި. ދެން އަޅުގަނޑު ޤަބޫލުކުރާ ގޮތުގައި ހަމަ އެއް ބަޔަކު ލިޔެފައި ސޮއިކޮށްލާފައި ހުރި އެތައް ބައިވަރު ކޮމެންޓްސް ވެސް އޭގެތެރޭގައި އެބަހުރި. އެ ކޯޑިނޭޓު ކުރެވިފައި. ކޯޑިނޭޓު ކުރެވިގެން އެކަހަލަ އެއްޗެހި މި ތަނަށް އަންނަނީ ވެސް ޢާއްމު ގޮތެއްގައި. އާދެ، އެހެންވީމާ، އިލިޔާސް ލަބީބުގެ އެ ސުވާލުތަކަށް އަޅުގަނޑަށް ޖަވާބު މި އެރުވުނީ. ދެން އަޅުގަނޑު ފުރުޞަތު މި އަރުވަނީ ނާޝިޒަށް…. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ ކޮމެންޓްސް އަށް ބިނާކޮށްފައި ނަމެއް އުނިކުރުމުގެ މި ޚިޔާލަކަށް އަޅުގަނޑަކަށް އެހާ ބޮޑަކަށް ތާއީދެއް ނުކުރެވޭ. އެއީ މި ނެގެޓިވް ކޮމެންޓްސްގެ އަލީގައި އަޅުގަނޑުމެންނަށް ކަމެއް ނިންމަން ބަލާއިރު މި ކޮމެންޓްސްގެ ޖެނުއިން ކަމާ ދޭތެރޭގައި ވެސް އަޅުގަނޑަށް ގައިމުވެސް ސުވާލު އުފެދޭ. އެހެނެއް ނޫން މިއީ ޖެނުއިން އެއްޗެއް ކަމަށް މުޤައްރިރު އަޅުގަނޑުމެންނަށް ޔަޤީންކަން އަރުވައިފިއްޔާ އަޅުގަނޑުމެން މީގެ އަލީގައި ކަންކަން ނިންމުމަށް އަޅުގަނޑަށް ވެސް ތާއީދު ކުރެވިދާނެ. އެހެންނަމަވެސް މިހާރު މިއޮތް އޮތުމަށް ބަލާއިރު އަޅުގަނޑަކަށް ޤަބޫލެއް ނުކުރެވޭ މި ކޮމެންޓްސްގެ އަލީގައި އަޅުގަނޑުމެންނަކަށް މި 18 ނަމުން ނަމެއް އުނިކުރަން އުނިކުރުން އެއީ ބުއްދިވެރި ކަމެއް ކަމަކަށް. އެހެންވެ އަޅުގަނޑު މި ދަންނަވަނީ މިހާރު ކޮމިޓީން ދިރާސާކޮށް ނިމިފައި މި އޮތް 18 ނަމަކީ މިއީ މިކަމަށް ހަމަ ޤާބިލު ބޭފުޅުންނޭ. އެހެންވީމާ، ދެން މި 18 ނަމުގެ ތެރެއިން 9 ނަމެއް ކަނޑައެޅުމުގެ ފުރުޞަތު މުޅި މަޖިލީހަށް ލިބެންޖެހޭނޭ. މަޖިލީހުން އެ ނިންމަވާ ނިންމެވުމެއް ނިންމަވަން އަޅުގަނޑުމެން މި ކޮމިޓީން ދެން އެ މައްސަލަ ފޮނުވާލުން ކަންނޭނގެ އެންމެ ބުއްދިވެރިކަމަކަށް ވާނީ. އެހެންވީމާ، އަޅުގަނޑު ހަމަ އަދިވެސް އެ ގޮތަށް ތާއީދުކުރާ ވާހަކަ ދަންނަވާލަން. ޝުކުރިއްޔާ. 

ކުޅުދުއްފުށި އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް ޤަބޫލުކުރާ ގޮތުގައި މަޤާމުގައި ހުންނަ މީހެއްގެ އުނިކަމެއް ވެސް ހުންނާނީ. މަޤާމަށް ނާންނަ މީހެއްގެ ހަމަ އެއްވެސް ކަމެއް ފެންނާކަށް ނުހުންނާނެ. އެހެންވީމާ، ވަރަށް ބޮޑަށް މުޤައްރިރު މީގެ މި ބޭފުޅުންނާ ބެހޭ ގޮތުން މި 4000 ބޭފުޅުން އެބަ އޮތް އެސް.އެމް.އެސްގެ ޒަރީޢާ އިން ފޮނުވާފައި މި ލިޔެކިޔުންތައް. ފޮނުވި އިރުގައި 7 ބޭފުޅުންގެ ރެކަމަންޑޭޝަނުގެ މައްޗަށް ބިނާކޮށް މުޤައްރިރު ވަކި މީހަކު މީގެން އުނިކުރަން ބޭނުންވެގެން އުޅޭ ވައްތަރުގެ ސިފަ އެއް މީގެން އެބަފެނޭ. އެއީ މި ތަނުގައި އެއްވެސް ބޭފުޅަކު އުނިކުރާ ވާހަކަ އެއް ވެސް ނުދައްކާ އިނގޭތޯ. އެހެންވީމާ، އަޅުގަނޑު ވަރަށް ބޮޑަށް އެކަން ފާހަގަކުރަން. އަޅުގަނޑު ޤަބޫލުކުރާ ގޮތުގައި މިތަނުގެ މި އުނިކުރަންޖެހޭ ވަރު ކަމެއް ވެއްޖިއްޔާ އެހެރީ ކޯޓުތަކާއި ހުރިހާ ތަންތަނެއް. އެ ތަންތަނަށް ވެސް މި މައްސަލަ ހުށަހެޅިފައި ހުންނަންޖެހޭނީ. ދެން އެކަން ހުށަނާޅާ މި މައްސަލަ މިތަނަށް ހުށަހެޅި މީހަކީ ވެސް ހަމަ މީނައާއި އެއްވަރުގެ ބަޚީލުވެފައި ހުރި ވަގެއް ހަމަ. އެއީ ކަނޑައެޅިގެން މީހެއްގެ އެ ވަރުގެ މައްސަލަ އެއް ވައްކަންކުރާކަން މިވެނި ކަންތައްތަކެއް އިނގޭ ކަމަށް ވަންޏާ އެބަހުރި ދައުލަތުން ކަނޑައަޅާފައި ހުރި މުއައްސަސާތަކެއް. އެ ތަންތަނަށް މިކަންތައްތައް ހުށަހަޅަންޖެހޭނީ. ހުށަނާޅާ މީހެކޭ މިކަން ކުރި މީހެކޭ ވެސް ހަމަ އެއްވަރު ވަނީ. އެހެންވީމާ، އަޅުގަނޑަކަށް މި ކަމެއް ޤަބޫލެއް ނުކުރެވޭ އިނގޭތޯ. ޝަރީޢަތަށް ސާބިތުވެފައި ހުންނަންޖެހޭނީ މި ކަންތައްތައް. މި 4000 މީހުންގެ ރެކޮމެންޑޭޝަން ފޮނުވި އިރުގައި މި ހަމަ މީހަކު އޭނައަށް ފެންނަ ޚިޔާލަކާއި ފިކުރެއްގެ މައްޗަށް ބިނާކޮށް މި ފޮނުވީމަ އޭގެ އަދަބު އަޅުގަނޑުމެންގެ ލިސްޓުން އެ މީހާ އަށް ލިބެންޖެހޭނެ ކަމަކަށް އަޅުގަނޑެއް ޤަބޫލެއް ނުކުރަން. ޝުކުރިއްޔާ. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑު ވެސް ޤަބޫލުކުރަނީ ހަމަ ކޮމެންޓެއް އެބަހުރި ރައްޔިތުންގެ މަޖިލީހުގެ ރައީސް ޢަބްދުﷲ ޝާހިދު ކަންނޭނގެ އަޅުގަނޑަށް ހީވަނީ. އެބަ އޮތް ޢަބްދުﷲ ޝާހިދު ކިޔާ ބޭފުޅެއް ވެސް ކޮމެންޓެއް ފޮނުއްވާފައި. ބޭފުޅަކާ ބެހޭ ގޮތުން. އެހެންވީމާ، މިކަހަލަ ގޮތަކަށް މި ކޮމެންޓުތައް އައިސްފައި ހުރީ އީމެއިލްގެ ޒަރިއްޔާ އިން ވެސް އެބަހުރި. ދެން ކާކު ކަމެއް، ހަމަ ކޮންމެ މީހަކަށް ވެސް އީމެއިލް އެޑުރެހެއް ހަދާފައި ކޮމެންޓު ފޮނުވިދާނެ. ދެން މި ފޮނުވިފައި ހުރި ކޮމެންޓުގެ ޞައްޙަކަން އަޅުގަނޑުމެން ނުބަލާ ހަމަ އޭގެ ދެލިގަނޑަށް އަޅުގަނޑުމެން ބަލައިގެން އަޅުގަނޑުމެން ޕަރސެޕްޝަނަށް ކަމެއް ކޮށްގެން ނުވާނޭ. އޭގެ ބަދަލުގައި އަޅުގަނޑުމެން އޭގެ ހަމަ ފުނަށް ވިސްނާފައި ބަލާފައި އެއީ ހަމަ ރަނގަޅު ވާހަކަތަކެއްތޯ އަޅުގަނޑުމެންނަށް ބެލިގެން އަޅުގަނޑުމެންނަށް ގޮތްތަކެއް ކަނޑައެޅެން ވާނީ. އެހެންވީމާ، އަޅުގަނޑަކަށް ޤަބޫލެއް ނުކުރެވޭ އެ ކަމެއް. އެހެންނަމަވެސް، މުޤައްރިރުގެ ވާހަކަފުޅުގެ ރޫޙަށް ބަލައިލާއިރު އެބަ އެނގޭ އަޅުގަނޑުމެންނަށް ނަންތަކެއް އުނިކުރެވިދާނެކަން މިހާރު. އެހެންވީމާ، މީގައި އަޅުގަނޑުމެންނަށް ކޮމިޓީން ބޯޑަށް ހިމަނާނެ 9 ނަންފުޅު އަޅުގަނޑުމެންނަށް ފޮނުވިދާނެ ކަމަށް މި ކޮމެންޓުތަކުގެ މައްޗަށް ދިރާސާކޮށް ބަލާހަދާފައި ވިސްނާފައި. އެހެންވީމާ، އަޅުގަނޑަށް ފެނޭ ކުޑަ ކޮމިޓީއެއްގައި ނަމަވެސް މި އެއްޗިހި އެ ކުޑަކޮށް ދިރާސާކޮށް ހަދާފައި އަޅުގަނޑުމެންނަށް ފެންނަ ގޮތެއް އަޅުގަނޑުމެން ކަނޑައަޅަން. ދެން އަޅުގަނޑުމެންނަށް މި ޤާނޫނުގައި ދުވަހެއް ކަނޑައަޅާފައި އޮތްކަން ވެސް އަޅުގަނޑުމެންނަށް އެބަ އެނގޭ. އެހެންނަމަވެސް، އެ ދުވަސް ފަހަނައަޅާ ދިއުމަށް ވުރެ އަޅުގަނޑަށް މާ ރަނގަޅު ފަހަނައަޅާ ގޮސްފާނެތީ އަޅުގަނޑުމެން ގޯސްކޮށް މިކަން ކުރުމަށް ވުރެ އަޅުގަނޑަށް މާ ރަނގަޅު އަދި ދުވަސްކޮޅެއް ލަސްވެގެން ނަމަވެސް ރަނގަޅަށް މިކަން ކުރެވުން. އެއީ އަޅުގަނޑަށް މާ ބޮޑަށް އެދޭ ކަމެއް. ދެން، ޗުއްޓީ ތެރޭގައި ވެސް އަޅުގަނޑުމެން މި ކޮމިޓީ ބެއްވުމަށްޓަކައި މުޤައްރިރަށް އަޅުގަނޑު ދެންނެވިން އެމް.ޑީ.ޕީ ގެ ފުރިހަމަ ތާއީދާއި ސަޕޯޓު ލިބޭނޭ މި ކޮމިޓީ ބޭއްވުމަށްޓަކައި. ދެން އެހެންނަމަވެސް ޕީ.އޭ ވެސް ދެއްވި ކަންނޭނގެ ސަޕޯޓު. އެކަމަކު ޑީ.އާރު.ޕީ ގެ ސަޕޯޓު ނުލިބިގެން ކަންނޭނގެ ނުބޭއްވުނީ ކޮމިޓީގެ ބައްދަލުވުންތައް. އެހެންވީމާ، ކޮންމެވެސް ގޮތެއް ވެގެން ނުބޭއްވުނު. އަޅުގަނޑަށް ޔަޤީން ޤައުމީ ޕާޓީން ވެސް ދެއްވާނެކަން އެ ސަޕޯޓު. އެހެންވީމަ، ލޭބަރ ޕާޓީން ވެސް ދެއްވާނެ. އެހެންނަމަވެސް، އަޅުގަނޑަށް ލޭބަރ ޕާޓީ އަކީ މިހާރު އަޅުގަނޑުމެން ޕާޓީ އާއި އިއްތިހާދުވެފައި އޮތް ޕާޓީ އެއް. ލޭބަރ ޕާޓީ ބޭނުންވާ ގޮތަށް އަޅުގަނޑުމެން މި ހިންގަނީ އަޅުގަނޑުމެންގެ ޕާޓީ. އެހެންވީމާ، އަޅުގަނޑު ދަންނަވާލަން މި ބޭނުންވާ ކަމަކީ މި ކަމަށް ނެތޭ އިސްކަން ދެވިފަ އެއް. އިސްކަންދީގެން އަޅުގަނޑުމެން ނިންމަން މަސައްކަތް ކުރި ނަމަ އަޅުގަނޑުމެންނަށް ޗުއްޓީތެރޭގައި ވެސް ނިންމުނީހޭ. އެކަމަކު މިއަދު އަޅުގަނޑުމެން ހަމަ އެންމެން އައިސް ތިބެން މި ތާނގައި ވަގުތުން ވަގުތަށް މިކަން ނިންމޭ ވަރަށް ވުރެ ބޮޑު ކަމެއްކަން މިހާރު ހުރިހާ ޢިއްޒަތްތެރި މެންބަރުންގެ ވާހަކަފުޅުން އެނގިއްޖެ. ދެން 3000 ކޮމެންޓަށް ބަލައިލާއިރު އެންމެ ބޭފުޅަކު އެބަ އޮތް ގާތްގަނޑަކަށް 6 ޕޭޕަރ ރީމު ފޮޓޯ ކޮޕީ ހައްދަވާފައި އެއް ސިޓީ އެއް ލާފަައި. އަޅުގަނޑު ކުޑަކޮށް ކޮމެންޓުތައް ބަލައިލި އިރު. ހަމަ އެއް ސިޓީ ހަމައެކަނި އެޑްރެހާއި ނަމާ އެކަނި މި ބަދަލުވަނީ ކޮންމެ މީހެއްގެ. ހަމަ އެއް ސިޓީ އޭނަ އަކީ ޤާބިލު މީހެއް ކަމާއި އިޖުތިމާޢީ މަސައްކަތްކުރާ މީހެއް ކަމަށް ބަޔާންކޮށްފައި އެންމެ ބޭފުޅެއް. އެހެންވީމާ، އޭގައި އެބަ އުޅޭ ކަންނޭނގެ ގާތްގަނޑަކަށް ދޮޅުހާހެއްހާ ސިޓީ އޭނަ ލާފައި. ސިޔާސީ ޕާޓީ އެއް އުފެދޭ ވަރަށް އޭނަ އެބައޮތް ފޯމު ހުށަހަޅާފައި. އެހެންވީމާ، އެގޮތަށް ބަލާއިރުގައި ދެން މިހެން އައިސްފައި އޮތް ކޮމެންޓެއްގެ މައްޗަށް ބަލާފައި އަޅުގަނޑުމެން ހަމަ މި ވަގުތު މިތާ ތިބެފައި ހަމަ ބްލައިންޑުލީ އަޅުގަނޑުމެންނަކަށް ނޯންނާނެ ނަމެއް އުނިކުރެވޭކަށް. އެހެންވީމާ، އަޅުގަނޑުމެން އިންފޯމް ޑިސިޝަނެއް ނަގަން އެބަޖެހޭ. މިކަން ނެގުމަށްޓަކައި ވަގުތު ބޭނުންވޭ. އެހެންވީމާ، އަޅުގަނޑުމެންނަށް ވަކި ދުވަހެއްގެ ކުރިން މަޖިލީހުގެ ތަޅުމަށް މީތި، މިހާރު މިއަދު ކަންނޭނގެ އަޅުގަނޑަށް ހީވަނީ މުއްދަތު ހަމަވާނީ ދެއްތޯ. އެހެންވީމާ، މާދަމާ ހުށަހެޅިޔަސް ކޮންމެ ގޮތެއް ވިޔަސް އަޅުގަނޑުމެން މި އޮތީ ޤާނޫނާއި ޚިލާފުވެފައި. އެހެންވީމާ، އޭގައި އަދި ހަފްތާ އެއް ވިޔަސް ޤާނޫނާއި ޚިލާފުވެފައި އޮންނާނީ. އެހެންވީމާ، އިތުރަކަށް ޤާނޫނާ ޚިލާފުވެވޭނެ ކަމަކަށް އަޅުގަނޑެއް ޤަބޫލެއް ނުކުރަން. އެކަމަކު މި ކުރާ ކަންތައް ރަނގަޅަށް ކުރުން އެއީ ވަރަށް މުހިއްމު ކަމެއް ކަމަށް އަޅުގަނޑަށް ފެންނަނީ. އެހެންވީމާ، ހަމަ އަޅުގަނޑަށް ފެނޭ ކުޑަ ކޮމިޓީ އެއް ހުރިހާ ޕާޓީތަކެއް ނިސްބަތްވާ ގޮތަށް ނަގައިގެން ރިޔާޟު ރަޝީދު ފަދަ އިންޞާފުވެރި ބޭފުޅެއްގެ ދަށުން އެ ކަންތައްތައް ބެލެން. އެއީ ރިޔާޟު ރަޝީދު އެކަނި އޮންނާނީ އިނާމެއް ލިބިފައި އިންޞާފުކޮށްގެން، އެހެންވީމާ. އެހެންވީމާ، ދަނޑުމަތީގައި ވެސް. އެހެންވީމާ، އެ ބޭފުޅެއްގެ މުޤައްރިރު ކަމުގައި ކުޑަ ކޮމިޓީއެއް ބާއްވައިގެން މި ބަލަން ފެނޭ. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، މިހާރު ޚިޔާލުތައް ހުރި ގޮތުން ތި ބޭފުޅުން ތި ބުރަވެ ވަޑައިގަންނަވަނީ ލިބިފައި އޮތް ކޮމެންޓުތަކަށް ރިޢާޔަތްކޮށްފައި ނަންތައް އުނި ނުކުރާ ގޮތަށް ކަމަށް އަޅުގަނޑަށް ޤަބޫލުކުރެވެނީ. އެއީ މިދެންނެވީ ކޮމެންޓުތަކަށް ބަލާފައި އެ ކޮމެންޓުތަކުގެ ސަބަބުން އުނިކުރުމަކީ ތި ބޭފުޅުންނަށް ފެނިވަޑައިގަންނަވާ ގޮތެއް ނޫން ކަމަށް. އެހެންވީމާ، އަޅުގަނޑު ހަމަ މިކަން ކުރުކޮށްލެވިދާނެ. ދެން މި ސަބް ކޮމިޓީ އަށް ފޮނުވާ މި ކަންތައްތައް ކުރުމަށް އިތުރު ވަގުތު ހޭދަކުރުމުގެ އެއްވެސް މާނަ އެއް ނެތް. ސަބަބަކީ އަޅުގަނޑުމެން މި ތިބީ ނިންމޭނެ ފަދަ މަރުޙަލާއަކަށް އާދެވިފައި މިހާރު. އެހެންވީމާ، އަޅުގަނޑު ބޭނުންވޭ މި ނިމޭ ކަހަލަ ގޮތަކަށް ތި ބޭފުޅުން މިކަން ބައްޓަންކޮށްދެއްވުން. ރިޔާޟު ރަޝީދު، ދެން ޙަމްޒާ. އާދެ، ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

އާދެ، އަޅުގަނޑަށް ޤަބޫލުކުރެވެނީ އަޅުގަނޑުމެން އެއްވެސް ކަމެއް ދެން އެހާ އިންޞާފުވެރި އެއް ނޫން ކަންނޭނގެ މުޤައްރިރު ބޮލުގައި އަޅުވާކަށް. މި އޮންނަ ޕްރޮސީޖަރަކީ 18 ނަމެއް އައުމަށްފަހު ދެން ރައްޔިތުންގެ ކޮމެންޓަށް ހުޅުވާލުން. ރައްޔިތުންގެ ކޮމެންޓު މި އޮތީ އައިސްފައި. އެހެންވީމާ، އެވާހަކަ މުޤައްރިރު އެބަޖެހޭ މިތާ ވިދާޅުވަން. ދެން ރައްޔިތުން ކޮމެންޓު އައިމަ އޭގެތެރެއިން ފީ ހޮވާފައި ނެގެޓިވް ކޮމެންޓްސް ހުރި އެއްޗިހި ހަމަ މިތަނަށް އަންނަންވެސް ޖެހޭ. ދެން އޭގެ އަލީގައި އަޅުގަނޑުމެން މި ކުރަންޖެހޭ ކަމަކީ ކޮންމެހެން މުޤައްރިރު ވިދާޅުވީމަ އެއް ނޫން. އެކަމަކު އޭގެ އަލީގައި އަޅުގަނޑުމެން ކުރަން މި ޖެހޭ ކަމަކީ އެ ކޮމެންޓުތަކަކީ އެހާ އޯވަވ ވެލިއު ނެތް އެއްޗިހިތަކެއް ކަމަށް އަޅުގަނޑުމެންނަށް ޤަބޫލުކުރެވޭ ކަމަށް ވަންޏާ އެ 18 ނަމުން އަނެއްކާވެސް ކޮންމެހެން މަދުކުރަން ލާޒިމު ނަމެއް އޮތިއްޔާ މަދުކުރުން. އެހެންނަމަވެސް، މި ތަނުގައި ވާހަކަފުޅު ދެއްކެވި ހަމަ ހުރިހާ ބޭފުޅުން ވެސް މި ވާހަކަފުޅު ދައްކަވަނީ މި އައިސްފައި ހުރި ލިޔުންތަކުގެ ޞައްޙަކަން ނެތް ކަމާ ދޭތެރޭގައި އިނގޭތޯ. އެހެންވެއްޖެ ކަމަށް ވަންޏާ މިއަށް ބަލައިގެންނެއް 18 ނަމުން ނަމެއް އުނިކުރެވިދާނެ ކަމަކަށް އަޅުގަނޑެއް ޤަބޫލެއް ނުކުރަން. މިހާތަނަށް ވާހަކަފުޅު ދެއްކެވި ހުރިހާ ބޭފުޅުން ވާހަކަފުޅު ދެއްކެވީ އެ ގޮތަށް. ދެން އަނެއްކާ ޞައްޙަ ނޫން ލިޔުންތަކެއް މިތަނަށް އައިސްފިއްޔާ ކުޑަ ކޮމިޓީ އެއް ނަގައިގެން ވެސް ކުރެވޭނެ މަސައްކަތެއް އޮންނާނެ ކަމަކަށް އަޅުގަނޑަކަށް ނުފެނޭ. އޭގެ މާނައަކީ މުޅި ޕްރޮސެސްގެ ކްރެޑިބިލިޓީ އާ ބެހޭ ގޮތުން އަޅުގަނޑުމެންނަށް މި ސުވާލު އުފެއްދެނީ. އެހެންވީމާ، އަޅުގަނޑު ހުށަހަޅަން މިހާރު އައިސް މިއޮތް ނެގެޓިވް ކޮމެންޓްސް، މުޤައްރިރު އަޅުގަނޑުމެން ބަލައިލަން ފޮނުއްވި ނެގެޓިވް ކޮމެންޓްސް އަލީގައި އެއްވެސް ބޭފުޅަކު އުނި ނުކޮށް އެ ހަމަ 18 ނަން މަޖިލީހުގެ ކޮމިޓީ އަށް ދިއުމަށްޓަކައި އެއާ ދޭތެރޭގައި މި ކޮމިޓީން ގޮތެއް ނިންމުމަށް ވޯޓަކަށް އައްސަވަން އަޅުގަނޑު ހުށަހަޅަން. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު ވެސް ޣަފޫރު ހަމަ ފާހަގަކުރެއްވިހެން މިހާރު މި ފޮނުވާފައި މިހިރަ ކޮމެންޓްސްތަކަކީ އެއީ އަޅުގަނޑުމެން ބަލައިގަންނަންޖެހޭ ވަރުގެ އެއްޗިއްސެއް ވެސް ނޫން. އެއީ ކޮމެންޓްސް ޙަޤީޤަތުގައި ބޭނުންވީ އޭނަ އަކީ، މީހަކު ވައްކަންކުރޭތޯ ބަލާކަށް ނޫން. އަދި އޭނަގެ ހުރި ފާޅުކުރަންނުޖެހޭ ޚިޔާލުތަކެއް ހޯދާކަށް ވެސް ނޫން. ދެން އަޅުގަނޑުމެން އޮތީ ކޯޓުތަކުން ވެސް މި ބޭފުޅުންނާ ބެހޭ ގޮތުން ހޯދަންޖެހޭ މަޢުލޫމާތު އަޅުގަނޑުމެން ހޯދާފައި އޮތީ. އެހެންވީމާ، ކޮންމެހެން މައްސަލައެއްގެ ތަޙްޤީޤުކުރަން ފޮނުވި އެއްޗިހިތަކުގެ އަލީގައި އެކަން އޭނަ ކުރިތޯ ނުކުރޭތޯ އެކަން ތަޙްޤީޤުކުރާކަށް އަޅުގަނޑުމެންނަކަށް ނުޖެހޭ. އެހެންވީމާ، ޢިއްޒަތްތެރި ހުރިހާ މެންބަރުން ވެސް އެ ވިދާޅުވީ ކޮންމެހެން މި ކޮމެންޓުތަކަކީ މިއީ އިތުރަކަށް ދިރާސާކޮށްގެން އެ ރައްދުވާ ފަރާތުން ޑިސްކޮލިފައި ކުރުމަށް އޮތް ޤާނޫނީ އަދި ޞައްޙަ އެއްވެސް އެއްޗެއް ކަމަކަށް ޤަބޫލެއް ނުކުރެވެއޭ. އެހެންވީމާ، އަޅުގަނޑަށް ވެސް އެ ގޮތަށް ޤަބޫލުކުރެވެނީ، ހަމަ ތާއީދު ކުރެވެނީ ވެސް. އެހެންވީމާ، ޔާމީނު ވެސް އެ ފާހަގަކުރެއްވި ހެން ހަމަ އަޅުގަނޑު ވެސް ތާއީދުކުރަން މި ކޮމެންޓްސްތަކަކީ އަޅުގަނޑުމެންގެ އަމިއްލަ މައުލޫމާތުތަކެއްގެ ގޮތުގައި އަޅުގަނޑުމެންނަށް އޭތި ލިބިއްޖެ. ބަލައިގެންފިން. އެހެންވީމާ، އެގޮތަށް އެ މައުލޫމާތުތައް އަޅުގަނޑުމެން އަތުގައި އެބަހުރި.  އެހެންވީމާ، އެއާއެކުގައި އެ މައުލޫމާތުތަކަކީ އަޅުގަނޑުމެންނަށް ލިބިފައި ހުރި މައުލޫމާތު ކަމަށް ބެލުމަށްފަހުގައި މި ހަމަ މިހާރު ހުށަހެޅިފައި އޮތް ގޮތަށް މިކޮމިޓީން މި މަސައްކަތް ނިންމާ މިހާރު އެ އޮތް ގޮތަށް ވޯޓަށް އަހައިގެން ނޫނިއްޔާ މުޤައްެރިރު ކުރިން ވިދާޅުވެއްޖެ އުނިކުރައްވަން ބޭނުންފުޅުވާ ކަމަށް ވަންޏާ އެ ބޭފުޅަކު އުނިކުރެއްވީމާ، ދެން އޮތް ބާކީ ހުރި މީހުންނަކީ ފްލޯ އަށް ފޮނުވަންެޖެހޭ މީހުންނޭ. އެ ގޮތަށްވެސް ނިންމިދާނެ. އެހެންވީމާ، އެ ނިންމަވާ ގޮތަކަށް މިކަން ނިންމުމަކީ އެއީ އަޅުގަނޑުމެން ކުރަންޖެހޭ. ދެން ނަޝީދު ފާހަގަކުރައްވައިފި ތިމަންނަމެން މި ތިބީ ޤާނޫނާ ޚިލާފުވެފައޭ. ދެން އިތުރަކަށް ވާނެ އެއްޗެއް ނެތޭ. ދެން އެކަމަކު އެހެންނަމަވެސް މިއަދަކީ އަޅުގަނޑުމެން މަޖިލީހުގެ ރަސްމީ މަސައްކަތަށް ބަންދު ދުވަހެއް. ދެން މިއަދު ނިންމާފައި ފޮނުވުނަސް މާދަމާ މީތި އެޖެންޑާ ކުރެވިއްޖެ ކަމަށް ވެއްޖިއްޔާ އަޅުގަނޑުމެންނަށް ވީހާވެސް އަވަހަކަށް މީތި ނިންމުނީ. ދެން މި ލަސްވެގެން ދިޔަ ލަސްވުމަކީ އެ ވެދާނެ ޑީ.އާރު.ޕީ އާއި އެމް.ޑީ.ޕީ އާ އަދި ދެންތިބި ޕާޓީތައް ވެސް އެވަގުތުގައި މަޖިލީހުގެ ހުރިހާ ޢިއްޒަތްތެރި މެންބަރުން ތިއްބެވީ ޗުއްޓީގައި. އެހެންވީމަ ޗުއްޓީގައި ތިއްބަވައިގެން ބައެއް ކޮމިޓީތަކުގެ މަސައްކަތްތައް ކުރެއްވި. އެކުޅަދާނަކަން އެ ޤާބިލުކަން އެކަން ހުރި ބޭފުޅުން. ދެން އަޅުގަނޑުމެންގެ މި ބަންދު ތެރޭގައި ރައީސް އާއި ނައިބު ރައީސް ވެސް މަޖިލީހުގެ ރައީސް އާއި ނައިބު ރައީސް ވެސް ޗުއްޓީގައި ޢާއިލާ ކައިރީގައި ރާއްޖެ އިން ބޭރުގައި އުޅުއްވަނީ. އެ ބޭފުޅުންގެ ދިރިއުޅުއްވުމުގެ ކަންތައް މިހާރު ހުންނަނީ ރާއްޖެއަކު ނޫން. އެހެން މިހެން އަންނަ ހުރިހާ ބަންދެއްގައި އެ ބޭފުޅުން އެބަ ވަޑައިގަންނަވާ. އެހެންވީމަހެން އަޅުގަނޑަށް ހީވަނީ މިހާރުވެސް މިއަދުވެސް އިނާޔަތްތަކުގެ ވާހަކަދައްކަވައިފި. އެހެންވީމާ، ފަހަރެއްގައި އިތުރު 2 ބޭފުޅަކު ރާއްޖެ އިން ބޭރަށް ވަޑައިގަންނަވާތީ އެ ބޭފުޅުންނަށް ވެސް އިނާޔަތް ދޭން މި ކޮމިޓީގެ މައްޗަށް ލާޒިމުކޮށްފައި މިހާރު މި އޮތީ. އެހެންވީމާ، އަޅުގަނޑުމެން އަޅުގަނޑު އެ ކަމާ ކަންބޮޑެއް ނުވޭ. ދެން އެހެންނަމަވެސް ޤާނޫނުއަސާސީގެ 102 ވަނަ މާއްދާ އަށް ރިޢާޔަތްކޮށްގެން އަޅުގަނޑުމެންނަށް އެއްވެސް ނިންމުމެއް އިނާޔަތެއް ދެން ދޭން ނިންމޭނީ. އެ މައްސަލަ އެއް ނޫން އަދި މި އޮތީކީ އެއް. އެހެންނަމަވެސް އެ ވާހަކަ ދައްކާލީ މިއަދު.  

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ހިތުން މުޅި އަޅުގަނޑުމެން ވާހަކަ މުޅިން ބަދަލުވެއްޖެ. އަޅުގަނޑުމެންގެ ރާގު މުޅިން ބަދަލުވެއްޖެ. އެހެންނަމަވެސް އަޅުގަނޑު ދަންނަވަން މި އުޅެނީ 9 މެންބަރުންނޭ އަޅުގަނޑުމެން މި ރެޑިއުސްކުރަން އެބަޖެހޭ މިހާރު. މިހާރު އަޅުގަނޑުމެން ސުވާލު އުފައްދަން އެބަޖެހޭ ރައްޔިތުން އެއަށް ފާޑުކީމާ، ނަންތައް އިޢުލާންކުރުމުން ފާޑުކީމާ، ދެން އަޅުގަނޑުމެން ކުރަންޖެހެނީ ކޮން މަސައްކަތެއްތޯ. އަޅުގަނޑުމެން އެބަޖެހޭ މަސައްކަތްތަކެއް ކުރަން. އަޅުގަނޑު ޤަބޫލުކުރާ ގޮތުގައި 12 ވަނަ މާއްދާގައި އެ ބުނެފައިވާ ގޮތުން އާދެ، އަޅުގަނޑު ހަމަ ޤަބޫލުކުރަން އަޅުގަނޑުމެން 9 ނަން ފޮނުވުމަށްފަހުގައި މަޖިލީހުން އެ 9 ނަން އަދި 1 ނަންވެސް ފާސްކުރެވިދާނެ ހުރިހާ ނަމެއްވެސް ރިޖެކްޓު ކުރެވިދާނެ. އެހެންނަމަވެސް އެއަކަށް އަޅުގަނޑުމެން އެއްވެސް ސުވާލެއް ނުއުފައްދަން. މަޖިލީހުގައި އެބަ އޮތް އެބާރު މަޖިލީހުގައި އޮތް ކަމެއް އަޅުގަނޑުމެންނަށް އެއްގޮތަކަށްވެސް ނިގުޅައިނުގަންނަން. އެ ގޮތަށް  ޚިޔާލު ފާޅުކުރެއްވުމަކީ އަޅުގަނޑު ދަންނަވާނީ އަޅުގަނޑުގެ ޚިޔާލާ ތަފާތު ޚިޔާލެކޭ. އަޅުގަނޑުގެ ޚިޔާލަކީ ހަމަ މަޖިލީހަށް އެބަ އޮތޭ ބާރު އަޅުގަނޑުމެން 9 ނަން ފޮނުވީމާ، އެ 9 ނަން ބަލައި ނުގަތުމުގެ. އަޅުގަނޑުމެން މަޖިލީހަށް ޑިކްޓޭޓެއް ނުކުރަން ކިހިނެއް ކަމެއް. އަދި އެކަން ވަރަށް ރަނގަޅަށް މި 12 ވަނަ މާއްދާ އިން ވެސް ސާފުވެގެން އެބަދޭ. 12 ވަނަ މާއްދާގައި ވަރަށް ސާފުކޮށް ބުނެފައި އެބަ އޮތް މަޖިލީހުން ފާސްކުރާ ނަންތައް އެއީ 9 ނަމަށް ވުރެ މަދުވެއްޖިއްޔާ އަލުން އެ ނަންތައް އިޢުލާން ކުރެވިދާނެ ކަމަށް. އެހެންވީމާ، މި ތާނގައި ބައެއް މެންބަރުން މިސާލަކަށް އެބަ ހުށަހަޅުއްވާ އަޅުގަނޑުމެން މި ހުށަހަޅާ ގޮތަށް 9 ނަން ފޮނުވައިފިއްޔާ އަޅުގަނޑުމެންނަށް މަޖިލީހަށް މަޖުބޫރުކުރެވެނީ. އަޅުގަނޑު އެ ޚިޔާލާ ތަފާތު. ހަމަ މަޖިލީހުގައި އޮތް ޑިސްކްރޭޝަނަކަށް އަޅުގަނޑުމެން އަޅުގަނޑުމެން މަޖިލީހަށް 9 ނަން ފޮނުވަނީ ދިރާސާ ކުރުމަށްފަހު މަޖިލީހުގެ މަސައްކަތް ފަސޭހަކުރުމަށްޓަކައި. ދެން އަޅުގަނޑުމެންނަށް ފޮނުވިދާނެ ގޮތެއް އެބަ އޮތް އަޅުގަނޑުމެންނަށް އެ 9 ނަން ރެކޮމެންޑު ކުރުމަށްފަހުގައި އަޅުގަނޑުމެންނަށް ދެން ފޮނުވިދާނެ 18 ނަމުގެ ތެރެއިން 9 ނަން އަޅުގަނޑުމެން ޤަބޫލުނުކުރީ ކީއްވެގެންތޯ. މިސާލަކަށް ބޭނުންފުޅިއްޔާ. އެކަމަކު އަޅުގަނޑުމެން ޖެހޭނީ އަޅުގަނޑު ދަންނަވާނީ ހަމަ 12 ވަނަ މާއްދާ ހަމަ ވަރަށް ސާފޭ. ކަޑައެޅިގެން ބޯޑަށް ޢައްޔަންކުރަން ފެންނަ އަދަދެއް ފޮނުވާށޭ. އެހެންވީމާ، މީގައި ސާފުކޮށް ދަންނަވަންޖެހޭ ވާހަކަ އަކީ އެގްޒެކެޓިވް ނަންތައް ފޮނުވައިގެން މަޖިލީހުން ދިރާސާ ކުރުމަށްފަހު ފްލޯގައި ވޯޓުލާ ލުމަކީ މުޅިން ތަފާތު ޕްރޮސެސް އެކޭ. މިހާރު އަޅުގަނޑުމެން ހުރިހާ ކަމެއް މި ކުރަނީ މަޖިލިސް ތެރޭގައޭ. މަޖިލިހުންނޭ މި ކުރަނީ. އާދެ، މަޖިލީހުގެ ގަވާއިދު އަޅުގަނޑުމެން ގަވާއިދު ފޮތުގައި މަޖިލިސް އަކީ ކޮބައިތޯ ބަލައިލިއިރުގައި މި އޮންނަނީ މަޖިލީހަކީ ޤާނޫނުއަސާސީގެ 70 ވަނަ މާއްދާގައި ބުނެފައި އޮންނަ މަޖިލީހޭ. ޤާނޫނުއަސާސީގެ 70 ވަނަ މާއްދާގައި ބުނެފަ އެއް ނެތް މަޖިލީހުގެ ކޮމިޓީ އަކީ މަޖިލިސް އެއް ނޫނޭ. އެހެންވީމާ، މަޖިލިސް އަޅުގަނޑުމެން މި ކިޔަނީ ކުޑަ ކޮމިޓީ އަށް ލިބިގެންވެއޭ ކޮމިޓީ އަށް ލިބިގެންވާ ބާރު. އަޅުގަނޑުމެން ކޮމިޓީތަކުގެ މުޤައްރިރުންނަށް ބާރުތައް ދީފައި ކުރީގައި ޤާނޫނުއަސާސީ ކުރީގެ ގަވާއިދާ ޚިލާފަށް މި ޤާނޫނުއަސާސީ އާ މި ޤާނޫނު މި ގަވާއިދުގައި ބާރުތައް ކޮމިޓީގެ މުޤައްރިރުންނަށް ދީ ކޮމިޓީތައް މަސައްކަތް ކުރުމަށްޓަކައި. އެހެންވީމާ، އެއްގޮތަކަށްވެސް މިތާގައި ބައެއް ޢިއްޒަތްތެރި މެންބަރުން އެ ހުށަހަޅުއްވާ ހުށަހެޅުއްވުން ކޮމިޓީން މަޖިލީހުގެ ބާރުނަގަނީއޭ. ކުރީ ދުވަހު ވެސް އަޅުގަނޑު ކަމެއް ނިންމާލެވެން ވެސް އޮތް ކަމަށް ހުށަހަޅޭ.  މަޖިލިސް ކޮމިޓީ އޮފް ދަ ހޯލް ހައުސް އެއަކަށް ވެސް ތާއީދެއް ނުލިބޭ. ހަމަ 11 ދާންވީ. މަޖިލީހުން އެކަންކަން ކުރާކަށް ވަގުތައް ނިންމާލެވެން އޮތް ކަމެއް އެ ކަމަކީ ވެސް. އެކަމަކު އެހެންވީމާ، އަނެއްކާ ދަންނަވަން މި އުޅެނީ އަޅުގަނޑުމެން އެބަޖެހޭ މަޖިލީހުގެ މަސައްކަތް ކުރުމަށް މަސައްކަތް ފަސޭހަކުރުމަށްޓަކައި އަޅުގަނޑުމެން. އަޅުގަނޑަށް ހަމަ ފެންނަނީ މި ކޮމިޓީން ކޮންމެ ޕްރޮސެސް އެއް ބޭނުންކޮށްގެން ވެސް 9 ނަން އެ ތަނަށް އަނބުރާ ފޮނުވަން. ހަމަ ފޮނުވުމަށްފަހުގައި 9 ނަމަށް ވޯޓުލާ ގޮތަށް ހަމަޖެއްސުން. އެހެންވީމާ، އެ ގޮތަށް އަޅުގަނޑު ދަންނަވާނީ ހަމަ ބޯޑަށް ކަނޑައަޅަންޖެހޭ އަދަދޭ އަޅުގަނޑުމެން ފޮނުވަންޖެހޭނީ. އެ 9 ނަން އަޅުގަނޑުމެން ރެޑިއުސް ނުކޮށް ފޮނުވުމަކީ މި ކޮމިޓީ ވާ އިހުމާލޭ. މިކޮމިޓީން އެ ފޮނުވި ކޮމެންޓްސްތަކަށް ކޮން މަސައްކަތްތަކެއްތޯ ކުރީ 18 ނަން ފޮނުވައިފިއްޔާ. އެހެންވީމާ، ބައެއް މެންބަރުން އެ ވިދާޅުވަނީ 18 ނަން ރެޑިއުސް އެއް ވެސް ނުކުރެވޭނޭ. މުޤައްރިރު ވިދާޅުވެއްޖެ ނޫނެކޭ ބަލާފައޭ ރެޑިއުސްކޮށްފައި 9 އަށް. އަޅުގަނޑު މި ހުށަހަޅަނީ އިލިޔާސް ހުށަހެޅުއްވި ގޮތަށް އަޅުގަނޑު ދަންނަވާނީ 9 ނަމޭ އަޅުގަނޑުމެން ފޮނުވަންޖެހޭނީ. ދެން އެ ރެޑިއުސް އެ އަކަށް ވެސް 9 އަށޭ ރެޑިއުސް ކުރަންޖެހޭނީ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، މިހާރު ހަމަ ގިނަ ވާހަކައަކީ ތަކުރާރުވާ ވާހަކަ އެއް. އެހެންވީމާ، އަޅުގަނޑު ގަސްތުކުރަނީ އިތުރަށް އެދިވަޑައިގެންފައި އޮތް މެންބަރުންނަށް ފުރުޞަތު އަރުވާފައި މި ކަމާ ބެހޭ ގޮތުން ގޮތެއް ނިންމަން. އެންމެ ފުރަތަމަ ނޮޅިވަރަމް ދާއިރާގެ ޢިއްޒަތްތެރި މެންބަރު މުޙައްމަދު ނަޝީދު ދެން ނާޝިޒު. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑު ބަންޑާރަ ނައިބުގެ ލަފާފުޅެއް ހޯދުމަށްޓަކައި ހުށަހަޅުއްވާފައިވާ ހުށަހެޅުއްވުމަށް ތާއީދުކުރަން. ޢަބްދުﷲ ޢަބްދުއްރަޙީމު ހުށަހެޅުއްވުމަށް. އަދި ރިޔާޟު ވެސް އެ ހުށަހެޅުއްވި ގޮތަށް ހުށަހަޅުއްވާފައި ވާތީ އެ ހުށަހެޅުއްވުމަށް ތާއީދުކުރަން. ހުށަހެޅުމެއް ނެތް ނަމަ އަޅުގަނޑު އެ ގޮތަށް ހުށަހަޅަން ބަންޑާރަ ނައިބުގެ ޤާނޫނީ ލަފާފުޅެއް ހޯދަން މި ކަމުގައި.

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ އަޅުގަނޑަށް ކުރިން ބުނެވުނު އެއްޗެއް ރަނގަޅުކޮށްލަންވެގެން. އަޅުގަނޑު މުޤައްރިރު ވިދާޅުވި 18 ނަމަ ނޫނިއްޔާ އޭގެއިތުރަށް ވެސް ނަންތައް ތިރި ކުރުމުގެ ކުރިން ކޮމެންޓްސްތަކަށް ބަލާފައި ގޮތެއް ނިންމަން އެބަޖެހެއޭ އޭގެކުރިން އަދަދެއް ކަނޑައެޅުމުގެ ކުރިން. އެހެންވީމާ، އަޅުގަނޑު އުސޫލެއްގެ ގޮތުން އެކަމަށް ތާއީދުކުރަން. އެހެންނަމަވެސް އަޅުގަނޑު ހަމަ ދެންނެވި ވާހަކަ އަކީ މި ކޮމެންޓްސްތަކުގެ ޖެނުއިނިޓީ އާ ދޭތެރޭ އަޅުގަނޑުމެންނަށް ސުވާލު އުފެދެއޭ އެ ވާހަކަ އެކަނި. އެހެންވެގެން އެ ވާހަކަ ސާފުކޮށްލަދިނުން. ދެން ދެވަނަ ކަމަކަށް އަޅުގަނޑު ފާހަގަކުރަން ބޭނުން މި ގަވާއިދަކު އަޅުގަނޑަކަށް ނުފެނޭ 9 ނަމަށް ތިރިކޮށް 9 ނަން މަޖިލީހަށް ފޮނުވަން ކަނޑައެޅިގެން އޮތް ވާހަކަ އެއް. އެކަން އަޅުގަނޑަކަށް ނުފެނޭ. މި ގަވާއިދުގައި އޮތް ގޮތުން އަޅުގަނޑަށް މީގެއިން ދޭހަވާ މާނަ އަކީ މި 18 ނަން ޕަބްލިކު ކޮމެންޓްސް އަށް ހުޅުވާލުމަށްފަހު އެ ލިބޭ ކޮމެންޓްސްތައް ދިރާސާކޮށްފައި ގޮތްތަކެއް ނިންމާފައި ނަންތަކެއް ހުށަހެޅުންކަން. އެހެންވީމާ، އޭގެއިތުރުން ކަމެއް ކުރަން އޮތް ކަމަކަށް އަޅުގަނޑަކަށް މިއަކުންނެއް ދޭހަ ނުވާ ވާހަކަ ދަންނަވާފައި، ދެން ކުރީގައި ހުށަހަޅާފައި އޮތް ހުށަހެޅުމާ އެއްގޮތަށް މި ކަމަށް ހަމަ އަޅުގަނޑު އަދިވެސް 18 ނަން ފްލޯރ އަށް ފޮނުވުމަށް ތާއީދުކުރާ ވާހަކަ ދަންނަވަމުން ނިންމާލަން. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، މީގައި މިހާރު 12 ވަނަ މާއްދާގެ (ބ) ގައި މި ދިމާވާ މައްސަލަ އަކީ ޤާނޫނު މާނަކުރުމުގެ މައްސަލަ އެއް އިނގޭތޯ. ޤާނޫނު މާނަކުރުމުގެ މެންޑޭޓަކީ ސްޕްރީމް ކޯޓު، ކޯޓުތަކަށް ލިބިފައި އޮތް މެންޑޭޓެއް. އަޅުގަނޑު ޤަބޫލުކުރާގޮތުގައި ބަންޑާރަ ނައިބުގެ ލަފާ ހަމަ ލިބުނަސް ތި ބޭފުޅުން، ތި ދެކަފިވެފައި އޮތް ޚިޔާލު އޮންނާނީ ހަމަ ދެކަފިވެފައި. އެއްބަޔަކު  ބުނާނީ 18 އޭ. އެހެންވީމާ، އެ ސްޕްރީމް ކޯޓަށް ހުށަހަޅައިގެން ޤާނޫނީ ލަފާ ހޯދަންޏާ އެކަން ނިންމަންޖެހޭނީ މަޖިލީހުގެ ފްލޯރ އިން އިނގޭތޯ. އެހެންވީމާ، އަޅުގަނޑު ޤަބޫލުކުރާ ގޮތުގައި މި ބަހުސް މިހާރު އަޅުގަނޑުމެން ނިމުމަކަށް ގެންނަންވެއްޖެ. އެހެންވީމާ، އަޅުގަނޑު، ޢަބްދުﷲ ޢަބްދުއްރަޙީމު ދެން އިލިޔާސް. 
މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:
އާދެ، އަޅުގަނޑު  ހަމަ މި ފުރުޞަތަކަށް އެދިފައި އިނީ 12 ވަނަ މާއްދާގެ (ރ) ގައި ބުނެފައި އޮތް ގޮތުން، ހަމަ އެ މާއްދާ ވަރަށް ރަނގަޅަށް ބަލައިލީމަ ޢިއްޒަތްތެރި މެންބަރުންނަށް ވެސް ފެނިވަޑައިގަންނަވާނެ. މަޖިލީހުގެ ކަމާ ބެހޭ ކޮމިޓީ އަކުން ނަންތައް ބަލާ ދިރާސާކުރުމަށްފަހު ބޯޑުގައި ހިމެނުން އެންމެ ރަނގަޅު ވެދާނެ މީހުންގެ ނަންތައް ޢާއްމުކޮށް އިޢުލާނުކުރަންވާނެ އެވެ. މިގޮތުން އިޢުލާނުކުރާނީ އެ ފަހަރަކު ޑިރެކްޓަރުންގެ ބޯޑަށް ޢައްޔަންކުރަން ބޭނުންވާ އަދަދުގެ ދެ ގުނަ ނިސްބަތްވާ އަދަދުގެ ނަމެވެ. ނަން އިޢުލާނުކުރުމަށްފަހު އެ މީހުންނާ ބެހޭ ގޮތުން އެއްވެސް ކަހަލަ ކޮމެންޓެއް ކުރަން ބޭނުންވާ ފަރާތެއް ވާނަމަ އެ މީހުންނާ ބެހޭ ގޮތުން ކޮމެންޓުކުރުމަށް އެކަށީގެންވާ ފުރުޞަތު ހުޅުވާލަންވާނެ އެވެ. ހުރިހާ ކޮމެންޓު ފޮނުވަންވާނީ ރައްޔިތުންގެ މަޖިލީހުގެ ކަމާ ބެހޭ ކޮމިޓީއަށޭ. ނަންތައް ދާންޖެހޭނެ ތަން އެ އޮތީ ވަރަށް ސާފުވެފައި. އެހެންވީމާ، ޢައްޔަންކުރާ ފަރާތަށް ހަމަ 12 ވަނަ މާއްދާގެ (ހ) ގައި ބުނާ ފަރާތަށް ނަންތައް ދާންޖެހޭނީ. އެހެންވީމާ، މި އޮތީ ވަރަށް ސާފުކޮށް މިކަން. ކޮމެންޓުތައް އަންނަންޖެހޭނީ މި ކޮމިޓީ އަށް. އެހެންވީމާ، ވަރަށް ސާފު މިކަން.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
އާދެ، ޝުކުރިއްޔާ. 12 ވަނަ މާއްދާގެ (ރ) ގައި ވަރަށް ސާފުކޮށް އެބަ ބުނޭ މަޖިލީހުގެ ކަމާ ބެހޭ ކޮމިޓީ އަކުން ނަންތައް ބަލާ، ދިރާސާ ކުރުމަށްފަހު ބޯޑުގައި ހިމެނުން އެންމެ ރަނގަޅު ވެދާނެ މީހުންގެ ނަންތައް ޢާއްމުކޮށް އިޢުލާނު ކުރަންވާނެ އެވެ. އެއީ 18 ނަމުގެ ވާހަކަ. ދެން (ބ) ގައި އެބަ ބުނޭ ވަރަށް ސަރީޙަކޮށް އަދި ކޮމެންޓުކުރަން ބޭނުންވާ ފަރާތްތައް ކޮމެންޓު ކުރުމަށްފަހު ނުވަތަ ކޮމެންޓު ކުރުމަށް ދީފައިވާ މުއްދަތު ހަމަވުމަށްފަހު ރައްޔިތުންގެ މަޖިލީހުގެ ކަމާ ބެހޭ ކޮމިޓީ އިން ދިރާސާކުރުމަށްފަހު، ކަމާ ބެހޭ ކޮމިޓީ އަކީ މިއީ، މާލިއްޔަތު ކޮމިޓީ މި ކަމާ ބެހޭ. މި ކޮމިޓީ އިން އެބަ ދިރާސާކުރަންޖެހޭ ކޮމެންޓުތައް ފޮނުވުމަށްފަހު. އެއަށްފަހު، ކޮމޓީ އިން ދިރާސާ ކުރުމަށްފަހު ބޯޑަށް ޢައްޔަންކުރަން ފެންނަ ފަރާތްތަކުގެ ނަންތައް މަޖިލީހަށް ފޮނުވަނީ. މި ކޮމިޓީ އިން އެ ކޮމެންޓުތައް މި ކޮމިޓީ އަށް ލިބިގެން މި ކޮމިޓީ އިން ދިރާސާ ކުރުމަށްފަހު ބޯޑަށް ޢައްޔަންކުރަން ފެންނަ ފަރާތްތަކުގެ ނަންތައް ފޮނުވަންޖެހެނީ އިނގޭތޯ. އެންމެ ރަނގަޅުވާނެ މީހުންނެއް ނޫން. ނޫނީ ހިމަނަން ފެންނަ ފަރާތްތަކެއް ނޫން. ބޯޑުގައި ހިމަނަންޖެހޭ ފަރާތްތައް އިނގޭތޯ. އެގޮތަށް ފޮނުވަންޖެހޭނީ. އެހެންވީމާ، މީގެ އެއްވެސް ކަހަލަ އޮޅުމެއް، އެއްވެސް ކަހަލަ އެހެން ޚިޔާލެއް ވެސް ހުށަހެޅޭނެ ކަމަކަށް އަޅުގަނޑަކަށް ނުފެނޭ. ޤާނޫނުގައި ވަރަށް ޞަރީޙަކޮށް، ވަރަށް ސާފުކޮށް އެބަ ބުނޭ މިހެން. އެހެންވީމާ، އަޅުގަނޑު ހަމަ މުޤައްރިރަށް ދަންނަވަން އަޅުގަނޑަކަށް ނުފެނޭ މި ހަމަ ވޯޓަކުން އެހޭނެ ކަމެއް ކަމަށް. ޤާނޫނުގައި ސީދާ ބުނެފައި އޮތް ކަމެއް އެހެން ޚިޔާލެއް ހުށަހެޅުނީކީއޭ ކިޔާފައި ވޯޓަކުން އެކަން ނިންމޭނެ ކަމަކަށް އަޅުގަނޑަކަށް ނުފެނޭ. އެހެންނަމަވެސް މުޤައްރިރު މުޤައްރިރަކަށް އިންނެވީ. ހަމަ މުޤައްރިރު ވޯޓަށް އައްސަވަންޏާ އެއްސެވިދާނެ. އެކަމަކު އެއީ އެއްސެވޭނެ ކަމެއް ކަމަށް އަޅުގަނޑެއް ނުދެކެން. 
ރިޔާސަތުން ވާހަކަދެއްކެވުން:
އާދެ، މިހާރު ކޮންމެ ގޮތެއް ވިޔަސް ކަމުގެ މި އޮތީ ޚިޔާލު ދެކަފިވެފައި. މީގައި އެއް ގޮތް ކުރެވޭތޯ އަޅުގަނޑު ވާހަކަދައްކަން ފުރުޞަތު އަރުވައިފިން. ދެން ހަމައެއާއެއްކޮށް އަޅުގަނޑު ފުރުޞަތު އަރުވައިފިން ތި ބޭފުޅުންނަށް ކޮމެންޓުތަކުގެ އަލީގައި ތި ބޭފުޅުން އުނިކުރައްވަން ބޭނުންފުޅުވާ އެއްވެސް ނަންފުޅެއް އޮތްތޯ ވެސް. ތި ބޭފުޅުން ތި ބުރަވެވަޑައިގަންނަވަނީ ލިބިފައި ހުރި ކޮމެންޓުތަކުގެ އަލީގައި ތި ބޭފުޅުން އުނިކުރައްވަން ބޭނުންފުޅުވާ ނަމެއް ނެތް ކަމަށް. އެހެންވީމާ، އެ ގޮތަށް ނިންމެވީ. ކޮމެންޓުތަކުގެ އަލީގައި ނިންމަވަން ބޭނުންފުޅުވާ ކަމެއް ނެތް ކަމަށް ތި ބޭފުޅުން ވާހަކަފުޅު ދައްކަވާ ހެއްދެވީ. ނޫން ނޫން. މިހާރު ކޮމެންޓުތަކަށް ބުރަވެ ގޮތެއް ނިންމޭހާ ވެއިޓޭޖު އޭގައި ނެތް ކަމަށް އިނގޭތޯ. އެހެންވީމާ، ދެން ތަޙުޤީޤީ މަރުޙަލާއަކަށް އަޅުގަނޑުމެން ގޮސްގެން ކޮމެންޓުތައް ވެރިފައިކޮށްގެން ކޮމެންޓުތަކާ ދޭތެރޭ ގޮތެއް ނިންމާކަށް ނޫން. ލިބިފައި ހުރި ކޮމެންޓުތަކުގެ އަލީގައި ތި ބޭފުޅުން އެ 18 ނަމުން ނަންތައް އުނިކުރަން ބޭނުންފުޅު ނުވާ ކަމަށް. އެހެންވީމާ، އަޅުގަނޑަށް މި ސިޓުއޭޝަނުގައި އިނގޭތޯ އަޅުގަނޑަށް ޖެހޭނީ ހަމަ ވޯޓަށް ދަންނަވަން. އެހެންވީމާ، އަޅުގަނޑު ވޯޓަށް ދަންނަވާނެކަމުގެ ނޯޓިސް މިހާރު ތި ބޭފުޅުންނަށް މި އަރުވަނީ. ދެން މިއަދުގެ ޖަލްސާ ނިންމަން އޮތީ 12:30 ގައި. އެހެންވީމާ، އަޅުގަނޑު ގަސްދުކުރަނީ މިހާރު ހަމަ ހުރިހާ މެންބަރުން ވެސް ހާޒިރުވެ ވަޑައިގެން ތިއްބެވީމަ އަޅުގަނޑު ގަސްދުކުރަނީ ވޯޓަށް ދަންނަވަން. މީގައި މި އޮތީ ދެ ހުށަހެޅުމެއް. ފުރަތަމަ ހުށަހެޅުމަކީ، އިލިޔާސް ލަބީބު ހުށަހަޅުއްވާފައި ޙަމްޒާ ތާއީދުކުރައްވާފައި މި އޮތް ހުށަހެޅުން. ދެން އޮތް ހުށަހެޅުމަކީ ރިޔާޟު ރަޝީދު ހުށަހަޅުއްވާފައި ޔާމީނާއި ނާޝިޒާ ތާއީދުކުރައްވާފައި އޮތް ހުށަހެޅުން. އެހެންވީމާ، އަޅުގަނޑު މި ދެ ގޮތަށް ވޯޓަށް ދަންނަވާލަން ކަމަށް. ވޯޓު ގުނުމަށް ތި ބޭފުޅުން ތައްޔާރުވެ ވަޑައިގަންނަވާ. އަޅުގަނޑަށް ހީވަނީ އަޅުގަނޑަށް އެކަށީގެންވާ ފުރުޞަތު އެރުވިއްޖެހެން އިނގޭތޯ. މީގައި ހަމަ ވަށަބުރަކަށް މި ދެކެވެނީ އިނގޭތޯ، އެހެންވީމާ. (ވަގުތުކޮޅަކަށްފަހު) އެހެންވީމާ، މި ފުރަތަމަ ހުށަހެޅުން. އަޅުގަނޑު ފުރުޞަތު އެރުވި ތަރުތީބަށް ބަލާއިރު އަޅުގަނޑަށް ބެލިފައި މި އޮތީ ފުރަތަމަ ހުށަހެޅި ތާއީދު ލިބުނީ އިލިޔާސް ލަބީބު ހުށަހަޅުއްވައި ޙަމްޒާ ތާއީދުކުރެއްވި ހުށަހެޅުއްވުމަށް. ފުރުޞަތު އެރުވިފައި ހުރި ތަރުތީބުން އަޅުގަނޑު ބަލާއިރުގައި ރިޔާޟު ރަޝީދު ހުށަހެޅުއްވުމަށް ޔާމީން ފުރަތަމަ މި އޮތީ ތާއީދުކުރައްވާފައި އިނގޭތޯ. ދެން އޮތީ އިލިޔާސް ލަބީބު ހުށަހެޅުއްވި ހުށަހެޅުމަށް ޙަމްޒާ ތާއީދުކުރައްވާފައި. އެ ފުރުޞަތު އެރުވި ތަރުތީބު އަޅުގަނޑު މި ދެންނެވީ. އެހެންވީމާ، އަޅުގަނޑު ފުރަތަމަ ވޯޓަށް މި ދަންނަވަނީ ރިޔާޟު ރަޝީދު ހުށަހަޅުއްވާ ޔާމީން ތާއީދުކުރައްވާފައި އޮތީ ކޮމިޓީން، ސަބް ކޮމިޓީން ޝޯޓު ލިސްޓު ކުރެއްވި 18 ނަންފުޅު ހަމަ އެ 18 ނަން މަޖިލީހުގެ ތަޅުމަށް ފޮނުއްވުމަށް. އެހެންވީމާ، އެ ގޮތަށް ފެނިވަޑައިގަންނަވާ ޢިއްޒަތްތެރި މެންބަރުން ވޯޓުދެއްވުން އެދެން. (ވޯޓުދެއްވުން).
ދެވަނަ އަށް އިލިޔާސް ލަބީބު ހުށަހަޅުއްވާފައި ޙަމްޒާ ތާއީދުކުރައްވާފައި އޮތީ މިހާރު ޢައްޔަންކުރަންޖެހޭ އަދަދު ކަމަށްވާ 9 މެންބަރުންގެ ނަންފުޅު މަޖިލީހަށް ފޮނުއްވުމަށް ތަޅުމަށް. އެހެންވީމާ، އެގޮތަށް ފެނިވަޑައިގަންނަވާ ޢިއްޒަތްތެރި މެންބަރު ވޯޓު ދެއްވުން. (ވޯޓުދެއްވުން) އާދެ، މިހާރު ދެންމެ ނެގުނުގެ ވޯޓުގެ ނަތީޖާ އަކީ އިނގޭތޯ. ރިޔާޟު ރަޝީދު ހުށަހަޅުއްވައި، ޔާމީން ތާއީދުކުރެއްވީ 18 ބޭފުޅުންގެ ނަންފުޅު މަޖިލީހުގެ ތަޅުމަށް ފޮނުވުމަށް 5 ވޯޓު. މި އިލިޔާސް ލަބީބު ހުށަހަޅުއްވާ، ޙަމްޒާ ހުށަހެޅުއްވި 9 ނަންފުޅު މަޖިލީހުގެ ތަޅުމަށް ފޮނުވުމަށް 5 ވޯޓު. އެހެންވީމާ، ވޯޓު މި ވަނީ އެއްވަރުވެފައި. އެހެންވީމާ، މި ވޯޓު އެބަޖެހޭ މަޖިލީހުގައި މި ކޮމިޓީގައި ރިޔާސަތުން ދޭން. އެހެންވީމާ، މި ކަމާ ވަރަށް ބޮޑަށް ވިސްނުމަށްފަހު، އަޅުގަނޑު ގަސްތުކުރަނީ ރިޔާޟު ރަޝީދު ހުށަހަޅުއްވައި ޔާމީނު ތާއީދުކުރެއްވި ގޮތަށް އަޅުގަނޑު ވޯޓު ދޭން. އެހެންވީމާ، 18 ނަންފުޅު މަޖިލީހުގެ ތަޅުމަށް ފޮނުވާ ގޮތަށް މި ކޮމިޓީން ނިމުނީ ކަމަށް އަޅުގަނޑު ބަލަނީ. ދެން، އަޅުގަނޑު މި ކަމާ ބެހޭ ގޮތުން އަދި ދަންނަވާލަން އެބަ އޮތް އިނގޭތޯ. މި އަޅުގަނޑު ދަންނަވާލަން ބޭނުންވާ ވާހަކަ އަކީ މި ގޮތަށް މި ނިންމުމާ އެއްކޮށް މި މަޖިލީހަށް ދާ ނަންތަކުގެ ތެރޭގައި އެބަ އޮތޭ ނަންފުޅެއް މަޖިލިހުގެ މި ޤާނޫނުގެ 12 ވަނަ މާއްދާގެ (ކ) ގެ 5 އާ ތަޢާރުޟު ވާ ނަންފުޅެއް އިނގޭތޯ. މިހާރު އެމް.އެން.ބީ.ސީގެ ޗެއާރމަން ކަމުގައި ހުންނެވި އިބްރާހީމު ޚަލީލު ދެއްތޯ. އިބްރާހީމް ޚަލީލުގެ ނަންފުޅު، މީގައި މި ވާ ގޮތަކީ ބްރޯޑްކާސްޓިން ދާއިރާ އިން ނުވަތަ ޓެލަކޮމިއުނިކޭޝަން ދާއިރާއި ގުޅުން ހުރި ފަރާތުން ސީދާ ގޮތުން ނުސީދާ ގޮތުން ވެސް ކޮންމެވެސް އުޖޫރަ އެއް ނުވަތަ މާލީ އެހީތެރި ކަމެއް ލިބެމުންދާ މީހަކަށް. ދެން، މި ބޭފުޅާ އަކީ މި ދިއެފް.އެމު މި ހިންގާ ކުންފުނީގެ ހިއްސާދާރެއް، ޝެއަރ ހޯލްޑަރެއް. ދެން، މި މާއްދާގެ 12 ވަނަ މާއްދާގެ (އ) އެބަ އޮވޭ ބުނެވިދިޔަ ބާވަތުގެ މީހުންގެ ތެރެއިން މީހަކު ބޯޑަށް ޢައްޔަންކުރުމުގެ ފުރުޞަތު އޮތް ކަމުގައި ވާނަމަ. މިހާރު އެ ފުރުޞަތު ހުޅުވިގެން ހިނގައްޖެ. އެ މީހަކަށް އެކަން އަންގާ އެކަން ބުނެވި ދިޔަ ހުރަސްތަކުގެ ތެރެއިން ހުރަހެއް ނައްތާލުމަށް އޭނާ މަސައްކަތް ކުރުމަށް އެކަށީގެންވާ ފުރުޞަތެއް އޭނާ އަށް ދޭންވާނޭ. އެހެންވީމާ، މި ބޭފުޅާ އަށް މި ފުރުޞަތު އެރުވުމަށް މީނަގެ ފަރާތުން މިި ޔަޤީން ހޯދުމާ ބެހޭ ގޮތުން އަޅުގަނޑު ބޭނުންވޭ ތި ބޭފުޅުން ގޮތެއް ނިންމާލަން ދޭން. ދެން މިހާރު ކޮމިޓީގެ ވަގުތު ވެސް ހަމަވެއްޖެ. ދެން، އެހެންނަމަވެސް، މި މައްސަލަ ނިމުނީމަ ކަމަށް، މި އިޝޫ ނިމެނީ. އެހެންވީމާ، އަޅުގަނޑު ފުރުޞަތު އަރުވަން ކޮމަންޓުކުރުމަށް. ފުރަތަމަ ނަޝީދު ދެން ރިޔާޟު ރަޝީދު. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ޤާނޫނުގައި އޮތް ގޮތުން އޭނަ އަށް އެ ފުރުޞަތު ދޭން އަޅުގަނޑަށް ފެންނަނީ. ދެން އެ ގޮތަށް ތިބި، އެފަދަ އެންމެންނަށް އަޅުގަނޑުމެން މި މަޖިލީހަށް ހުށަހެޅުމަށް މިިހާރު އެކަނޑައެޅުނު 18 ބޭފުޅުންނަށް އަޅުގަނޑުމެން ސިޓީއެއް މި ފޮނުވަންވީ މި ގޮތަށް ހުރި ހުރަސްތަން ނައްތާލުމަށް ހުރިހާ ބޭފުޅުންނަށް 3 ދުވަހުގެ މުއްދަތެއް ދޭން އަޅުގަނޑަށް ފެނޭ. ދެން، ތިން ދުވަހަކުން ނުވާނެ ހެން އަޅުގަނޑަށް ހީވަނީ. އެ ޝެއަރ ޓްރާންސްފަރ ނިންމަން ނަގާނެ ގާތްގަނޑަކަށް ވީކެއް. އާދެ، ޔާމީނު އެ މިނިސްޓްރީގައި ހުންނެވި އިރު ވަރަށް ފަސޭހައިން އެކަން ވާނެގޮތް ހައްދަވާ ދެއްވާފައި އޮތީ. އެއް ދުވަހުން އެކަންވޭ. އެހެންވީމާ، އަޅުގަނޑުގެ މައްސަލަ އެއް ނެތް.

ރިޔާސަތުންވާހަކަދެއްކެވުން:

އާދެ، މީގައި މި އިޤުރާރެއްތޯ ހޯއްދަވަންވީ އެ ބޭފުޅުންނަށް މި މަޖިލީހުން ޢައްޔަންކުރައްވާފައި ނަމަ އެ ބޭފުޅުން ވަކި މުއްދަތެއްގެ ތެރޭގައި އެ ދޫކޮށްލާނެ ކަމަށް. އެ ސަބަބަށް.. (ވަގުތުކޮޅަކަށްފަހު) އާދެ، މި ޤާނޫނަކު ނެތް އިނގޭތޯ. ޢައްޔަންވީ އިނގޭތޯ މަޖިލީހުން ފާސްކުރީމަ. މީގައި ޢައްޔަންކުރާ ފަރާތެއް ނެތް އިނގޭތޯ. މީތި އޮތީ އަނެއް މަޖިލިސް އިން އުފައްދާ ބޮޑީގެ ގޮތުގައި މިތަން އުފެދިގެން މިދަނީ. އެހެންވީމާ، އެގޮތަށް އަޅުގަނޑު މުހުލަތެއް ދީފައި މަޖިލީހުން ފާސްކުރައްވާތާ ވަކި މުއްދަތެއްގެ ތެރޭގައި މަގާމާއި ހަވާލުވެ ވަޑައިގެންނެވޭނީ އެ ގޮތަށް ފުރުޞަަތު ދެއްވީމަ ކަމަށް އިޤުރާރުގައި ސޮއި ކުރުވާފައި، އަޅުގަނޑުމެން އެ ގޮތަށް ހުރިހާ އެންމެނަށް އަންގަން. އާދެ، އެހެންވީމާ، ވަރަށް ބޮޑަށް މެންބަރުންނަށް ޝުކުރު ދަންނަވަން އާދީއްތަ ދުވަހު ވަޑައިގެން މިކަހަލަ މުހިއްމު މަސައްކަތެއް ކޮށްދެއްވީތީ. އެހެންވީމާ، މިހާ ހިސާބުން މިއަދުގެ ޖަލްސާ ނިމުނީ. ޝުކުރިއްޔާ.

